
Καὶ ἐν τῷ πρώτῳ ἔτει Κύρου τοῦ βασιλέως Περσῶν τοῦ τελεσθῆναι λόγον κυρίου ἀπὸ στόµατος 

Ιερεµιου ἐξήγειρεν κύριος τὸ πνεῦµα Κύρου βασιλέως Περσῶν, καὶ παρήγγειλεν φωνὴν ἐν πάσῃ 

βασιλείᾳ αὐτοῦ καί γε ἐν γραπτῷ λέγων 2 Οὕτως εἶπεν Κῦρος βασιλεὺς Περσῶν Πάσας τὰς 

βασιλείας τῆς γῆς ἔδωκέν µοι κύριος ὁ θεὸς τοῦ οὐρανοῦ, καὶ αὐτὸς ἐπεσκέψατο ἐπ� ἐµὲ τοῦ 

οἰκοδοµῆσαι αὐτῷ οἶκον ἐν Ιερουσαληµ τῇ ἐν τῇ Ιουδαίᾳ. 3 τίς ἐν ὑµῖν ἀπὸ παντὸς τοῦ λαοῦ αὐτοῦ; 

καὶ ἔσται ὁ θεὸς αὐτοῦ µετ� αὐτοῦ, καὶ ἀναβήσεται εἰς Ιερουσαληµ τὴν ἐν τῇ Ιουδαίᾳ, καὶ 

οἰκοδοµησάτω τὸν οἶκον θεοῦ Ισραηλ [αὐτὸς ὁ θεὸς ὁ ἐν Ιερουσαληµ]. 4 καὶ πᾶς ὁ καταλειπόµενος 

ἀπὸ πάντων τῶν τόπων, οὗ αὐτὸς παροικεῖ ἐκεῖ, καὶ λήµψονται αὐτὸν ἄνδρες τοῦ τόπου αὐτοῦ ἐν 

ἀργυρίῳ καὶ χρυσίῳ καὶ ἀποσκευῇ καὶ κτήνεσιν µετὰ τοῦ ἑκουσίου εἰς οἶκον τοῦ θεοῦ τοῦ ἐν 

Ιερουσαληµ. � 5 καὶ ἀνέστησαν ἄρχοντες τῶν πατριῶν τῷ Ιουδα καὶ Βενιαµιν καὶ οἱ ἱερεῖς καὶ οἱ 

Λευῖται, πάντων ὧν ἐξήγειρεν ὁ θεὸς τὸ πνεῦµα αὐτῶν τοῦ ἀναβῆναι οἰκοδοµῆσαι τὸν οἶκον κυρίου τὸν 

ἐν Ιερουσαληµ. 6 καὶ πάντες οἱ κυκλόθεν ἐνίσχυσαν ἐν χερσὶν αὐτῶν ἐν σκεύεσιν ἀργυρίου, ἐν χρυσῷ, 

ἐν ἀποσκευῇ καὶ ἐν κτήνεσιν καὶ ἐν ξενίοις πάρεξ τῶν ἐν ἑκουσίοις. 7 καὶ ὁ βασιλεὺς Κῦρος ἐξήνεγκεν 

τὰ σκεύη οἴκου κυρίου, ἃ ἔλαβεν Ναβουχοδονοσορ ἀπὸ Ιερουσαληµ καὶ ἔδωκεν αὐτὰ ἐν οἴκῳ θεοῦ 

αὐτοῦ, 8 καὶ ἐξήνεγκεν αὐτὰ Κῦρος βασιλεὺς Περσῶν ἐπὶ χεῖρα Μιθραδάτου γασβαρηνου, καὶ 

ἠρίθµησεν αὐτὰ τῷ Σασαβασαρ ἄρχοντι τοῦ Ιουδα. 9 καὶ οὗτος ὁ ἀριθµὸς αὐτῶν· ψυκτῆρες χρυσοῖ 

τριάκοντα καὶ ψυκτῆρες ἀργυροῖ χίλιοι, παρηλλαγµένα ἐννέα καὶ εἴκοσι, 10 κεφφουρη χρυσοῖ 

τριάκοντα καὶ ἀργυροῖ διακόσιοι καὶ σκεύη ἕτερα χίλια. 11 πάντα τὰ σκεύη τῷ χρυσῷ καὶ τῷ 

ἀργύρῳ πεντακισχίλια καὶ τετρακόσια, τὰ πάντα ἀναβαίνοντα µετὰ Σασαβασαρ ἀπὸ τῆς ἀποικίας ἐκ 

Βαβυλῶνος εἰς Ιερουσαληµ.  

2Esdr 2:12Esdr 2:12Esdr 2:12Esdr 2:1    

Καὶ οὗτοι οἱ υἱοὶ τῆς χώρας οἱ ἀναβαίνοντες ἀπὸ τῆς αἰχµαλωσίας τῆς ἀποικίας, ἧς ἀπῴκισεν 

Ναβουχοδονοσορ βασιλεὺς Βαβυλῶνος εἰς Βαβυλῶνα καὶ ἐπέστρεψαν εἰς Ιερουσαληµ καὶ Ιουδα ἀνὴρ 

εἰς πόλιν αὐτοῦ, 2 οἳ ἦλθον µετὰ Ζοροβαβελ· Ἰησοῦς, Νεεµιας, Σαραιας, Ρεελιας, Μαρδοχαιος, 

Βαλασαν, Μασφαρ, Βαγουι, Ρεουµ, Βαανα. ἀνδρῶν ἀριθµὸς λαοῦ Ισραηλ· 3 υἱοὶ Φορος δισχίλιοι 

ἑκατὸν ἑβδοµήκοντα δύο. 4 υἱοὶ Σαφατια τριακόσιοι ἑβδοµήκοντα δύο. 5 υἱοὶ Ηρα ἑπτακόσιοι 

ἑβδοµήκοντα πέντε. 6 υἱοὶ Φααθµωαβ τοῖς υἱοῖς Ιησουε Ιωαβ δισχίλιοι ὀκτακόσιοι δέκα δύο. 7 υἱοὶ 

Αιλαµ χίλιοι διακόσιοι πεντήκοντα τέσσαρες. 8 υἱοὶ Ζαθουα ἐννακόσιοι τεσσαράκοντα πέντε. 9 υἱοὶ 

Ζακχου ἑπτακόσιοι ἑξήκοντα. 10 υἱοὶ Βανουι ἑξακόσιοι τεσσαράκοντα δύο. 11 υἱοὶ Βαβι ἑξακόσιοι 

εἴκοσι τρεῖς. 12 υἱοὶ Ασγαδ τρισχίλιοι διακόσιοι εἴκοσι δύο. 13 υἱοὶ Αδωνικαµ ἑξακόσιοι ἑξήκοντα ἕξ. 

14 υἱοὶ Βαγοι δισχίλιοι πεντήκοντα ἕξ. 15 υἱοὶ Αδιν τετρακόσιοι πεντήκοντα τέσσαρες. 16 υἱοὶ Ατηρ 

τῷ Εζεκια ἐνενήκοντα ὀκτώ. 17 υἱοὶ Βασου τριακόσιοι εἴκοσι τρεῖς. 18 υἱοὶ Ιωρα ἑκατὸν δέκα δύο. 19 

υἱοὶ Ασεµ διακόσιοι εἴκοσι τρεῖς. 20 υἱοὶ Γαβερ ἐνενήκοντα πέντε. 21 υἱοὶ Βαιθλεεµ ἑκατὸν εἴκοσι 

τρεῖς. 22 υἱοὶ Νετωφα πεντήκοντα ἕξ. 23 υἱοὶ Αναθωθ ἑκατὸν εἴκοσι ὀκτώ. 24 υἱοὶ Ασµωθ 

τεσσαράκοντα δύο. 25 υἱοὶ Καριαθιαριµ, Καφιρα καὶ Βηρωθ ἑπτακόσιοι τεσσαράκοντα τρεῖς. 26 υἱοὶ 

Αραµα καὶ Γαβαα ἑξακόσιοι εἴκοσι εἷς. 27 ἄνδρες Μαχµας ἑκατὸν εἴκοσι δύο. 28 ἄνδρες Βαιθηλ καὶ 

Αια τετρακόσιοι εἴκοσι τρεῖς. 29 υἱοὶ Ναβου πεντήκοντα δύο. 30 υἱοὶ Μαγεβως ἑκατὸν πεντήκοντα 

ἕξ. 31 υἱοὶ Ηλαµ � αρ χίλιοι διακόσιοι πεντήκοντα τέσσαρες. 32 υἱοὶ Ηραµ τριακόσιοι εἴκοσι. 33 υἱοὶ 

Λοδ, Αρωθ καὶ Ωνω ἑπτακόσιοι εἴκοσι πέντε. 34 υἱοὶ Ιεριχω τριακόσιοι τεσσαράκοντα πέντε. 35 υἱοὶ 

Σαναα τρισχίλιοι ἑξακόσιοι τριάκοντα. � 36 καὶ οἱ ἱερεῖς· υἱοὶ Ιεδουα τῷ οἴκῳ Ἰησοῦ ἐννακόσιοι 

ἑβδοµήκοντα τρεῖς. 37 υἱοὶ Εµµηρ χίλιοι πεντήκοντα δύο. 38 υἱοὶ Φασσουρ χίλιοι διακόσιοι 

τεσσαράκοντα ἑπτά. 39 υἱοὶ Ηρεµ χίλιοι ἑπτά. � 40 καὶ οἱ Λευῖται· υἱοὶ Ἰησοῦ καὶ Καδµιηλ τοῖς 

υἱοῖς Ωδουια ἑβδοµήκοντα τέσσαρες. 41 οἱ ᾄδοντες· υἱοὶ Ασαφ ἑκατὸν εἴκοσι ὀκτώ. 42 υἱοὶ τῶν 

πυλωρῶν· υἱοὶ Σαλουµ, υἱοὶ Ατηρ, υἱοὶ Τελµων, υἱοὶ Ακουβ, υἱοὶ Ατιτα, υἱοὶ Σαβαου, οἱ πάντες 

ἑκατὸν τριάκοντα ἐννέα. � 43 οἱ ναθιναῖοι· υἱοὶ Σουια, υἱοὶ Ασουφε, υἱοὶ Ταβαωθ, 44 υἱοὶ Κηραος, 

υἱοὶ Σωηα, υἱοὶ Φαδων, 45 υἱοὶ Λαβανω, υἱοὶ Αγαβα, υἱοὶ Ακαβωθ, 46 υἱοὶ Αγαβ, υἱοὶ Σαµαλαι, 

υἱοὶ Αναν, 47 υἱοὶ Κεδελ, υἱοὶ Γαερ, υἱοὶ Ρεηα, 48 υἱοὶ Ρασων, υἱοὶ Νεκωδα, υἱοὶ Γαζεµ, 49 υἱοὶ 

Ουσα, υἱοὶ Φαση, υἱοὶ Βασι, 50 υἱοὶ Ασενα, υἱοὶ Μαωνιµ, υἱοὶ Ναφισων, 51 υἱοὶ Βακβουκ, υἱοὶ 

Ακιφα, υἱοὶ Αρουρ, 52 υἱοὶ Βασαλωθ, υἱοὶ Μαουδα, υἱοὶ Αρησα, 53 υἱοὶ Βαρκους, υἱοὶ Σισαρα, υἱοὶ 

Θεµα, 54 υἱοὶ Νασουε, υἱοὶ Ατουφα. 55 υἱοὶ Αβδησελµα· υἱοὶ Σατι, υἱοὶ Ασεφηραθ, υἱοὶ Φαδουρα, 

56 υἱοὶ Ιεηλα, υἱοὶ ∆αρκων, υἱοὶ Γεδηλ, 57 υἱοὶ Σαφατια, υἱοὶ Ατιλ, υἱοὶ Φαχεραθ � ασεβωιν, υἱοὶ 

Ηµι. 58 πάντες οἱ ναθινιν καὶ υἱοὶ Αβδησελµα τριακόσιοι ἐνενήκοντα δύο. � 59 καὶ οὗτοι οἱ 

ἀναβάντες ἀπὸ Θελµελεθ, Θελαρησα, Χαρουβ, Ηδαν, Εµµηρ καὶ οὐκ ἠδυνάσθησαν τοῦ ἀναγγεῖλαι 

οἶκον πατριᾶς αὐτῶν καὶ σπέρµα αὐτῶν εἰ ἐξ Ισραηλ εἰσίν· 60 υἱοὶ ∆αλαια, υἱοὶ Βουα, υἱοὶ Τωβια, 

υἱοὶ Νεκωδα, ἑξακόσιοι πεντήκοντα δύο. 61 καὶ ἀπὸ τῶν υἱῶν τῶν ἱερέων· υἱοὶ Χαβια, υἱοὶ Ακους, 

υἱοὶ Βερζελλαι, ὃς ἔλαβεν ἀπὸ θυγατέρων Βερζελλαι τοῦ Γαλααδίτου γυναῖκα καὶ ἐκλήθη ἐπὶ τῷ 

ὀνόµατι αὐτῶν· 62 οὗτοι, ἐζήτησαν γραφὴν αὐτῶν οἱ µεθωεσιµ, καὶ οὐχ εὑρέθησαν· καὶ 

ἠγχιστεύθησαν ἀπὸ τῆς ἱερατείας, 63 καὶ εἶπεν Αθερσαθα αὐτοῖς τοῦ µὴ φαγεῖν ἀπὸ τοῦ ἁγίου τῶν 

ἁγίων, ἕως ἀναστῇ ἱερεὺς τοῖς φωτίζουσιν καὶ τοῖς τελείοις. � 64 πᾶσα δὲ ἡ ἐκκλησία ὡς εἷς, 

τέσσαρες µυριάδες δισχίλιοι τριακόσιοι ἑξήκοντα 65 χωρὶς δούλων αὐτῶν καὶ παιδισκῶν αὐτῶν, οὗτοι 

ἑπτακισχίλιοι τριακόσιοι τριάκοντα ἑπτά· καὶ οὗτοι ᾄδοντες καὶ ᾄδουσαι διακόσιοι· 66 ἵπποι αὐτῶν 

ἑπτακόσιοι τριάκοντα ἕξ, ἡµίονοι αὐτῶν διακόσιοι τεσσαράκοντα πέντε, 67 κάµηλοι αὐτῶν 

τετρακόσιοι τριάκοντα πέντε, ὄνοι αὐτῶν ἑξακισχίλιοι ἑπτακόσιοι εἴκοσι. � 68 καὶ ἀπὸ ἀρχόντων 

πατριῶν ἐν τῷ ἐλθεῖν αὐτοὺς εἰς οἶκον κυρίου τὸν ἐν Ιερουσαληµ ἡκουσιάσαντο εἰς οἶκον τοῦ θεοῦ τοῦ 

στῆσαι αὐτὸν ἐπὶ τὴν ἑτοιµασίαν αὐτοῦ· 69 ὡς ἡ δύναµις αὐτῶν ἔδωκαν εἰς θησαυρὸν τοῦ ἔργου 

χρυσίον καθαρόν, µναῖ ἓξ µυριάδες καὶ χίλιαι, καὶ ἀργύριον, µναῖ πεντακισχίλιαι, καὶ κοθωνοι τῶν 

ἱερέων ἑκατόν. � 70 καὶ ἐκάθισαν οἱ ἱερεῖς καὶ οἱ Λευῖται καὶ οἱ ἀπὸ τοῦ λαοῦ καὶ οἱ ᾄδοντες καὶ οἱ 

πυλωροὶ καὶ οἱ ναθινιµ ἐν πόλεσιν αὐτῶν καὶ πᾶς Ισραηλ ἐν πόλεσιν αὐτῶν.  

Καὶ ἔφθασεν ὁ µὴν ὁ ἕβδοµος � καὶ οἱ υἱοὶ Ισραηλ ἐν πόλεσιν αὐτῶν � καὶ συνήχθη ὁ λαὸς ὡς ἀνὴρ 

εἷς εἰς Ιερουσαληµ. 2 καὶ ἀνέστη Ἰησοῦς ὁ τοῦ Ιωσεδεκ καὶ οἱ ἀδελφοὶ αὐτοῦ ἱερεῖς καὶ Ζοροβαβελ ὁ 

τοῦ Σαλαθιηλ καὶ οἱ ἀδελφοὶ αὐτοῦ καὶ ᾠκοδόµησαν τὸ θυσιαστήριον θεοῦ Ισραηλ τοῦ ἀνενέγκαι ἐπ� 

αὐτὸ ὁλοκαυτώσεις κατὰ τὰ γεγραµµένα ἐν νόµῳ Μωυσῆ ἀνθρώπου τοῦ θεοῦ. 3 καὶ ἡτοίµασαν τὸ 

θυσιαστήριον ἐπὶ τὴν ἑτοιµασίαν αὐτοῦ, ὅτι ἐν καταπλήξει ἐπ� αὐτοὺς ἀπὸ τῶν λαῶν τῶν γαιῶν, καὶ 

ἀνέβη ἐπ� αὐτὸ ὁλοκαύτωσις τῷ κυρίῳ τὸ πρωῒ καὶ εἰς ἑσπέραν. 4 καὶ ἐποίησαν τὴν ἑορτὴν τῶν 

σκηνῶν κατὰ τὸ γεγραµµένον καὶ ὁλοκαυτώσεις ἡµέραν ἐν ἡµέρᾳ ἐν ἀριθµῷ ὡς ἡ κρίσις λόγον 

ἡµέρας ἐν ἡµέρᾳ αὐτοῦ 5 καὶ µετὰ τοῦτο ὁλοκαυτώσεις ἐνδελεχισµοῦ καὶ εἰς τὰς νουµηνίας καὶ εἰς 

πάσας ἑορτὰς τὰς ἡγιασµένας καὶ παντὶ ἑκουσιαζοµένῳ ἑκούσιον τῷ κυρίῳ. 6 ἐν ἡµέρᾳ µιᾷ τοῦ µηνὸς 

τοῦ ἑβδόµου ἤρξαντο ἀναφέρειν ὁλοκαυτώσεις τῷ κυρίῳ· καὶ ὁ οἶκος κυρίου οὐκ ἐθεµελιώθη. 7 καὶ 

ἔδωκαν ἀργύριον τοῖς λατόµοις καὶ τοῖς τέκτοσιν καὶ βρώµατα καὶ ποτὰ καὶ ἔλαιον τοῖς Σηδανιν καὶ 

τοῖς Σωριν ἐνέγκαι ξύλα κέδρινα ἀπὸ τοῦ Λιβάνου πρὸς θάλασσαν Ιόππης κατ� ἐπιχώρησιν Κύρου 

βασιλέως Περσῶν ἐπ� αὐτούς. � 8 καὶ ἐν τῷ ἔτει τῷ δευτέρῳ τοῦ ἐλθεῖν αὐτοὺς εἰς οἶκον τοῦ θεοῦ εἰς 

Ιερουσαληµ ἐν µηνὶ τῷ δευτέρῳ ἤρξατο Ζοροβαβελ ὁ τοῦ Σαλαθιηλ καὶ Ἰησοῦς ὁ τοῦ Ιωσεδεκ καὶ οἱ 

κατάλοιποι τῶν ἀδελφῶν αὐτῶν οἱ ἱερεῖς καὶ οἱ Λευῖται καὶ πάντες οἱ ἐρχόµενοι ἀπὸ τῆς 

αἰχµαλωσίας εἰς Ιερουσαληµ καὶ ἔστησαν τοὺς Λευίτας ἀπὸ εἰκοσαετοῦς καὶ ἐπάνω ἐπὶ τοὺς 

ποιοῦντας τὰ ἔργα ἐν οἴκῳ κυρίου. 9 καὶ ἔστη Ἰησοῦς καὶ οἱ υἱοὶ αὐτοῦ καὶ οἱ ἀδελφοὶ αὐτοῦ, 

Καδµιηλ καὶ οἱ υἱοὶ αὐτοῦ υἱοὶ Ιουδα, ἐπὶ τοὺς ποιοῦντας τὰ ἔργα ἐν οἴκῳ τοῦ θεοῦ, υἱοὶ Ηναδαδ, υἱοὶ 

αὐτῶν καὶ ἀδελφοὶ αὐτῶν οἱ Λευῖται. 10 καὶ ἐθεµελίωσαν τοῦ οἰκοδοµῆσαι τὸν οἶκον κυρίου, καὶ 

ἔστησαν οἱ ἱερεῖς ἐστολισµένοι ἐν σάλπιγξιν καὶ οἱ Λευῖται υἱοὶ Ασαφ ἐν κυµβάλοις τοῦ αἰνεῖν τὸν 

κύριον ἐπὶ χεῖρας ∆αυιδ βασιλέως Ισραηλ 11 καὶ ἀπεκρίθησαν ἐν αἴνῳ καὶ ἀνθοµολογήσει τῷ κυρίῳ, 

ὅτι ἀγαθόν, ὅτι εἰς τὸν αἰῶνα τὸ ἔλεος αὐτοῦ ἐπὶ Ισραηλ. καὶ πᾶς ὁ λαὸς ἐσήµαινον φωνὴν µεγάλην 

αἰνεῖν τῷ κυρίῳ ἐπὶ θεµελιώσει οἴκου κυρίου. 12 καὶ πολλοὶ ἀπὸ τῶν ἱερέων καὶ τῶν Λευιτῶν καὶ 

ἄρχοντες τῶν πατριῶν οἱ πρεσβύτεροι, οἳ εἴδοσαν τὸν οἶκον τὸν πρῶτον ἐν θεµελιώσει αὐτοῦ καὶ 

τοῦτον τὸν οἶκον ἐν ὀφθαλµοῖς αὐτῶν, ἔκλαιον φωνῇ µεγάλῃ, καὶ ὄχλος ἐν σηµασίᾳ µετ� εὐφροσύνης 

τοῦ ὑψῶσαι ᾠδήν· 13 καὶ οὐκ ἦν ὁ λαὸς ἐπιγινώσκων φωνὴν σηµασίας τῆς εὐφροσύνης ἀπὸ τῆς 

φωνῆς τοῦ κλαυθµοῦ τοῦ λαοῦ, ὅτι ὁ λαὸς ἐκραύγασεν φωνῇ µεγάλῃ, καὶ ἡ φωνὴ ἠκούετο ἕως ἀπὸ 

µακρόθεν.  

Καὶ ἤκουσαν οἱ θλίβοντες Ιουδα καὶ Βενιαµιν ὅτι οἱ υἱοὶ τῆς ἀποικίας οἰκοδοµοῦσιν οἶκον τῷ κυρίῳ 

θεῷ Ισραηλ, 2 καὶ ἤγγισαν πρὸς Ζοροβαβελ καὶ πρὸς τοὺς ἄρχοντας τῶν πατριῶν καὶ εἶπαν αὐτοῖς 

Οἰκοδοµήσοµεν µεθ� ὑµῶν, ὅτι ὡς ὑµεῖς ἐκζητοῦµεν τῷ θεῷ ὑµῶν, καὶ αὐτῷ ἡµεῖς θυσιάζοµεν ἀπὸ 

ἡµερῶν Ασαραδδων βασιλέως Ασσουρ τοῦ ἐνέγκαντος ἡµᾶς ὧδε. 3 καὶ εἶπεν πρὸς αὐτοὺς Ζοροβαβελ 

καὶ Ἰησοῦς καὶ οἱ κατάλοιποι τῶν ἀρχόντων τῶν πατριῶν τοῦ Ισραηλ Οὐχ ἡµῖν καὶ ὑµῖν τοῦ 

οἰκοδοµῆσαι οἶκον τῷ θεῷ ἡµῶν, ὅτι ἡµεῖς αὐτοὶ ἐπὶ τὸ αὐτὸ οἰκοδοµήσοµεν τῷ κυρίῳ θεῷ ἡµῶν, ὡς 

ἐνετείλατο ἡµῖν Κῦρος ὁ βασιλεὺς Περσῶν. 4 καὶ ἦν ὁ λαὸς τῆς γῆς ἐκλύων τὰς χεῖρας τοῦ λαοῦ 

Ιουδα καὶ ἐνεπόδιζον αὐτοὺς τοῦ οἰκοδοµεῖν 5 καὶ µισθούµενοι ἐπ� αὐτοὺς βουλευόµενοι τοῦ 

διασκεδάσαι βουλὴν αὐτῶν πάσας τὰς ἡµέρας Κύρου βασιλέως Περσῶν καὶ ἕως βασιλείας ∆αρείου 

βασιλέως Περσῶν. 6 Καὶ ἐν βασιλείᾳ Ασουηρου ἐν ἀρχῇ βασιλείας αὐτοῦ ἔγραψαν ἐπιστολὴν ἐπὶ 

οἰκοῦντας Ιουδα καὶ Ιερουσαληµ. 7 καὶ ἐν ἡµέραις Αρθασασθα ἔγραψεν ἐν εἰρήνῃ Μιθραδάτῃ 

Ταβεηλ σὺν καὶ τοῖς λοιποῖς συνδούλοις αὐτοῦ πρὸς Αρθασασθα βασιλέα Περσῶν· ἔγραψεν ὁ 

φορολόγος γραφὴν Συριστὶ καὶ ἡρµηνευµένην. 8 Ραουµ βααλταµ καὶ Σαµσαι ὁ γραµµατεὺς ἔγραψαν 

ἐπιστολὴν µίαν κατὰ Ιερουσαληµ τῷ Αρθασασθα βασιλεῖ. 9 τάδε ἔκρινεν Ραουµ βααλταµ καὶ 

Σαµσαι ὁ γραµµατεὺς καὶ οἱ κατάλοιποι σύνδουλοι ἡµῶν, ∆ιναῖοι, Αφαρσαθαχαῖοι, Ταρφαλλαῖοι, 

Αφαρσαῖοι, Αρχυαῖοι, Βαβυλώνιοι, Σουσαναχαῖοι [οἵ εἰσιν Ηλαµαῖοι] 10 καὶ οἱ κατάλοιποι ἐθνῶν, 

ὧν ἀπῴκισεν Ασενναφαρ ὁ µέγας καὶ ὁ τίµιος καὶ κατῴκισεν αὐτοὺς ἐν πόλεσιν τῆς Σοµορων, καὶ τὸ 

κατάλοιπον πέραν τοῦ ποταµοῦ· 11 αὕτη ἡ διαταγὴ τῆς ἐπιστολῆς, ἧς ἀπέστειλαν πρὸς αὐτόν Πρὸς 

Αρθασασθα βασιλέα παῖδές σου ἄνδρες πέραν τοῦ ποταµοῦ. 12 γνωστὸν ἔστω τῷ βασιλεῖ ὅτι οἱ 

Ιουδαῖοι ἀναβάντες ἀπὸ σοῦ ἐφ� ἡµᾶς ἤλθοσαν εἰς Ιερουσαληµ· τὴν πόλιν τὴν ἀποστάτιν καὶ πονηρὰν 

οἰκοδοµοῦσιν, καὶ τὰ τείχη αὐτῆς κατηρτισµένοι εἰσίν, καὶ θεµελίους αὐτῆς ἀνύψωσαν. 13 νῦν οὖν 

γνωστὸν ἔστω τῷ βασιλεῖ ὅτι ἐὰν ἡ πόλις ἐκείνη ἀνοικοδοµηθῇ καὶ τὰ τείχη αὐτῆς καταρτισθῶσιν, 

φόροι οὐκ ἔσονταί σοι οὐδὲ δώσουσιν· καὶ τοῦτο βασιλεῖς κακοποιεῖ. 14 καὶ ἀσχηµοσύνην βασιλέως 

οὐκ ἔξεστιν ἡµῖν ἰδεῖν· διὰ τοῦτο ἐπέµψαµεν καὶ ἐγνωρίσαµεν τῷ βασιλεῖ, 15 ἵνα ἐπισκέψηται ἐν 

βιβλίῳ ὑποµνηµατισµοῦ τῶν πατέρων σου, καὶ εὑρήσεις καὶ γνώσῃ ὅτι ἡ πόλις ἐκείνη πόλις 

ἀποστάτις καὶ κακοποιοῦσα βασιλεῖς καὶ χώρας, καὶ φυγάδια δούλων ἐν µέσῳ αὐτῆς ἀπὸ χρόνων 

αἰῶνος· διὰ ταῦτα ἡ πόλις αὕτη ἠρηµώθη. 16 γνωρίζοµεν οὖν ἡµεῖς τῷ βασιλεῖ ὅτι ἐὰν ἡ πόλις 

ἐκείνη οἰκοδοµηθῇ καὶ τὰ τείχη αὐτῆς καταρτισθῇ, οὐκ ἔστιν σοι εἰρήνη. 17 Καὶ ἀπέστειλεν ὁ 

βασιλεὺς πρὸς Ραουµ βααλταµ καὶ Σαµσαι γραµµατέα καὶ τοὺς καταλοίπους συνδούλους αὐτῶν τοὺς 

οἰκοῦντας ἐν Σαµαρείᾳ καὶ τοὺς καταλοίπους πέραν τοῦ ποταµοῦ εἰρήνην καί φησιν 18 Ὁ φορολόγος, 

ὃν ἀπεστείλατε πρὸς ἡµᾶς, ἐκλήθη ἔµπροσθεν ἐµοῦ. 19 καὶ παρ� ἐµοῦ ἐτέθη γνώµη καὶ 

ἐπεσκεψάµεθα καὶ εὕραµεν ὅτι ἡ πόλις ἐκείνη ἀφ�  ἡµερῶν αἰῶνος ἐπὶ βασιλεῖς ἐπαίρεται, καὶ 

ἀποστάσεις καὶ φυγάδια γίνονται ἐν αὐτῇ, 20 καὶ βασιλεῖς ἰσχυροὶ γίνονται ἐπὶ Ιερουσαληµ καὶ 

ἐπικρατοῦντες ὅλης τῆς ἑσπέρας τοῦ ποταµοῦ, καὶ φόροι πλήρεις καὶ µέρος δίδοται αὐτοῖς. 21 καὶ νῦν 

θέτε γνώµην καταργῆσαι τοὺς ἄνδρας ἐκείνους, καὶ ἡ πόλις ἐκείνη οὐκ οἰκοδοµηθήσεται ἔτι, ὅπως 

ἀπὸ τῆς γνώµης 22 πεφυλαγµένοι ἦτε ἄνεσιν ποιῆσαι περὶ τούτου, µήποτε πληθυνθῇ ἀφανισµὸς εἰς 

κακοποίησιν βασιλεῦσιν. 23 Τότε ὁ φορολόγος τοῦ Αρθασασθα βασιλέως ἀνέγνω ἐνώπιον Ραουµ καὶ 

Σαµσαι γραµµατέως καὶ συνδούλων αὐτῶν· καὶ ἐπορεύθησαν σπουδῇ εἰς Ιερουσαληµ καὶ ἐν Ιουδα καὶ 

κατήργησαν αὐτοὺς ἐν ἵπποις καὶ δυνάµει. 24 τότε ἤργησεν τὸ ἔργον οἴκου τοῦ θεοῦ τοῦ ἐν 

Ιερουσαληµ καὶ ἦν ἀργοῦν ἕως δευτέρου ἔτους τῆς βασιλείας ∆αρείου τοῦ βασιλέως Περσῶν.  

2Esdr 5:12Esdr 5:12Esdr 5:12Esdr 5:1    

Καὶ ἐπροφήτευσεν Αγγαιος ὁ προφήτης καὶ Ζαχαριας ὁ τοῦ Αδδω προφητείαν ἐπὶ τοὺς Ιουδαίους τοὺς 

ἐν Ιουδα καὶ Ιερουσαληµ ἐν ὀνόµατι θεοῦ Ισραηλ ἐπ� αὐτούς. 2 τότε ἀνέστησαν Ζοροβαβελ ὁ τοῦ 

Σαλαθιηλ καὶ Ἰησοῦς ὁ υἱὸς Ιωσεδεκ καὶ ἤρξαντο οἰκοδοµῆσαι τὸν οἶκον τοῦ θεοῦ τὸν ἐν Ιερουσαληµ, 

καὶ µετ� αὐτῶν οἱ προφῆται τοῦ θεοῦ βοηθοῦντες αὐτοῖς. 3 ἐν αὐτῷ τῷ καιρῷ ἦλθεν ἐπ� αὐτοὺς 

Θανθαναι ἔπαρχος πέραν τοῦ ποταµοῦ καὶ Σαθαρβουζανα καὶ οἱ σύνδουλοι αὐτῶν καὶ τοῖα εἶπαν 

αὐτοῖς Τίς ἔθηκεν ὑµῖν γνώµην τοῦ οἰκοδοµῆσαι τὸν οἶκον τοῦτον καὶ τὴν χορηγίαν ταύτην 

καταρτίσασθαι; 4 τότε ταῦτα εἴποσαν αὐτοῖς Τίνα ἐστὶν τὰ ὀνόµατα τῶν ἀνδρῶν τῶν οἰκοδοµούντων 

τὴν πόλιν ταύτην; 5 καὶ οἱ ὀφθαλµοὶ τοῦ θεοῦ ἐπὶ τὴν αἰχµαλωσίαν Ιουδα, καὶ οὐ κατήργησαν 

αὐτούς, ἕως γνώµη τῷ ∆αρείῳ ἀπηνέχθη· καὶ τότε ἀπεστάλη τῷ φορολόγῳ ὑπὲρ τούτου. 6 

∆ιασάφησις ἐπιστολῆς, ἧς ἀπέστειλεν Θανθαναι ὁ ἔπαρχος τοῦ πέραν τοῦ ποταµοῦ καὶ 

Σαθαρβουζανα καὶ οἱ σύνδουλοι αὐτῶν Αφαρσαχαῖοι οἱ ἐν τῷ πέραν τοῦ ποταµοῦ ∆αρείῳ τῷ βασιλεῖ· 

7 ῥῆσιν ἀπέστειλαν πρὸς αὐτόν, καὶ τάδε γέγραπται ἐν αὐτῷ ∆αρείῳ τῷ βασιλεῖ εἰρήνη πᾶσα. 8 

γνωστὸν ἔστω τῷ βασιλεῖ ὅτι ἐπορεύθηµεν εἰς τὴν Ιουδαίαν χώραν εἰς οἶκον τοῦ θεοῦ τοῦ µεγάλου, 

καὶ αὐτὸς οἰκοδοµεῖται λίθοις ἐκλεκτοῖς, καὶ ξύλα ἐντίθεται ἐν τοῖς τοίχοις, καὶ τὸ ἔργον ἐκεῖνο 

ἐπιδέξιον γίνεται καὶ εὐοδοῦται ἐν ταῖς χερσὶν αὐτῶν. 9 τότε ἠρωτήσαµεν τοὺς πρεσβυτέρους ἐκείνους 

καὶ οὕτως εἴπαµεν αὐτοῖς Τίς ἔθηκεν ὑµῖν γνώµην τὸν οἶκον τοῦτον οἰκοδοµῆσαι καὶ τὴν χορηγίαν 

ταύτην καταρτίσασθαι; 10 καὶ τὰ ὀνόµατα αὐτῶν ἠρωτήσαµεν αὐτοὺς γνωρίσαι σοι ὥστε γράψαι σοι 

τὰ ὀνόµατα τῶν ἀνδρῶν τῶν ἀρχόντων αὐτῶν. 11 καὶ τοιοῦτο ῥῆµα ἀπεκρίθησαν ἡµῖν λέγοντες 

Ἡµεῖς ἐσµεν δοῦλοι τοῦ θεοῦ τοῦ οὐρανοῦ καὶ τῆς γῆς καὶ οἰκοδοµοῦµεν τὸν οἶκον, ὃς ἦν 

ᾠκοδοµηµένος πρὸ τούτου ἔτη πολλά, καὶ βασιλεὺς τοῦ Ισραηλ µέγας ᾠκοδόµησεν αὐτὸν καὶ 

κατηρτίσατο αὐτὸν 12 αὐτοῖς. ἀφ�  ὅτε δὲ παρώργισαν οἱ πατέρες ἡµῶν τὸν θεὸν τοῦ οὐρανοῦ, ἔδωκεν 

αὐτοὺς εἰς χεῖρας Ναβουχοδονοσορ βασιλέως Βαβυλῶνος τοῦ Χαλδαίου καὶ τὸν οἶκον τοῦτον 

κατέλυσεν καὶ τὸν λαὸν ἀπῴκισεν εἰς Βαβυλῶνα. 13 ἀλλ� ἐν ἔτει πρώτῳ Κύρου τοῦ βασιλέως Κῦρος 

ὁ βασιλεὺς ἔθετο γνώµην τὸν οἶκον τοῦ θεοῦ τοῦτον οἰκοδοµηθῆναι. 14 καὶ τὰ σκεύη τοῦ οἴκου τοῦ 

θεοῦ τὰ χρυσᾶ καὶ τὰ ἀργυρᾶ, ἃ Ναβουχοδονοσορ ἐξήνεγκεν ἀπὸ οἴκου τοῦ ἐν Ιερουσαληµ καὶ 

ἀπήνεγκεν αὐτὰ εἰς ναὸν τοῦ βασιλέως, ἐξήνεγκεν αὐτὰ Κῦρος ὁ βασιλεὺς ἀπὸ ναοῦ τοῦ βασιλέως καὶ 

ἔδωκεν τῷ Σασαβασαρ τῷ θησαυροφύλακι τῷ ἐπὶ τοῦ θησαυροῦ 15 καὶ εἶπεν αὐτῷ Πάντα τὰ σκεύη 

λαβὲ καὶ πορεύου θὲς αὐτὰ ἐν τῷ οἴκῳ τῷ ἐν Ιερουσαληµ εἰς τὸν ἑαυτῶν τόπον. 16 τότε Σασαβασαρ 

ἐκεῖνος ἦλθεν καὶ ἔδωκεν θεµελίους τοῦ οἴκου τοῦ θεοῦ τοῦ ἐν Ιερουσαληµ· καὶ ἀπὸ τότε ἕως τοῦ νῦν 

ᾠκοδοµήθη καὶ οὐκ ἐτελέσθη. 17 καὶ νῦν εἰ ἐπὶ τὸν βασιλέα ἀγαθόν, ἐπισκεπήτω ἐν οἴκῳ τῆς γάζης 

τοῦ βασιλέως Βαβυλῶνος, ὅπως γνῷς ὅτι ἀπὸ βασιλέως Κύρου ἐτέθη γνώµη οἰκοδοµῆσαι τὸν οἶκον 

τοῦ θεοῦ ἐκεῖνον τὸν ἐν Ιερουσαληµ· καὶ γνοὺς ὁ βασιλεὺς περὶ τούτου πεµψάτω πρὸς ἡµᾶς.  

2Esdr 6:12Esdr 6:12Esdr 6:12Esdr 6:1    

Τότε ∆αρεῖος ὁ βασιλεὺς ἔθηκεν γνώµην καὶ ἐπεσκέψατο ἐν ταῖς βιβλιοθήκαις, ὅπου ἡ γάζα κεῖται ἐν 

Βαβυλῶνι. 2 καὶ εὑρέθη ἐν πόλει ἐν τῇ βάρει τῆς Μήδων πόλεως κεφαλὶς µία, καὶ τοῦτο ἦν 

γεγραµµένον ἐν αὐτῇ Ὑπόµνηµα· 3 ἐν ἔτει πρώτῳ Κύρου βασιλέως Κῦρος ὁ βασιλεὺς ἔθηκεν γνώµην 

περὶ οἴκου τοῦ θεοῦ τοῦ ἐν Ιερουσαληµ· οἶκος οἰκοδοµηθήτω καὶ τόπος, οὗ θυσιάζουσιν τὰ 

θυσιάσµατα· καὶ ἔθηκεν ἔπαρµα ὕψος πήχεις ἑξήκοντα, πλάτος αὐτοῦ πήχεων ἑξήκοντα· 4 καὶ δόµοι 

λίθινοι κραταιοὶ τρεῖς, καὶ δόµος ξύλινος εἷς· καὶ ἡ δαπάνη ἐξ οἴκου τοῦ βασιλέως δοθήσεται· 5 καὶ τὰ 

σκεύη οἴκου τοῦ θεοῦ τὰ ἀργυρᾶ καὶ τὰ χρυσᾶ, ἃ Ναβουχοδονοσορ ἐξήνεγκεν ἀπὸ οἴκου τοῦ ἐν 

Ιερουσαληµ καὶ ἐκόµισεν εἰς Βαβυλῶνα, καὶ δοθήτω καὶ ἀπελθάτω εἰς τὸν ναὸν τὸν ἐν Ιερουσαληµ 

ἐπὶ τόπου, οὗ ἐτέθη ἐν οἴκῳ τοῦ θεοῦ. 6 νῦν δώσετε, ἔπαρχοι πέραν τοῦ ποταµοῦ Σαθαρβουζανα καὶ οἱ 

σύνδουλοι αὐτῶν Αφαρσαχαῖοι οἱ ἐν πέρα τοῦ ποταµοῦ, µακρὰν ὄντες ἐκεῖθεν 7 ἄφετε τὸ ἔργον οἴκου 

τοῦ θεοῦ· οἱ ἀφηγούµενοι τῶν Ιουδαίων καὶ οἱ πρεσβύτεροι τῶν Ιουδαίων οἶκον τοῦ θεοῦ ἐκεῖνον 

οἰκοδοµείτωσαν ἐπὶ τοῦ τόπου αὐτοῦ. 8 καὶ ἀπ� ἐµοῦ ἐτέθη γνώµη µήποτέ τι ποιήσητε µετὰ τῶν 

πρεσβυτέρων τῶν Ιουδαίων τοῦ οἰκοδοµῆσαι οἶκον τοῦ θεοῦ ἐκεῖνον· καὶ ἀπὸ ὑπαρχόντων βασιλέως 

τῶν φόρων πέραν τοῦ ποταµοῦ ἐπιµελῶς δαπάνη ἔστω διδοµένη τοῖς ἀνδράσιν ἐκείνοις τὸ µὴ 

καταργηθῆναι· 9 καὶ ὃ ἂν ὑστέρηµα, καὶ υἱοὺς βοῶν καὶ κριῶν καὶ ἀµνοὺς εἰς ὁλοκαυτώσεις τῷ θεῷ 

τοῦ οὐρανοῦ, πυρούς, ἅλας, οἶνον, ἔλαιον, κατὰ τὸ ῥῆµα τῶν ἱερέων τῶν ἐν Ιερουσαληµ ἔστω 

διδόµενον αὐτοῖς ἡµέραν ἐν ἡµέρᾳ, ὃ ἐὰν αἰτήσωσιν, 10 ἵνα ὦσιν προσφέροντες εὐωδίας τῷ θεῷ τοῦ 

οὐρανοῦ καὶ προσεύχωνται εἰς ζωὴν τοῦ βασιλέως καὶ τῶν υἱῶν αὐτοῦ. 11 καὶ ἀπ� ἐµοῦ ἐτέθη γνώµη 

ὅτι πᾶς ἄνθρωπος, ὃς ἀλλάξει τὸ ῥῆµα τοῦτο, καθαιρεθήσεται ξύλον ἐκ τῆς οἰκίας αὐτοῦ καὶ 

ὠρθωµένος παγήσεται ἐπ� αὐτοῦ, καὶ ὁ οἶκος αὐτοῦ τὸ κατ� ἐµὲ ποιηθήσεται. 12 καὶ ὁ θεός, οὗ 

κατασκηνοῖ τὸ ὄνοµα ἐκεῖ, καταστρέψει πάντα βασιλέα καὶ λαόν, ὃς ἐκτενεῖ τὴν χεῖρα αὐτοῦ ἀλλάξαι 

ἢ ἀφανίσαι τὸν οἶκον τοῦ θεοῦ ἐκεῖνον τὸν ἐν Ιερουσαληµ. ἐγὼ ∆αρεῖος ἔθηκα γνώµην· ἐπιµελῶς 

ἔσται. 13 Τότε Θανθαναι ἔπαρχος πέραν τοῦ ποταµοῦ, Σαθαρβουζανα καὶ οἱ σύνδουλοι αὐτοῦ πρὸς ὃ 

ἀπέστειλεν ∆αρεῖος ὁ βασιλεὺς οὕτως ἐποίησαν ἐπιµελῶς. 14 καὶ οἱ πρεσβύτεροι τῶν Ιουδαίων 

ᾠκοδοµοῦσαν καὶ οἱ Λευῖται ἐν προφητείᾳ Αγγαιου τοῦ προφήτου καὶ Ζαχαριου υἱοῦ Αδδω καὶ 

ἀνῳκοδόµησαν καὶ κατηρτίσαντο ἀπὸ γνώµης θεοῦ Ισραηλ καὶ ἀπὸ γνώµης Κύρου καὶ ∆αρείου καὶ 

Αρθασασθα βασιλέων Περσῶν. 15 καὶ ἐτέλεσαν τὸν οἶκον τοῦτον ἕως ἡµέρας τρίτης µηνὸς Αδαρ, ὅ 

ἐστιν ἔτος ἕκτον τῇ βασιλείᾳ ∆αρείου τοῦ βασιλέως. 16 καὶ ἐποίησαν οἱ υἱοὶ Ισραηλ, οἱ ἱερεῖς καὶ οἱ 

Λευῖται καὶ οἱ κατάλοιποι υἱῶν ἀποικεσίας, ἐγκαίνια τοῦ οἴκου τοῦ θεοῦ ἐν εὐφροσύνῃ. 17 καὶ 

προσήνεγκαν εἰς τὰ ἐγκαίνια τοῦ οἴκου τοῦ θεοῦ µόσχους ἑκατόν, κριοὺς διακοσίους, ἀµνοὺς 

τετρακοσίους, χιµάρους αἰγῶν περὶ ἁµαρτίας ὑπὲρ παντὸς Ισραηλ δώδεκα εἰς ἀριθµὸν φυλῶν Ισραηλ. 

18 καὶ ἔστησαν τοὺς ἱερεῖς ἐν διαιρέσεσιν αὐτῶν καὶ τοὺς Λευίτας ἐν µερισµοῖς αὐτῶν ἐπὶ δουλείᾳ 

θεοῦ τοῦ ἐν Ιερουσαληµ κατὰ τὴν γραφὴν βιβλίου Μωυσῆ. 19 Καὶ ἐποίησαν οἱ υἱοὶ τῆς ἀποικεσίας τὸ 

πασχα τῇ τεσσαρεσκαιδεκάτῃ τοῦ µηνὸς τοῦ πρώτου. 20 ὅτι ἐκαθαρίσθησαν οἱ ἱερεῖς καὶ οἱ Λευῖται 

ἕως εἷς πάντες καθαροὶ καὶ ἔσφαξαν τὸ πασχα τοῖς πᾶσιν υἱοῖς τῆς ἀποικεσίας καὶ τοῖς ἀδελφοῖς 

αὐτῶν τοῖς ἱερεῦσιν καὶ ἑαυτοῖς. 21 καὶ ἔφαγον οἱ υἱοὶ Ισραηλ τὸ πασχα, οἱ ἀπὸ τῆς ἀποικεσίας καὶ 

πᾶς ὁ χωριζόµενος τῆς ἀκαθαρσίας ἐθνῶν τῆς γῆς πρὸς αὐτοὺς τοῦ ἐκζητῆσαι κύριον θεὸν Ισραηλ. 22 

καὶ ἐποίησαν τὴν ἑορτὴν τῶν ἀζύµων ἑπτὰ ἡµέρας ἐν εὐφροσύνῃ, ὅτι εὔφρανεν αὐτοὺς κύριος καὶ 

ἐπέστρεψεν καρδίαν βασιλέως Ασσουρ ἐπ� αὐτοὺς κραταιῶσαι τὰς χεῖρας αὐτῶν ἐν ἔργοις οἴκου τοῦ 

θεοῦ Ισραηλ.  

2Esdr 7:12Esdr 7:12Esdr 7:12Esdr 7:1    

Καὶ µετὰ τὰ ῥήµατα ταῦτα ἐν βασιλείᾳ Αρθασασθα βασιλέως Περσῶν ἀνέβη Εσδρας υἱὸς Σαραιου 

υἱοῦ Αζαριου υἱοῦ Ελκια 2 υἱοῦ Σαλουµ υἱοῦ Σαδδουκ υἱοῦ Αχιτωβ 3 υἱοῦ Σαµαρια υἱοῦ Εσρια υἱοῦ 

Μαρερωθ 4 υἱοῦ Ζαραια υἱοῦ Σαουια υἱοῦ Βοκκι 5 υἱοῦ Αβισουε υἱοῦ Φινεες υἱοῦ Ελεαζαρ υἱοῦ Ααρων 

τοῦ ἱερέως τοῦ πρώτου· 6 αὐτὸς Εσδρας ἀνέβη ἐκ Βαβυλῶνος, καὶ αὐτὸς γραµµατεὺς ταχὺς ἐν νόµῳ 

Μωυσῆ, ὃν ἔδωκεν κύριος ὁ θεὸς Ισραηλ· καὶ ἔδωκεν αὐτῷ ὁ βασιλεύς, ὅτι χεὶρ κυρίου θεοῦ αὐτοῦ ἐπ� 

αὐτὸν ἐν πᾶσιν, οἷς ἐζήτει αὐτός. 7 καὶ ἀνέβησαν ἀπὸ υἱῶν Ισραηλ καὶ ἀπὸ τῶν ἱερέων καὶ ἀπὸ τῶν 

Λευιτῶν καὶ οἱ ᾄδοντες καὶ οἱ πυλωροὶ καὶ οἱ ναθινιµ εἰς Ιερουσαληµ ἐν ἔτει ἑβδόµῳ τῷ Αρθασασθα 

τῷ βασιλεῖ. 8 καὶ ἤλθοσαν εἰς Ιερουσαληµ τῷ µηνὶ τῷ πέµπτῳ, τοῦτο ἔτος ἕβδοµον τῷ βασιλεῖ· 9 

ὅτι ἐν µιᾷ τοῦ µηνὸς τοῦ πρώτου αὐτὸς ἐθεµελίωσεν τὴν ἀνάβασιν τὴν ἀπὸ Βαβυλῶνος, ἐν δὲ τῇ 

πρώτῃ τοῦ µηνὸς τοῦ πέµπτου ἤλθοσαν εἰς Ιερουσαληµ, ὅτι χεὶρ θεοῦ αὐτοῦ ἦν ἀγαθὴ ἐπ� αὐτόν. 10 

ὅτι Εσδρας ἔδωκεν ἐν καρδίᾳ αὐτοῦ ζητῆσαι τὸν νόµον καὶ ποιεῖν καὶ διδάσκειν ἐν Ισραηλ 

προστάγµατα καὶ κρίµατα. 11 Καὶ αὕτη ἡ διασάφησις τοῦ διατάγµατος, οὗ ἔδωκεν Αρθασασθα τῷ 

Εσδρα τῷ ἱερεῖ τῷ γραµµατεῖ βιβλίου λόγων ἐντολῶν κυρίου καὶ προσταγµάτων αὐτοῦ ἐπὶ τὸν 

Ισραηλ 12 Αρθασασθα βασιλεὺς βασιλέων Εσδρα γραµµατεῖ νόµου τοῦ θεοῦ τοῦ οὐρανοῦ· τετέλεσται 

ὁ λόγος καὶ ἡ ἀπόκρισις. 13 ἀπ� ἐµοῦ ἐτέθη γνώµη ὅτι πᾶς ὁ ἑκουσιαζόµενος ἐν βασιλείᾳ µου ἀπὸ 

λαοῦ Ισραηλ καὶ ἱερέων καὶ Λευιτῶν πορευθῆναι εἰς Ιερουσαληµ, µετὰ σοῦ πορευθῆναι· 14 ἀπὸ 

προσώπου τοῦ βασιλέως καὶ τῶν ἑπτὰ συµβούλων ἀπεστάλη ἐπισκέψασθαι ἐπὶ τὴν Ιουδαίαν καὶ εἰς 

Ιερουσαληµ νόµῳ θεοῦ αὐτῶν τῷ ἐν χειρί σου. 15 καὶ εἰς οἶκον κυρίου ἀργύριον καὶ χρυσίον, ὃ ὁ 

βασιλεὺς καὶ οἱ σύµβουλοι ἡκουσιάσθησαν τῷ θεῷ τοῦ Ισραηλ τῷ ἐν Ιερουσαληµ κατασκηνοῦντι, 16 

καὶ πᾶν ἀργύριον καὶ χρυσίον, ὅ τι ἐὰν εὕρῃς ἐν πάσῃ χώρᾳ Βαβυλῶνος µετὰ ἑκουσιασµοῦ τοῦ λαοῦ 

καὶ ἱερέων τῶν ἑκουσιαζοµένων εἰς οἶκον θεοῦ τὸν ἐν Ιερουσαληµ, 17 καὶ πᾶν προσπορευόµενον, τοῦτον 

ἑτοίµως ἔνταξον ἐν βιβλίῳ τούτῳ, µόσχους, κριούς, ἀµνοὺς καὶ θυσίας αὐτῶν καὶ σπονδὰς αὐτῶν, καὶ 

προσοίσεις αὐτὰ ἐπὶ θυσιαστηρίου τοῦ οἴκου τοῦ θεοῦ ὑµῶν τοῦ ἐν Ιερουσαληµ. 18 καὶ εἴ τι ἐπὶ σὲ καὶ 

τοὺς ἀδελφούς σου ἀγαθυνθῇ ἐν καταλοίπῳ τοῦ ἀργυρίου καὶ τοῦ χρυσίου ποιῆσαι, ὡς ἀρεστὸν τῷ 

θεῷ ὑµῶν ποιήσατε. 19 καὶ τὰ σκεύη τὰ διδόµενά σοι εἰς λειτουργίαν οἴκου θεοῦ παράδος ἐνώπιον τοῦ 

θεοῦ ἐν Ιερουσαληµ. 20 καὶ κατάλοιπον χρείας οἴκου θεοῦ σου, ὃ ἂν φανῇ σοι δοῦναι, δώσεις ἀπὸ 

οἴκων γάζης βασιλέως. 21 καὶ ἀπ� ἐµοῦ, ἐγὼ Αρθασασθα βασιλεύς, ἔθηκα γνώµην πάσαις ταῖς 

γάζαις ταῖς ἐν πέρα τοῦ ποταµοῦ ὅτι πᾶν, ὃ ἂν αἰτήσῃ ὑµᾶς Εσδρας ὁ ἱερεὺς καὶ γραµµατεὺς τοῦ 

νόµου τοῦ θεοῦ τοῦ οὐρανοῦ, ἑτοίµως γιγνέσθω 22 ἕως ἀργυρίου ταλάντων ἑκατὸν καὶ ἕως πυροῦ 

κόρων ἑκατὸν καὶ ἕως οἴνου βάδων ἑκατὸν καὶ ἕως ἐλαίου βάδων ἑκατὸν καὶ ἅλας οὗ οὐκ ἔστιν 

γραφή. 23 πᾶν, ὅ ἐστιν ἐν γνώµῃ θεοῦ τοῦ οὐρανοῦ, γιγνέσθω. προσέχετε µή τις ἐπιχειρήσῃ εἰς οἶκον 

θεοῦ τοῦ οὐρανοῦ, µήποτε γένηται ὀργὴ ἐπὶ τὴν βασιλείαν τοῦ βασιλέως καὶ τῶν υἱῶν αὐτοῦ. 24 καὶ 

ὑµῖν ἐγνώρισται· ἐν πᾶσιν τοῖς ἱερεῦσιν καὶ τοῖς Λευίταις, ᾄδουσιν, πυλωροῖς, ναθινιµ καὶ λειτουργοῖς 

οἴκου θεοῦ τούτου φόρος µὴ ἔστω σοι, οὐκ ἐξουσιάσεις καταδουλοῦσθαι αὐτούς. 25 καὶ σύ, Εσδρα, ὡς 

ἡ σοφία τοῦ θεοῦ ἐν χειρί σου κατάστησον γραµµατεῖς καὶ κριτάς, ἵνα ὦσιν κρίνοντες παντὶ τῷ λαῷ 

τῷ ἐν πέρα τοῦ ποταµοῦ, πᾶσιν τοῖς εἰδόσιν νόµον τοῦ θεοῦ σου, καὶ τῷ µὴ εἰδότι γνωριεῖτε. 26 καὶ 

πᾶς, ὃς ἂν µὴ ᾖ ποιῶν νόµον τοῦ θεοῦ καὶ νόµον τοῦ βασιλέως ἑτοίµως, τὸ κρίµα ἔσται γιγνόµενον ἐξ 

αὐτοῦ, ἐάν τε εἰς θάνατον ἐάν τε εἰς παιδείαν ἐάν τε εἰς ζηµίαν τοῦ βίου ἐάν τε εἰς δεσµά. 27 

Εὐλογητὸς κύριος ὁ θεὸς τῶν πατέρων ἡµῶν, ὃς ἔδωκεν οὕτως ἐν καρδίᾳ τοῦ βασιλέως τοῦ δοξάσαι 

τὸν οἶκον κυρίου τὸν ἐν Ιερουσαληµ 28 καὶ ἐπ� ἐµὲ ἔκλινεν ἔλεος ἐν ὀφθαλµοῖς τοῦ βασιλέως καὶ τῶν 

συµβούλων αὐτοῦ καὶ πάντων τῶν ἀρχόντων τοῦ βασιλέως τῶν ἐπηρµένων. καὶ ἐγὼ ἐκραταιώθην ὡς 

χεὶρ θεοῦ ἡ ἀγαθὴ ἐπ� ἐµέ, καὶ συνῆξα ἀπὸ Ισραηλ ἄρχοντας ἀναβῆναι µετ� ἐµοῦ.  

2Esdr 8:12Esdr 8:12Esdr 8:12Esdr 8:1    

Καὶ οὗτοι οἱ ἄρχοντες πατριῶν αὐτῶν, οἱ ὁδηγοὶ ἀναβαίνοντες µετ� ἐµοῦ ἐν βασιλείᾳ Αρθασασθα τοῦ 

βασιλέως Βαβυλῶνος· 2 ἀπὸ υἱῶν Φινεες Γηρσωµ· ἀπὸ υἱῶν Ιθαµαρ ∆ανιηλ· ἀπὸ υἱῶν ∆αυιδ 

Ατους· 3 ἀπὸ υἱῶν Σαχανια ἀπὸ υἱῶν Φορος Ζαχαριας καὶ µετ� αὐτοῦ τὸ σύστρεµµα ἑκατὸν καὶ 

πεντήκοντα· 4 ἀπὸ υἱῶν Φααθµωαβ Ελιανα υἱὸς Ζαραια καὶ µετ� αὐτοῦ διακόσιοι τὰ ἀρσενικά· 5 

ἀπὸ υἱῶν Ζαθοης Σεχενιας υἱὸς Αζιηλ καὶ µετ� αὐτοῦ τριακόσιοι τὰ ἀρσενικά· 6 καὶ ἀπὸ υἱῶν Αδιν 

Ωβηθ υἱὸς Ιωναθαν καὶ µετ� αὐτοῦ πεντήκοντα τὰ ἀρσενικά· 7 καὶ ἀπὸ υἱῶν Ηλαµ Ιεσια υἱὸς 

Αθελια καὶ µετ� αὐτοῦ ἑβδοµήκοντα τὰ ἀρσενικά· 8 καὶ ἀπὸ υἱῶν Σαφατια Ζαβδια υἱὸς Μιχαηλ καὶ 

µετ� αὐτοῦ ὀγδοήκοντα τὰ ἀρσενικά· 9 καὶ ἀπὸ υἱῶν Ιωαβ Αβαδια υἱὸς Ιιηλ καὶ µετ� αὐτοῦ διακόσιοι 

δέκα ὀκτὼ τὰ ἀρσενικά· 10 καὶ ἀπὸ υἱῶν Βαανι Σαλιµουθ υἱὸς Ιωσεφια καὶ µετ� αὐτοῦ ἑκατὸν 

ἑξήκοντα τὰ ἀρσενικά· 11 καὶ ἀπὸ υἱῶν Βαβι Ζαχαρια υἱὸς Βαβι καὶ µετ� αὐτοῦ ἑβδοµήκοντα ὀκτὼ 

τὰ ἀρσενικά· 12 καὶ ἀπὸ υἱῶν Ασγαδ Ιωαναν υἱὸς Ακαταν καὶ µετ� αὐτοῦ ἑκατὸν δέκα τὰ ἀρσενικά· 

13 καὶ ἀπὸ υἱῶν Αδωνικαµ ἔσχατοι καὶ ταῦτα τὰ ὀνόµατα αὐτῶν· Αλιφαλατ, Ιιηλ καὶ Σαµαια καὶ 

µετ� αὐτῶν ἑξήκοντα τὰ ἀρσενικά· 14 καὶ ἀπὸ υἱῶν Βαγο Ουθι καὶ µετ� αὐτοῦ ἑβδοµήκοντα τὰ 

ἀρσενικά. 15 Καὶ συνῆξα αὐτοὺς πρὸς τὸν ποταµὸν τὸν ἐρχόµενον πρὸς τὸν Ευι, καὶ παρενεβάλοµεν 

ἐκεῖ ἡµέρας τρεῖς. καὶ συνῆκα ἐν τῷ λαῷ καὶ ἐν τοῖς ἱερεῦσιν, καὶ ἀπὸ υἱῶν Λευι οὐχ εὗρον ἐκεῖ· 16 

καὶ ἀπέστειλα τῷ Ελεαζαρ, τῷ Αριηλ, τῷ Σαµαια καὶ τῷ Αλωναµ καὶ τῷ Ιαριβ καὶ τῷ Ελναθαν 

καὶ τῷ Ναθαν καὶ τῷ Ζαχαρια καὶ τῷ Μεσουλαµ ἄνδρας καὶ τῷ Ιωαριβ καὶ τῷ Ελναθαν συνίοντας 

17 καὶ ἐξήνεγκα αὐτοὺς ἐπὶ ἄρχοντος ἐν ἀργυρίῳ τοῦ τόπου καὶ ἔθηκα ἐν στόµατι αὐτῶν λόγους 

λαλῆσαι πρὸς τοὺς ἀδελφοὺς αὐτῶν τοὺς ναθινιµ ἐν ἀργυρίῳ τοῦ τόπου τοῦ ἐνέγκαι ἡµῖν ᾄδοντας εἰς 

οἶκον θεοῦ ἡµῶν. 18 καὶ ἤλθοσαν ἡµῖν, ὡς χεὶρ θεοῦ ἡµῶν ἀγαθὴ ἐφ� ἡµᾶς, ἀνὴρ σαχωλ ἀπὸ υἱῶν 

Μοολι υἱοῦ Λευι υἱοῦ Ισραηλ· καὶ ἀρχὴν ἤλθοσαν υἱοὶ αὐτοῦ καὶ ἀδελφοὶ αὐτοῦ ὀκτωκαίδεκα· 19 καὶ 

τὸν Ασεβια καὶ τὸν Ωσαιαν ἀπὸ υἱῶν Μεραρι, ἀδελφοὶ αὐτοῦ καὶ υἱοὶ αὐτῶν εἴκοσι· 20 καὶ ἀπὸ τῶν 

ναθινιµ, ὧν ἔδωκεν ∆αυιδ καὶ οἱ ἄρχοντες εἰς δουλείαν τῶν Λευιτῶν, ναθινιµ διακόσιοι καὶ εἴκοσι· 

πάντες συνήχθησαν ἐν ὀνόµασιν. 21 καὶ ἐκάλεσα ἐκεῖ νηστείαν ἐπὶ τὸν ποταµὸν Αουε τοῦ 

ταπεινωθῆναι ἐνώπιον θεοῦ ἡµῶν ζητῆσαι παρ� αὐτοῦ ὁδὸν εὐθεῖαν ἡµῖν καὶ τοῖς τέκνοις ἡµῶν καὶ 

πάσῃ τῇ κτήσει ἡµῶν. 22 ὅτι ᾐσχύνθην αἰτήσασθαι παρὰ τοῦ βασιλέως δύναµιν καὶ ἱππεῖς σῶσαι 

ἡµᾶς ἀπὸ ἐχθροῦ ἐν τῇ ὁδῷ, ὅτι εἴπαµεν τῷ βασιλεῖ λέγοντες Χεὶρ τοῦ θεοῦ ἡµῶν ἐπὶ πάντας τοὺς 

ζητοῦντας αὐτὸν εἰς ἀγαθόν, καὶ κράτος αὐτοῦ καὶ θυµὸς αὐτοῦ ἐπὶ πάντας ἐγκαταλείποντας αὐτόν. 

23 καὶ ἐνηστεύσαµεν καὶ ἐζητήσαµεν παρὰ τοῦ θεοῦ ἡµῶν περὶ τούτου, καὶ ἐπήκουσεν ἡµῖν. 24 καὶ 

διέστειλα ἀπὸ ἀρχόντων τῶν ἱερέων δώδεκα, τῷ Σαραια, Ασαβια καὶ µετ� αὐτῶν ἀπὸ ἀδελφῶν 

αὐτῶν δέκα, 25 καὶ ἔστησα αὐτοῖς τὸ ἀργύριον καὶ τὸ χρυσίον καὶ τὰ σκεύη ἀπαρχῆς οἴκου θεοῦ 

ἡµῶν, ἃ ὕψωσεν ὁ βασιλεὺς καὶ οἱ σύµβουλοι αὐτοῦ καὶ οἱ ἄρχοντες αὐτοῦ καὶ πᾶς Ισραηλ οἱ 

εὑρισκόµενοι. 26 καὶ ἔστησα ἐπὶ χεῖρας αὐτῶν ἀργυρίου τάλαντα ἑξακόσια καὶ πεντήκοντα καὶ σκεύη 

ἀργυρᾶ ἑκατὸν καὶ τάλαντα χρυσίου ἑκατὸν 27 καὶ καφουρη χρυσοῖ εἴκοσι εἰς τὴν ὁδὸν χαµανιµ χίλιοι 

καὶ σκεύη χαλκοῦ στίλβοντος ἀγαθοῦ διάφορα ἐπιθυµητὰ ἐν χρυσίῳ. 28 καὶ εἶπα πρὸς αὐτούς Ὑµεῖς 

ἅγιοι τῷ κυρίῳ, καὶ τὰ σκεύη ἅγια, καὶ τὸ ἀργύριον καὶ τὸ χρυσίον ἑκούσια τῷ κυρίῳ θεῷ πατέρων 

ὑµῶν· 29 ἀγρυπνεῖτε καὶ τηρεῖτε, ἕως στῆτε ἐνώπιον ἀρχόντων τῶν ἱερέων καὶ τῶν Λευιτῶν καὶ τῶν 

ἀρχόντων τῶν πατριῶν ἐν Ιερουσαληµ εἰς σκηνὰς οἴκου κυρίου. 30 καὶ ἐδέξαντο οἱ ἱερεῖς καὶ οἱ 

Λευῖται σταθµὸν τοῦ ἀργυρίου καὶ τοῦ χρυσίου καὶ τῶν σκευῶν ἐνεγκεῖν εἰς Ιερουσαληµ εἰς οἶκον θεοῦ 

ἡµῶν. 31 Καὶ ἐξήραµεν ἀπὸ τοῦ ποταµοῦ Αουε ἐν τῇ δωδεκάτῃ τοῦ µηνὸς τοῦ πρώτου τοῦ ἐλθεῖν εἰς 

Ιερουσαληµ· καὶ χεὶρ θεοῦ ἡµῶν ἦν ἐφ� ἡµῖν, καὶ ἐρρύσατο ἡµᾶς ἀπὸ χειρὸς ἐχθροῦ καὶ πολεµίου ἐν 

τῇ ὁδῷ. 32 καὶ ἤλθοµεν εἰς Ιερουσαληµ καὶ ἐκαθίσαµεν ἐκεῖ ἡµέρας τρεῖς. 33 καὶ ἐγενήθη τῇ ἡµέρᾳ 

τῇ τετάρτῃ ἐστήσαµεν τὸ ἀργύριον καὶ τὸ χρυσίον καὶ τὰ σκεύη ἐν οἴκῳ θεοῦ ἡµῶν ἐπὶ χεῖρα 

Μεριµωθ υἱοῦ Ουρια τοῦ ἱερέως � καὶ µετ� αὐτοῦ Ελεαζαρ υἱὸς Φινεες καὶ µετ� αὐτῶν Ιωζαβαδ υἱὸς 

Ἰησοῦ καὶ Νωαδια υἱὸς Βαναια οἱ Λευῖται � 34 ἐν ἀριθµῷ καὶ ἐν σταθµῷ τὰ πάντα, καὶ ἐγράφη 

πᾶς ὁ σταθµός. ἐν τῷ καιρῷ ἐκείνῳ 35 οἱ ἐλθόντες ἀπὸ τῆς αἰχµαλωσίας υἱοὶ τῆς παροικίας 

προσήνεγκαν ὁλοκαυτώσεις τῷ θεῷ Ισραηλ µόσχους δώδεκα περὶ παντὸς Ισραηλ, κριοὺς ἐνενήκοντα 

ἕξ, ἀµνοὺς ἑβδοµήκοντα καὶ ἑπτά, χιµάρους περὶ ἁµαρτίας δώδεκα, τὰ πάντα ὁλοκαυτώµατα τῷ 

κυρίῳ. 36 καὶ ἔδωκαν τὸ νόµισµα τοῦ βασιλέως τοῖς διοικηταῖς τοῦ βασιλέως καὶ ἐπάρχοις πέραν τοῦ 

ποταµοῦ, καὶ ἐδόξασαν τὸν λαὸν καὶ τὸν οἶκον τοῦ θεοῦ.  

2Esdr 9:12Esdr 9:12Esdr 9:12Esdr 9:1    

Καὶ ὡς ἐτελέσθη ταῦτα, ἤγγισαν πρός µε οἱ ἄρχοντες λέγοντες Οὐκ ἐχωρίσθη ὁ λαὸς Ισραηλ καὶ οἱ 

ἱερεῖς καὶ οἱ Λευῖται ἀπὸ λαῶν τῶν γαιῶν ἐν µακρύµµασιν αὐτῶν, τῷ Χανανι, ὁ Εθι, ὁ Φερεζι, ὁ 

Ιεβουσι, ὁ Αµµωνι, ὁ Μωαβι, ὁ Μοσερι καὶ ὁ Αµορι, 2 ὅτι ἐλάβοσαν ἀπὸ θυγατέρων αὐτῶν ἑαυτοῖς 

καὶ τοῖς υἱοῖς αὐτῶν, καὶ παρήχθη σπέρµα τὸ ἅγιον ἐν λαοῖς τῶν γαιῶν, καὶ χεὶρ τῶν ἀρχόντων ἐν 

τῇ ἀσυνθεσίᾳ ταύτῃ ἐν ἀρχῇ. 3 καὶ ὡς ἤκουσα τὸν λόγον τοῦτον, διέρρηξα τὰ ἱµάτιά µου καὶ 

ἐπαλλόµην καὶ ἔτιλλον ἀπὸ τῶν τριχῶν τῆς κεφαλῆς µου καὶ ἀπὸ τοῦ πώγωνός µου καὶ ἐκαθήµην 

ἠρεµάζων. 4 καὶ συνήχθησαν πρός µε πᾶς ὁ διώκων λόγον θεοῦ Ισραηλ ἐπὶ ἀσυνθεσίᾳ τῆς ἀποικίας, 

καὶ ἐγὼ καθήµενος ἠρεµάζων ἕως τῆς θυσίας τῆς ἑσπερινῆς. 5 καὶ ἐν θυσίᾳ τῇ ἑσπερινῇ ἀνέστην ἀπὸ 

ταπεινώσεώς µου· καὶ ἐν τῷ διαρρῆξαί µε τὰ ἱµάτιά µου καὶ ἐπαλλόµην καὶ κλίνω ἐπὶ τὰ γόνατά 

µου καὶ ἐκπετάζω τὰς χεῖράς µου πρὸς κύριον τὸν θεὸν 6 καὶ εἶπα Κύριε, ᾐσχύνθην καὶ ἐνετράπην τοῦ 

ὑψῶσαι τὸ πρόσωπόν µου πρὸς σέ, ὅτι αἱ ἀνοµίαι ἡµῶν ἐπληθύνθησαν ὑπὲρ κεφαλῆς ἡµῶν, καὶ αἱ 

πληµµέλειαι ἡµῶν ἐµεγαλύνθησαν ἕως εἰς οὐρανόν. 7 ἀπὸ ἡµερῶν πατέρων ἡµῶν ἐσµεν ἐν 

πληµµελείᾳ µεγάλῃ ἕως τῆς ἡµέρας ταύτης· καὶ ἐν ταῖς ἀνοµίαις ἡµῶν παρεδόθηµεν ἡµεῖς καὶ οἱ 

βασιλεῖς ἡµῶν καὶ οἱ υἱοὶ ἡµῶν ἐν χειρὶ βασιλέων τῶν ἐθνῶν ἐν ῥοµφαίᾳ καὶ ἐν αἰχµαλωσίᾳ καὶ ἐν 

διαρπαγῇ καὶ ἐν αἰσχύνῃ προσώπου ἡµῶν ὡς ἡ ἡµέρα αὕτη. 8 καὶ νῦν ἐπιεικεύσατο ἡµῖν κύριος ὁ 

θεὸς ἡµῶν τοῦ καταλιπεῖν ἡµῖν εἰς σωτηρίαν καὶ δοῦναι ἡµῖν στήριγµα ἐν τόπῳ ἁγιάσµατος αὐτοῦ 

τοῦ φωτίσαι ὀφθαλµοὺς ἡµῶν καὶ δοῦναι ζωοποίησιν µικρὰν ἐν τῇ δουλείᾳ ἡµῶν. 9 ὅτι δοῦλοί ἐσµεν, 

καὶ ἐν τῇ δουλείᾳ ἡµῶν οὐκ ἐγκατέλιπεν ἡµᾶς κύριος ὁ θεὸς ἡµῶν καὶ ἔκλινεν ἐφ� ἡµᾶς ἔλεος ἐνώπιον 

βασιλέων Περσῶν δοῦναι ἡµῖν ζωοποίησιν τοῦ ὑψῶσαι αὐτοὺς τὸν οἶκον τοῦ θεοῦ ἡµῶν καὶ ἀναστῆσαι 

τὰ ἔρηµα αὐτῆς καὶ τοῦ δοῦναι ἡµῖν φραγµὸν ἐν Ιουδα καὶ ἐν Ιερουσαληµ. 10 τί εἴπωµεν, ὁ θεὸς 

ἡµῶν, µετὰ τοῦτο; ὅτι ἐγκατελίποµεν ἐντολάς σου, 11 ἃς ἔδωκας ἡµῖν ἐν χειρὶ δούλων σου τῶν 

προφητῶν λέγων Ἡ γῆ, εἰς ἣν εἰσπορεύεσθε κληρονοµῆσαι αὐτήν, γῆ µετακινουµένη ἐστὶν ἐν 

µετακινήσει λαῶν τῶν ἐθνῶν ἐν µακρύµµασιν αὐτῶν, ὧν ἔπλησαν αὐτὴν ἀπὸ στόµατος ἐπὶ στόµα ἐν 

ἀκαθαρσίαις αὐτῶν· 12 καὶ νῦν τὰς θυγατέρας ὑµῶν µὴ δῶτε τοῖς υἱοῖς αὐτῶν καὶ ἀπὸ τῶν 

θυγατέρων αὐτῶν µὴ λάβητε τοῖς υἱοῖς ὑµῶν καὶ οὐκ ἐκζητήσετε εἰρήνην αὐτῶν καὶ ἀγαθὸν αὐτῶν 

ἕως αἰῶνος, ὅπως ἐνισχύσητε καὶ φάγητε τὰ ἀγαθὰ τῆς γῆς καὶ κληροδοτήσητε τοῖς υἱοῖς ὑµῶν ἕως 

αἰῶνος. 13 καὶ µετὰ πᾶν τὸ ἐρχόµενον ἐφ� ἡµᾶς ἐν ποιήµασιν ἡµῶν τοῖς πονηροῖς καὶ ἐν πληµµελείᾳ 

ἡµῶν τῇ µεγάλῃ· ὅτι οὐκ ἔστιν ὡς ὁ θεὸς ἡµῶν, ὅτι ἐκούφισας ἡµῶν τὰς ἀνοµίας καὶ ἔδωκας ἡµῖν 

σωτηρίαν· 14 ὅτι ἐπεστρέψαµεν διασκεδάσαι ἐντολάς σου καὶ ἐπιγαµβρεῦσαι τοῖς λαοῖς τῶν γαιῶν· 

µὴ παροξυνθῇς ἐν ἡµῖν ἕως συντελείας τοῦ µὴ εἶναι ἐγκατάλειµµα καὶ διασῳζόµενον. 15 κύριε ὁ θεὸς 

Ισραηλ, δίκαιος σύ, ὅτι κατελείφθηµεν διασῳζόµενοι ὡς ἡ ἡµέρα αὕτη· ἰδοὺ ἡµεῖς ἐναντίον σου ἐν 

πληµµελείαις ἡµῶν, ὅτι οὐκ ἔστιν στῆναι ἐνώπιόν σου ἐπὶ τούτῳ.  

2Esdr 10:12Esdr 10:12Esdr 10:12Esdr 10:1    

Καὶ ὡς προσηύξατο Εσδρας καὶ ὡς ἐξηγόρευσεν κλαίων καὶ προσευχόµενος ἐνώπιον οἴκου τοῦ θεοῦ, 

συνήχθησαν πρὸς αὐτὸν ἀπὸ Ισραηλ ἐκκλησία πολλὴ σφόδρα, ἄνδρες καὶ γυναῖκες καὶ νεανίσκοι, ὅτι 

ἔκλαυσεν ὁ λαὸς καὶ ὕψωσεν κλαίων. 2 καὶ ἀπεκρίθη Σεχενιας υἱὸς Ιιηλ ἀπὸ υἱῶν Ηλαµ καὶ εἶπεν 

τῷ Εσδρα Ἡµεῖς ἠσυνθετήσαµεν τῷ θεῷ ἡµῶν καὶ ἐκαθίσαµεν γυναῖκας ἀλλοτρίας ἀπὸ λαῶν τῆς 

γῆς· καὶ νῦν ἔστιν ὑποµονὴ τῷ Ισραηλ ἐπὶ τούτῳ. 3 καὶ νῦν διαθώµεθα διαθήκην τῷ θεῷ ἡµῶν 

ἐκβαλεῖν πάσας τὰς γυναῖκας καὶ τὰ γενόµενα ἐξ αὐτῶν, ὡς ἂν βούλῃ· ἀνάστηθι καὶ φοβέρισον 

αὐτοὺς ἐν ἐντολαῖς θεοῦ ἡµῶν, καὶ ὡς ὁ νόµος γενηθήτω. 4 ἀνάστα, ὅτι ἐπὶ σὲ τὸ ῥῆµα, καὶ ἡµεῖς 

µετὰ σοῦ· κραταιοῦ καὶ ποίησον. 5 καὶ ἀνέστη Εσδρας καὶ ὥρκισεν τοὺς ἄρχοντας, τοὺς ἱερεῖς καὶ 

Λευίτας καὶ πάντα Ισραηλ τοῦ ποιῆσαι κατὰ τὸ ῥῆµα τοῦτο, καὶ ὤµοσαν. 6 καὶ ἀνέστη Εσδρας ἀπὸ 

προσώπου οἴκου τοῦ θεοῦ καὶ ἐπορεύθη εἰς γαζοφυλάκιον Ιωαναν υἱοῦ Ελισουβ καὶ ἐπορεύθη ἐκεῖ· 

ἄρτον οὐκ ἔφαγεν καὶ ὕδωρ οὐκ ἔπιεν, ὅτι ἐπένθει ἐπὶ τῇ ἀσυνθεσίᾳ τῆς ἀποικίας. 7 καὶ παρήνεγκαν 

φωνὴν ἐν Ιουδα καὶ ἐν Ιερουσαληµ πᾶσιν τοῖς υἱοῖς τῆς ἀποικίας τοῦ συναθροισθῆναι εἰς Ιερουσαληµ, 

8 καὶ πᾶς, ὃς ἂν µὴ ἔλθῃ εἰς τρεῖς ἡµέρας ὡς ἡ βουλὴ τῶν ἀρχόντων καὶ τῶν πρεσβυτέρων, 

ἀναθεµατισθήσεται πᾶσα ἡ ὕπαρξις αὐτοῦ, καὶ αὐτὸς διασταλήσεται ἀπὸ ἐκκλησίας τῆς ἀποικίας. 9 

Καὶ συνήχθησαν πάντες ἄνδρες Ιουδα καὶ Βενιαµιν εἰς Ιερουσαληµ εἰς τὰς τρεῖς ἡµέρας, οὗτος ὁ µὴν 

ὁ ἔνατος· ἐν εἰκάδι τοῦ µηνὸς ἐκάθισεν πᾶς ὁ λαὸς ἐν πλατείᾳ οἴκου τοῦ θεοῦ ἀπὸ θορύβου αὐτῶν περὶ 

τοῦ ῥήµατος καὶ ἀπὸ τοῦ χειµῶνος. 10 καὶ ἀνέστη Εσδρας ὁ ἱερεὺς καὶ εἶπεν πρὸς αὐτούς Ὑµεῖς 

ἠσυνθετήκατε καὶ ἐκαθίσατε γυναῖκας ἀλλοτρίας τοῦ προσθεῖναι ἐπὶ πληµµέλειαν Ισραηλ· 11 καὶ νῦν 

δότε αἴνεσιν κυρίῳ τῷ θεῷ τῶν πατέρων ὑµῶν καὶ ποιήσατε τὸ ἀρεστὸν ἐνώπιον αὐτοῦ καὶ 

διαστάλητε ἀπὸ λαῶν τῆς γῆς καὶ ἀπὸ τῶν γυναικῶν τῶν ἀλλοτρίων. 12 καὶ ἀπεκρίθησαν πᾶσα ἡ 

ἐκκλησία καὶ εἶπαν Μέγα τοῦτο τὸ ῥῆµά σου ἐφ� ἡµᾶς ποιῆσαι· 13 ἀλλὰ ὁ λαὸς πολύς, καὶ ὁ καιρὸς 

χειµερινός, καὶ οὐκ ἔστιν δύναµις στῆναι ἔξω· καὶ τὸ ἔργον οὐκ εἰς ἡµέραν µίαν καὶ οὐκ εἰς δύο, ὅτι 

ἐπληθύναµεν τοῦ ἀδικῆσαι ἐν τῷ ῥήµατι τούτῳ. 14 στήτωσαν δὴ οἱ ἄρχοντες ἡµῶν τῇ πάσῃ 

ἐκκλησίᾳ, καὶ πάντες οἱ ἐν πόλεσιν ἡµῶν, ὃς ἐκάθισεν γυναῖκας ἀλλοτρίας, ἐλθέτωσαν εἰς καιροὺς 

ἀπὸ συνταγῶν καὶ µετ� αὐτῶν πρεσβύτεροι πόλεως καὶ πόλεως καὶ κριταὶ τοῦ ἀποστρέψαι ὀργὴν 

θυµοῦ θεοῦ ἡµῶν ἐξ ἡµῶν περὶ τοῦ ῥήµατος τούτου. 15 πλὴν Ιωναθαν υἱὸς Ασαηλ καὶ Ιαζια υἱὸς 

Θεκουε µετ� ἐµοῦ περὶ τούτου, καὶ Μεσουλαµ καὶ Σαβαθαι ὁ Λευίτης βοηθῶν αὐτοῖς. 16 καὶ 

ἐποίησαν οὕτως υἱοὶ τῆς ἀποικίας. καὶ διεστάλησαν Εσδρας ὁ ἱερεὺς καὶ ἄνδρες ἄρχοντες πατριῶν τῷ 

οἴκῳ καὶ πάντες ἐν ὀνόµασιν, ὅτι ἐπέστρεψαν ἐν ἡµέρᾳ µιᾷ τοῦ µηνὸς τοῦ δεκάτου ἐκζητῆσαι τὸ 

ῥῆµα. 17 καὶ ἐτέλεσαν ἐν πᾶσιν ἀνδράσιν, οἳ ἐκάθισαν γυναῖκας ἀλλοτρίας, ἕως ἡµέρας µιᾶς τοῦ 

µηνὸς τοῦ πρώτου. 18 Καὶ εὑρέθησαν ἀπὸ υἱῶν τῶν ἱερέων οἳ ἐκάθισαν γυναῖκας ἀλλοτρίας· ἀπὸ υἱῶν 

Ἰησοῦ υἱοῦ Ιωσεδεκ καὶ ἀδελφοὶ αὐτοῦ Μαασηα καὶ Ελιεζερ καὶ Ιαριβ καὶ Γαδαλια, 19 καὶ ἔδωκαν 

χεῖρα αὐτῶν τοῦ ἐξενέγκαι γυναῖκας αὐτῶν καὶ πληµµελείας κριὸν ἐκ προβάτων περὶ πληµµελήσεως 

αὐτῶν· 20 καὶ ἀπὸ υἱῶν Εµµηρ Ανανι καὶ Ζαβδια· 21 καὶ ἀπὸ υἱῶν Ηραµ Μασαια καὶ Ελια καὶ 

Σαµαια καὶ Ιιηλ καὶ Οζια· 22 καὶ ἀπὸ υἱῶν Φασουρ Ελιωηναι, Μαασαια καὶ Ισµαηλ καὶ 

Ναθαναηλ καὶ Ιωζαβαδ καὶ Ηλασα. � 23 καὶ ἀπὸ τῶν Λευιτῶν· Ιωζαβαδ καὶ Σαµου καὶ Κωλια 

[αὐτὸς Κωλιτας] καὶ Φαθαια καὶ Ιοδοµ καὶ Ελιεζερ· 24 καὶ ἀπὸ τῶν ᾀδόντων Ελισαφ· καὶ ἀπὸ τῶν 

πυλωρῶν Σελληµ καὶ Τεληµ καὶ Ωδουε. � 25 καὶ ἀπὸ Ισραηλ· ἀπὸ υἱῶν Φορος Ραµια καὶ Ιαζια καὶ 

Μελχια καὶ Μεαµιν καὶ Ελεαζαρ καὶ Ασαβια καὶ Βαναια· 26 καὶ ἀπὸ υἱῶν Ηλαµ Μαθανια καὶ 

Ζαχαρια καὶ Ιαιηλ καὶ Αβδια καὶ Ιαριµωθ καὶ Ηλια· 27 καὶ ἀπὸ υἱῶν Ζαθουα Ελιωηναι, Ελισουβ, 

Μαθανια καὶ Ιαρµωθ καὶ Ζαβαδ καὶ Οζιζα· 28 καὶ ἀπὸ υἱῶν Βαβι Ιωαναν, Ανανια καὶ Ζαβου, 

Οθαλι· 29 καὶ ἀπὸ υἱῶν Βανουι Μεσουλαµ, Μαλουχ, Αδαιας, Ιασουβ καὶ Σαλουια καὶ Ρηµωθ· 30 

καὶ ἀπὸ υἱῶν Φααθµωαβ Εδενε, Χαληλ, Βαναια, Μασηα, Μαθανια, Βεσεληλ καὶ Βανουι καὶ 

Μανασση· 31 καὶ ἀπὸ υἱῶν Ηραµ Ελιεζερ, Ιεσσια, Μελχια, Σαµαια, Σεµεων, 32 Βενιαµιν, 

Μαλουχ, Σαµαρια· 33 καὶ ἀπὸ υἱῶν Ησαµ Μαθανι, Μαθαθα, Ζαβεδ, Ελιφαλεθ, Ιεραµι, 

Μανασση, Σεµει· 34 ἀπὸ υἱῶν Βανι Μοοδι, Αµραµ, Ουηλ, 35 Βαναια, Βαδαια, Χελια, 36 

Ουιεχωα, Ιεραµωθ, Ελιασιβ, 37 Μαθανια, Μαθαναι, καὶ ἐποίησαν 38 οἱ υἱοὶ Βανουι καὶ οἱ υἱοὶ 

Σεµει 39 καὶ Σελεµια καὶ Ναθαν καὶ Αδαια, 40 Μαχναδαβου, Σεσι, Σαρου, 41 Εζερηλ καὶ 

Σελεµια καὶ Σαµαρια 42 καὶ Σαλουµ, Αµαρια, Ιωσηφ· 43 ἀπὸ υἱῶν Ναβου Ιιηλ, Μαθαθια, Σεδεµ, 

Ζαµβινα, Ιαδαι καὶ Ιωηλ καὶ Βαναια. � 44 πάντες οὗτοι ἐλάβοσαν γυναῖκας ἀλλοτρίας καὶ 

ἐγέννησαν ἐξ αὐτῶν υἱούς.  

Λόγοι Νεεµια υἱοῦ Αχαλια. Καὶ ἐγένετο ἐν µηνὶ Χασεηλου ἔτους εἰκοστοῦ καὶ ἐγὼ ἤµην ἐν Σουσαν 

αβιρα, 2 καὶ ἦλθεν Ανανι εἷς ἀπὸ ἀδελφῶν µου, αὐτὸς καὶ ἄνδρες Ιουδα, καὶ ἠρώτησα αὐτοὺς περὶ 

τῶν σωθέντων, οἳ κατελείφθησαν ἀπὸ τῆς αἰχµαλωσίας καὶ περὶ Ιερουσαληµ. 3 καὶ εἴποσαν πρός µε 

Οἱ καταλειπόµενοι οἱ καταλειφθέντες ἀπὸ τῆς αἰχµαλωσίας ἐκεῖ ἐν τῇ χώρᾳ ἐν πονηρίᾳ µεγάλῃ καὶ 

ἐν ὀνειδισµῷ, καὶ τείχη Ιερουσαληµ καθῃρηµένα, καὶ αἱ πύλαι αὐτῆς ἐνεπρήσθησαν ἐν πυρί. 4 καὶ 

ἐγένετο ἐν τῷ ἀκοῦσαί µε τοὺς λόγους τούτους ἐκάθισα καὶ ἔκλαυσα καὶ ἐπένθησα ἡµέρας καὶ ἤµην 

νηστεύων καὶ προσευχόµενος ἐνώπιον θεοῦ τοῦ οὐρανοῦ 5 καὶ εἶπα Μὴ δή, κύριε ὁ θεὸς τοῦ οὐρανοῦ ὁ 

ἰσχυρὸς ὁ µέγας καὶ ὁ φοβερός, φυλάσσων τὴν διαθήκην καὶ τὸ ἔλεος τοῖς ἀγαπῶσιν αὐτὸν καὶ τοῖς 

φυλάσσουσιν τὰς ἐντολὰς αὐτοῦ· 6 ἔστω δὴ τὸ οὖς σου προσέχον καὶ οἱ ὀφθαλµοί σου ἀνεῳγµένοι τοῦ 

ἀκοῦσαι προσευχὴν δούλου σου, ἣν ἐγὼ προσεύχοµαι ἐνώπιόν σου σήµερον ἡµέραν καὶ νύκτα περὶ υἱῶν 

Ισραηλ δούλων σου καὶ ἐξαγορεύω ἐπὶ ἁµαρτίαις υἱῶν Ισραηλ, ἃς ἡµάρτοµέν σοι. καὶ ἐγὼ καὶ ὁ οἶκος 

πατρός µου ἡµάρτοµεν· 7 διαλύσει διελύσαµεν πρὸς σὲ καὶ οὐκ ἐφυλάξαµεν τὰς ἐντολὰς καὶ τὰ 

προστάγµατα καὶ τὰ κρίµατα, ἃ ἐνετείλω τῷ Μωυσῇ παιδί σου. 8 µνήσθητι δὴ τὸν λόγον, ὃν 

ἐνετείλω τῷ Μωυσῇ παιδί σου λέγων Ὑµεῖς ἐὰν ἀσυνθετήσητε, ἐγὼ διασκορπιῶ ὑµᾶς ἐν τοῖς λαοῖς· 

9 καὶ ἐὰν ἐπιστρέψητε πρός µε καὶ φυλάξητε τὰς ἐντολάς µου καὶ ποιήσητε αὐτάς, ἐὰν ᾖ ἡ διασπορὰ 

ὑµῶν ἀπ� ἄκρου τοῦ οὐρανοῦ, ἐκεῖθεν συνάξω αὐτοὺς καὶ εἰσάξω αὐτοὺς εἰς τὸν τόπον, ὃν ἐξελεξάµην 

κατασκηνῶσαι τὸ ὄνοµά µου ἐκεῖ. 10 καὶ αὐτοὶ παῖδές σου καὶ λαός σου, οὓς ἐλυτρώσω ἐν δυνάµει 

σου τῇ µεγάλῃ καὶ ἐν τῇ χειρί σου τῇ κραταιᾷ. 11 µὴ δή, κύριε, ἀλλ� ἔστω τὸ οὖς σου προσέχον εἰς 

τὴν προσευχὴν τοῦ δούλου σου καὶ εἰς τὴν προσευχὴν παίδων σου τῶν θελόντων φοβεῖσθαι τὸ ὄνοµά 

σου, καὶ εὐόδωσον δὴ τῷ παιδί σου σήµερον καὶ δὸς αὐτὸν εἰς οἰκτιρµοὺς ἐνώπιον τοῦ ἀνδρὸς τούτου. � 

καὶ ἐγὼ ἤµην οἰνοχόος τῷ βασιλεῖ.  

Καὶ ἐγένετο ἐν µηνὶ Νισαν ἔτους εἰκοστοῦ Αρθασασθα βασιλεῖ καὶ ἦν ὁ οἶνος ἐνώπιον ἐµοῦ, καὶ 

ἔλαβον τὸν οἶνον καὶ ἔδωκα τῷ βασιλεῖ, καὶ οὐκ ἦν ἕτερος ἐνώπιον αὐτοῦ· 2 καὶ εἶπέν µοι ὁ βασιλεύς 

∆ιὰ τί τὸ πρόσωπόν σου πονηρὸν καὶ οὐκ εἶ µετριάζων; οὐκ ἔστιν τοῦτο εἰ µὴ πονηρία καρδίας. καὶ 

ἐφοβήθην πολὺ σφόδρα. 3 καὶ εἶπα τῷ βασιλεῖ Ὁ βασιλεὺς εἰς τὸν αἰῶνα ζήτω· διὰ τί οὐ µὴ γένηται 

πονηρὸν τὸ πρόσωπόν µου, διότι ἡ πόλις, οἶκος µνηµείων πατέρων µου, ἠρηµώθη καὶ αἱ πύλαι αὐτῆς 

κατεβρώθησαν ἐν πυρί; 4 καὶ εἶπέν µοι ὁ βασιλεύς Περὶ τίνος τοῦτο σὺ ζητεῖς; καὶ προσηυξάµην πρὸς 

τὸν θεὸν τοῦ οὐρανοῦ 5 καὶ εἶπα τῷ βασιλεῖ Εἰ ἐπὶ τὸν βασιλέα ἀγαθόν, καὶ εἰ ἀγαθυνθήσεται ὁ παῖς 

σου ἐνώπιόν σου ὥστε πέµψαι αὐτὸν εἰς Ιουδα εἰς πόλιν µνηµείων πατέρων µου, καὶ ἀνοικοδοµήσω 

αὐτήν. 6 καὶ εἶπέν µοι ὁ βασιλεὺς καὶ ἡ παλλακὴ ἡ καθηµένη ἐχόµενα αὐτοῦ Ἕως πότε ἔσται ἡ 

πορεία σου καὶ πότε ἐπιστρέψεις; καὶ ἠγαθύνθη ἐνώπιον τοῦ βασιλέως, καὶ ἀπέστειλέν µε, καὶ ἔδωκα 

αὐτῷ ὅρον. 7 καὶ εἶπα τῷ βασιλεῖ Εἰ ἐπὶ τὸν βασιλέα ἀγαθόν, δότω µοι ἐπιστολὰς πρὸς τοὺς 

ἐπάρχους πέραν τοῦ ποταµοῦ ὥστε παραγαγεῖν µε, ἕως ἔλθω ἐπὶ Ιουδαν, 8 καὶ ἐπιστολὴν ἐπὶ Ασαφ 

φύλακα τοῦ παραδείσου, ὅς ἐστιν τῷ βασιλεῖ, ὥστε δοῦναί µοι ξύλα στεγάσαι τὰς πύλας καὶ εἰς τὸ 

τεῖχος τῆς πόλεως καὶ εἰς οἶκον, ὃν εἰσελεύσοµαι εἰς αὐτόν. καὶ ἔδωκέν µοι ὁ βασιλεὺς ὡς χεὶρ θεοῦ ἡ 

ἀγαθή. 9 καὶ ἦλθον πρὸς τοὺς ἐπάρχους πέραν τοῦ ποταµοῦ καὶ ἔδωκα αὐτοῖς τὰς ἐπιστολὰς τοῦ 

βασιλέως, καὶ ἀπέστειλεν µετ� ἐµοῦ ὁ βασιλεὺς ἀρχηγοὺς δυνάµεως καὶ ἱππεῖς. � 10 καὶ ἤκουσεν 

Σαναβαλλατ ὁ Αρωνι καὶ Τωβια ὁ δοῦλος ὁ Αµµωνι, καὶ πονηρὸν αὐτοῖς ἐγένετο ὅτι ἥκει ἄνθρωπος 

ζητῆσαι ἀγαθὸν τοῖς υἱοῖς Ισραηλ. 11 Καὶ ἦλθον εἰς Ιερουσαληµ καὶ ἤµην ἐκεῖ ἡµέρας τρεῖς. 12 καὶ 

ἀνέστην νυκτὸς ἐγὼ καὶ ἄνδρες ὀλίγοι µετ� ἐµοῦ· καὶ οὐκ ἀπήγγειλα ἀνθρώπῳ τί ὁ θεὸς δίδωσιν εἰς 

καρδίαν µου τοῦ ποιῆσαι µετὰ τοῦ Ισραηλ, καὶ κτῆνος οὐκ ἔστιν µετ� ἐµοῦ εἰ µὴ τὸ κτῆνος, ᾧ ἐγὼ 

ἐπιβαίνω ἐπ� αὐτῷ. 13 καὶ ἐξῆλθον ἐν πύλῃ τοῦ γωληλα καὶ πρὸς στόµα πηγῆς τῶν συκῶν καὶ εἰς 

πύλην τῆς κοπρίας καὶ ἤµην συντρίβων ἐν τῷ τείχει Ιερουσαληµ, ὃ αὐτοὶ καθαιροῦσιν καὶ πύλαι 

αὐτῆς κατεβρώθησαν πυρί. 14 καὶ παρῆλθον ἐπὶ πύλην τοῦ Αιν καὶ εἰς κολυµβήθραν τοῦ βασιλέως, 

καὶ οὐκ ἦν τόπος τῷ κτήνει παρελθεῖν ὑποκάτω µου. 15 καὶ ἤµην ἀναβαίνων ἐν τῷ τείχει χειµάρρου 

νυκτὸς καὶ ἤµην συντρίβων ἐν τῷ τείχει. καὶ ἤµην ἐν πύλῃ τῆς φάραγγος καὶ ἐπέστρεψα. 16 καὶ οἱ 

φυλάσσοντες οὐκ ἔγνωσαν τί ἐπορεύθην καὶ τί ἐγὼ ποιῶ, καὶ τοῖς Ιουδαίοις καὶ τοῖς ἱερεῦσιν καὶ τοῖς 

ἐντίµοις καὶ τοῖς στρατηγοῖς καὶ τοῖς καταλοίποις τοῖς ποιοῦσιν τὰ ἔργα ἕως τότε οὐκ ἀπήγγειλα. 17 

καὶ εἶπα πρὸς αὐτούς Ὑµεῖς βλέπετε τὴν πονηρίαν, ἐν ᾗ ἐσµεν ἐν αὐτῇ, πῶς Ιερουσαληµ ἔρηµος καὶ 

αἱ πύλαι αὐτῆς ἐδόθησαν πυρί· δεῦτε καὶ διοικοδοµήσωµεν τὸ τεῖχος Ιερουσαληµ, καὶ οὐκ ἐσόµεθα ἔτι 

ὄνειδος. 18 καὶ ἀπήγγειλα αὐτοῖς τὴν χεῖρα τοῦ θεοῦ, ἥ ἐστιν ἀγαθὴ ἐπ� ἐµέ, καὶ τοὺς λόγους τοῦ 

βασιλέως, οὓς εἶπέν µοι, καὶ εἶπα Ἀναστῶµεν καὶ οἰκοδοµήσωµεν. καὶ ἐκραταιώθησαν αἱ χεῖρες 

αὐτῶν εἰς ἀγαθόν. � 19 καὶ ἤκουσεν Σαναβαλλατ ὁ Αρωνι καὶ Τωβια ὁ δοῦλος ὁ Αµµωνι καὶ 

Γησαµ ὁ Αραβι καὶ ἐξεγέλασαν ἡµᾶς καὶ ἦλθον ἐφ� ἡµᾶς καὶ εἶπαν Τί τὸ ῥῆµα τοῦτο, ὃ ὑµεῖς 

ποιεῖτε; ἦ ἐπὶ τὸν βασιλέα ὑµεῖς ἀποστατεῖτε; 20 καὶ ἐπέστρεψα αὐτοῖς λόγον καὶ εἶπα αὐτοῖς Ὁ θεὸς 

τοῦ οὐρανοῦ, αὐτὸς εὐοδώσει ἡµῖν, καὶ ἡµεῖς δοῦλοι αὐτοῦ καθαροί, καὶ οἰκοδοµήσοµεν· καὶ ὑµῖν οὐκ 

ἔστιν µερὶς καὶ δικαιοσύνη καὶ µνηµόσυνον ἐν Ιερουσαληµ.  

Καὶ ἀνέστη Ελισουβ ὁ ἱερεὺς ὁ µέγας καὶ οἱ ἀδελφοὶ αὐτοῦ οἱ ἱερεῖς καὶ ᾠκοδόµησαν τὴν πύλην τὴν 

προβατικήν· αὐτοὶ ἡγίασαν αὐτὴν καὶ ἔστησαν θύρας αὐτῆς καὶ ἕως πύργου τῶν ἑκατὸν ἡγίασαν ἕως 

πύργου Ανανεηλ 2 καὶ ἐπὶ χεῖρας υἱῶν ἀνδρῶν Ιεριχω καὶ ἐπὶ χεῖρας υἱῶν Ζακχουρ υἱοῦ Αµαρι. 3 καὶ 

τὴν πύλην τὴν ἰχθυηρὰν ᾠκοδόµησαν υἱοὶ Ασανα· αὐτοὶ ἐστέγασαν αὐτὴν καὶ ἔστησαν θύρας αὐτῆς 

καὶ κλεῖθρα αὐτῆς καὶ µοχλοὺς αὐτῆς. 4 καὶ ἐπὶ χεῖρα αὐτῶν κατέσχεν ἀπὸ Ραµωθ υἱὸς Ουρια υἱοῦ 

Ακως. καὶ ἐπὶ χεῖρα αὐτῶν κατέσχεν Μοσολλαµ υἱὸς Βαραχιου υἱοῦ Μασεζεβηλ. καὶ ἐπὶ χεῖρα 

αὐτῶν κατέσχεν Σαδωκ υἱὸς Βαανα. 5 καὶ ἐπὶ χεῖρα αὐτῶν κατέσχοσαν οἱ Θεκωιν, καὶ αδωρηεµ οὐκ 

εἰσήνεγκαν τράχηλον αὐτῶν εἰς δουλείαν αὐτῶν. 6 καὶ τὴν πύλην τοῦ Ισανα ἐκράτησαν Ιοιδα υἱὸς 

Φασεκ καὶ Μεσουλαµ υἱὸς Βασωδια· αὐτοὶ ἐστέγασαν αὐτὴν καὶ ἔστησαν θύρας αὐτῆς καὶ κλεῖθρα 

αὐτῆς καὶ µοχλοὺς αὐτῆς. 8 καὶ ἐπὶ χεῖρα αὐτῶν ἐκράτησεν Ανανιας υἱὸς τοῦ Ρωκειµ, καὶ κατέλιπον 

Ιερουσαληµ ἕως τοῦ τείχους τοῦ πλατέος. 9 καὶ ἐπὶ χεῖρα αὐτῶν ἐκράτησεν Ραφαια ἄρχων ἡµίσους 

περιχώρου Ιερουσαληµ. 10 καὶ ἐπὶ χεῖρα αὐτῶν ἐκράτησεν Ιεδαια υἱὸς Ερωµαφ καὶ κατέναντι οἰκίας 

αὐτοῦ. καὶ ἐπὶ χεῖρα αὐτοῦ ἐκράτησεν Ατους υἱὸς Ασβανια. 11 καὶ δεύτερος ἐκράτησεν Μελχιας υἱὸς 

Ηραµ καὶ Ασουβ υἱὸς Φααθµωαβ καὶ ἕως πύργου τῶν θαννουριµ. 12 καὶ ἐπὶ χεῖρα αὐτοῦ ἐκράτησεν 

Σαλουµ υἱὸς Αλλωης ἄρχων ἡµίσους περιχώρου Ιερουσαληµ, αὐτὸς καὶ αἱ θυγατέρες αὐτοῦ. 13 τὴν 

πύλην τῆς φάραγγος ἐκράτησαν Ανουν καὶ οἱ κατοικοῦντες Ζανω· αὐτοὶ ᾠκοδόµησαν αὐτὴν καὶ 

ἔστησαν θύρας αὐτῆς καὶ κλεῖθρα αὐτῆς καὶ µοχλοὺς αὐτῆς καὶ χιλίους πήχεις ἐν τῷ τείχει ἕως 

πύλης τῆς κοπρίας. 14 καὶ τὴν πύλην τῆς κοπρίας ἐκράτησεν Μελχια υἱὸς Ρηχαβ ἄρχων περιχώρου 

Βηθαχαρµ, αὐτὸς καὶ οἱ υἱοὶ αὐτοῦ, καὶ ἐσκέπασαν αὐτὴν καὶ ἔστησαν θύρας αὐτῆς καὶ κλεῖθρα 

αὐτῆς καὶ µοχλοὺς αὐτῆς. 15 καὶ τὸ τεῖχος κολυµβήθρας τῶν κωδίων τῇ κουρᾷ τοῦ βασιλέως καὶ ἕως 

τῶν κλιµάκων τῶν καταβαινουσῶν ἀπὸ πόλεως ∆αυιδ. 16 ὀπίσω αὐτοῦ ἐκράτησεν Νεεµιας υἱὸς 

Αζαβουχ ἄρχων ἡµίσους περιχώρου Βηθσουρ ἕως κήπου τάφου ∆αυιδ καὶ ἕως τῆς κολυµβήθρας τῆς 

γεγονυίας καὶ ἕως Βηθαγγαβαριµ. 17 ὀπίσω αὐτοῦ ἐκράτησαν οἱ Λευῖται, Ραουµ υἱὸς Βανι. ἐπὶ 

χεῖρα αὐτοῦ ἐκράτησεν Ασαβια ἄρχων ἡµίσους περιχώρου Κειλα τῷ περιχώρῳ αὐτοῦ. 18 µετ� αὐτὸν 

ἐκράτησαν ἀδελφοὶ αὐτῶν Βενι υἱὸς Ηναδαδ ἄρχων ἡµίσους περιχώρου Κειλα. 19 καὶ ἐκράτησεν ἐπὶ 

χεῖρα αὐτοῦ Αζουρ υἱὸς Ἰησοῦ ἄρχων τοῦ Μασφε, µέτρον δεύτερον πύργου ἀναβάσεως τῆς 

συναπτούσης τῆς γωνίας. 20 µετ� αὐτὸν ἐκράτησεν Βαρουχ υἱὸς Ζαβου µέτρον δεύτερον ἀπὸ τῆς 

γωνίας ἕως θύρας Βηθελισουβ τοῦ ἱερέως τοῦ µεγάλου. 21 µετ� αὐτὸν ἐκράτησεν Μεραµωθ υἱὸς 

Ουρια υἱοῦ Ακως µέτρον δεύτερον ἀπὸ θύρας Βηθελισουβ ἕως ἐκλείψεως Βηθελισουβ. 22 καὶ µετ� 

αὐτὸν ἐκράτησαν οἱ ἱερεῖς ἄνδρες Αχεχαρ. 23 καὶ µετ� αὐτὸν ἐκράτησεν Βενιαµιν καὶ Ασουβ 

κατέναντι οἴκου αὐτῶν. µετ� αὐτὸν ἐκράτησεν Αζαρια υἱὸς Μαασηα υἱοῦ Ανανια ἐχόµενα οἴκου 

αὐτοῦ. 24 µετ� αὐτὸν ἐκράτησεν Βανι υἱὸς Ηναδαδ µέτρον δεύτερον ἀπὸ Βηθαζαρια ἕως τῆς γωνίας 

καὶ ἕως τῆς καµπῆς 25 Φαλαλ υἱοῦ Ευζαι ἐξ ἐναντίας τῆς γωνίας, καὶ ὁ πύργος ὁ ἐξέχων ἐκ τοῦ 

οἴκου τοῦ βασιλέως ὁ ἀνώτερος ὁ τῆς αὐλῆς τῆς φυλακῆς. καὶ µετ� αὐτὸν Φαδαια υἱὸς Φορος. 26 καὶ 

οἱ ναθινιµ ἦσαν οἰκοῦντες ἐν τῷ Ωφαλ ἕως κήπου πύλης τοῦ ὕδατος εἰς ἀνατολάς, καὶ ὁ πύργος ὁ 

ἐξέχων. 27 µετ� αὐτὸν ἐκράτησαν οἱ Θεκωιν µέτρον δεύτερον ἐξ ἐναντίας τοῦ πύργου τοῦ µεγάλου τοῦ 

ἐξέχοντος καὶ ἕως τοῦ τείχους τοῦ Οφλα. 28 ἀνώτερον πύλης τῶν ἵππων ἐκράτησαν οἱ ἱερεῖς, ἀνὴρ ἐξ 

ἐναντίας οἴκου αὐτοῦ. 29 µετ� αὐτὸν ἐκράτησεν Σαδδουκ υἱὸς Εµµηρ ἐξ ἐναντίας οἴκου αὐτοῦ. καὶ 

µετ� αὐτὸν ἐκράτησεν Σαµαια υἱὸς Σεχενια φύλαξ τῆς πύλης τῆς ἀνατολῆς. 30 µετ� αὐτὸν 

ἐκράτησεν Ανανια υἱὸς Σελεµια καὶ Ανουµ υἱὸς Σελεφ ὁ ἕκτος µέτρον δεύτερον. µετ� αὐτὸν 

ἐκράτησεν Μεσουλαµ υἱὸς Βαρχια ἐξ ἐναντίας γαζοφυλακίου αὐτοῦ. 31 µετ� αὐτὸν ἐκράτησεν 

Μελχια υἱὸς τοῦ Σαραφι ἕως Βηθαναθινιµ καὶ οἱ ῥοποπῶλαι ἀπέναντι πύλης τοῦ Μαφεκαδ καὶ ἕως 

ἀναβάσεως τῆς καµπῆς. 32 καὶ ἀνὰ µέσον ἀναβάσεως τῆς πύλης τῆς προβατικῆς ἐκράτησαν οἱ 

χαλκεῖς καὶ οἱ ῥοποπῶλαι. 33 Καὶ ἐγένετο ἡνίκα ἤκουσεν Σαναβαλλατ ὅτι ἡµεῖς οἰκοδοµοῦµεν τὸ 

τεῖχος, καὶ πονηρὸν ἦν αὐτῷ, καὶ ὠργίσθη ἐπὶ πολὺ καὶ ἐξεγέλα ἐπὶ τοῖς Ιουδαίοις. 34 καὶ εἶπεν 

ἐνώπιον τῶν ἀδελφῶν αὐτοῦ Αὕτη ἡ δύναµις Σοµορων, ὅτι οἱ Ιουδαῖοι οὗτοι οἰκοδοµοῦσιν τὴν ἑαυτῶν 

πόλιν; 35 καὶ Τωβιας ὁ Αµµανίτης ἐχόµενα αὐτοῦ ἦλθεν, καὶ εἶπαν πρὸς ἑαυτούς Μὴ θυσιάσουσιν ἢ 

φάγονται ἐπὶ τοῦ τόπου αὐτῶν; οὐχὶ ἀναβήσεται ἀλώπηξ καὶ καθελεῖ τὸ τεῖχος λίθων αὐτῶν; � 36 

ἄκουσον, ὁ θεὸς ἡµῶν, ὅτι ἐγενήθηµεν εἰς µυκτηρισµόν, καὶ ἐπίστρεψον ὀνειδισµὸν αὐτῶν εἰς κεφαλὴν 

αὐτῶν καὶ δὸς αὐτοὺς εἰς µυκτηρισµὸν ἐν γῇ αἰχµαλωσίας 37 καὶ µὴ καλύψῃς ἐπὶ ἀνοµίαν.  

Καὶ ἐγένετο ὡς ἤκουσεν Σαναβαλλατ καὶ Τωβια καὶ οἱ Ἄραβες καὶ οἱ Αµµανῖται ὅτι ἀνέβη φυὴ τοῖς 

τείχεσιν Ιερουσαληµ, ὅτι ἤρξαντο αἱ διασφαγαὶ ἀναφράσσεσθαι, καὶ πονηρὸν αὐτοῖς ἐφάνη σφόδρα· 2 

καὶ συνήχθησαν πάντες ἐπὶ τὸ αὐτὸ ἐλθεῖν παρατάξασθαι ἐν Ιερουσαληµ. 3 καὶ προσηυξάµεθα πρὸς 

τὸν θεὸν ἡµῶν καὶ ἐστήσαµεν προφύλακας ἐπ� αὐτοὺς ἡµέρας καὶ νυκτὸς ἀπὸ προσώπου αὐτῶν. 4 καὶ 

εἶπεν Ιουδας Συνετρίβη ἡ ἰσχὺς τῶν ἐχθρῶν, καὶ ὁ χοῦς πολύς, καὶ ἡµεῖς οὐ δυνησόµεθα οἰκοδοµεῖν ἐν 

τῷ τείχει. 5 καὶ εἶπαν οἱ θλίβοντες ἡµᾶς Οὐ γνώσονται καὶ οὐκ ὄψονται ἕως ὅτου ἔλθωµεν εἰς µέσον 

αὐτῶν καὶ φονεύσωµεν αὐτοὺς καὶ καταπαύσωµεν τὸ ἔργον. 6 καὶ ἐγένετο ὡς ἤλθοσαν οἱ Ιουδαῖοι οἱ 

οἰκοῦντες ἐχόµενα αὐτῶν καὶ εἴποσαν ἡµῖν Ἀναβαίνουσιν ἐκ πάντων τῶν τόπων ἐφ� ἡµᾶς, 7 καὶ 

ἔστησα εἰς τὰ κατώτατα τοῦ τόπου κατόπισθεν τοῦ τείχους ἐν τοῖς σκεπεινοῖς καὶ ἔστησα τὸν λαὸν 

κατὰ δήµους µετὰ ῥοµφαιῶν αὐτῶν, λόγχας αὐτῶν καὶ τόξα αὐτῶν. 8 καὶ εἶδον καὶ ἀνέστην καὶ εἶπα 

πρὸς τοὺς ἐντίµους καὶ πρὸς τοὺς στρατηγοὺς καὶ πρὸς τοὺς καταλοίπους τοῦ λαοῦ Μὴ φοβηθῆτε ἀπὸ 

προσώπου αὐτῶν· µνήσθητε τοῦ θεοῦ ἡµῶν τοῦ µεγάλου καὶ φοβεροῦ καὶ παρατάξασθε περὶ τῶν 

ἀδελφῶν ὑµῶν, υἱῶν ὑµῶν καὶ θυγατέρων ὑµῶν, γυναικῶν ὑµῶν καὶ οἴκων ὑµῶν. 9 καὶ ἐγένετο ἡνίκα 

ἤκουσαν οἱ ἐχθροὶ ἡµῶν ὅτι ἐγνώσθη ἡµῖν καὶ διεσκέδασεν ὁ θεὸς τὴν βουλὴν αὐτῶν, καὶ 

ἐπεστρέψαµεν πάντες ἡµεῖς εἰς τὸ τεῖχος, ἀνὴρ εἰς τὸ ἔργον αὐτοῦ. 10 καὶ ἐγένετο ἀπὸ τῆς ἡµέρας 

ἐκείνης ἥµισυ τῶν ἐκτετιναγµένων ἐποίουν τὸ ἔργον, καὶ ἥµισυ αὐτῶν ἀντείχοντο, καὶ λόγχαι καὶ 

θυρεοὶ καὶ τὰ τόξα καὶ οἱ θώρακες καὶ οἱ ἄρχοντες ὀπίσω παντὸς οἴκου Ιουδα 11 τῶν οἰκοδοµούντων 

ἐν τῷ τείχει. καὶ οἱ αἴροντες ἐν τοῖς ἀρτῆρσιν ἐν ὅπλοις· ἐν µιᾷ χειρὶ ἐποίει αὐτὸ τὸ ἔργον, καὶ µία 

ἐκράτει τὴν βολίδα. 12 καὶ οἱ οἰκοδόµοι ἀνὴρ ῥοµφαίαν αὐτοῦ ἐζωσµένος ἐπὶ τὴν ὀσφὺν αὐτοῦ καὶ 

ᾠκοδοµοῦσαν, καὶ ὁ σαλπίζων ἐν τῇ κερατίνῃ ἐχόµενα αὐτοῦ. 13 καὶ εἶπα πρὸς τοὺς ἐντίµους καὶ πρὸς 

τοὺς ἄρχοντας καὶ πρὸς τοὺς καταλοίπους τοῦ λαοῦ Τὸ ἔργον πλατὺ καὶ πολύ, καὶ ἡµεῖς σκορπιζόµεθα 

ἐπὶ τοῦ τείχους µακρὰν ἀνὴρ ἀπὸ τοῦ ἀδελφοῦ αὐτοῦ· 14 ἐν τόπῳ, οὗ ἐὰν ἀκούσητε τὴν φωνὴν τῆς 

κερατίνης, ἐκεῖ συναχθήσεσθε πρὸς ἡµᾶς, καὶ ὁ θεὸς ἡµῶν πολεµήσει περὶ ἡµῶν. 15 καὶ ἡµεῖς 

ποιοῦντες τὸ ἔργον, καὶ ἥµισυ αὐτῶν κρατοῦντες τὰς λόγχας ἀπὸ ἀναβάσεως τοῦ ὄρθρου ἕως ἐξόδου 

τῶν ἄστρων. 16 καὶ ἐν τῷ καιρῷ ἐκείνῳ εἶπα τῷ λαῷ Αὐλίσθητε ἐν µέσῳ Ιερουσαληµ, καὶ ἔστω 

ὑµῖν ἡ νὺξ προφυλακὴ καὶ ἡ ἡµέρα ἔργον. 17 καὶ ἤµην ἐγὼ καὶ οἱ ἄνδρες τῆς προφυλακῆς ὀπίσω µου, 

καὶ οὐκ ἦν ἐξ ἡµῶν ἐκδιδυσκόµενος ἀνὴρ τὰ ἱµάτια αὐτοῦ.  

Καὶ ἦν κραυγὴ τοῦ λαοῦ καὶ γυναικῶν αὐτῶν µεγάλη πρὸς τοὺς ἀδελφοὺς αὐτῶν τοὺς Ιουδαίους. 2 

καὶ ἦσάν τινες λέγοντες Ἐν υἱοῖς ἡµῶν καὶ ἐν θυγατράσιν ἡµῶν ἡµεῖς πολλοί· καὶ ληµψόµεθα σῖτον 

καὶ φαγόµεθα καὶ ζησόµεθα. 3 καὶ εἰσίν τινες λέγοντες Ἀγροὶ ἡµῶν καὶ ἀµπελῶνες ἡµῶν καὶ οἰκίαι 

ἡµῶν, ἡµεῖς διεγγυῶµεν· καὶ ληµψόµεθα σῖτον καὶ φαγόµεθα. 4 καὶ εἰσίν τινες λέγοντες 

Ἐδανεισάµεθα ἀργύριον εἰς φόρους τοῦ βασιλέως, ἀγροὶ ἡµῶν καὶ ἀµπελῶνες ἡµῶν καὶ οἰκίαι ἡµῶν· 

5 καὶ νῦν ὡς σὰρξ ἀδελφῶν ἡµῶν σὰρξ ἡµῶν, ὡς υἱοὶ αὐτῶν υἱοὶ ἡµῶν· καὶ ἰδοὺ ἡµεῖς 

καταδυναστεύοµεν τοὺς υἱοὺς ἡµῶν καὶ τὰς θυγατέρας ἡµῶν εἰς δούλους, καὶ εἰσὶν ἀπὸ θυγατέρων 

ἡµῶν καταδυναστευόµεναι, καὶ οὐκ ἔστιν δύναµις χειρῶν ἡµῶν, καὶ ἀγροὶ ἡµῶν καὶ ἀµπελῶνες ἡµῶν 

τοῖς ἐντίµοις. � 6 καὶ ἐλυπήθην σφόδρα, καθὼς ἤκουσα τὴν κραυγὴν αὐτῶν καὶ τοὺς λόγους τούτους. 

7 καὶ ἐβουλεύσατο καρδία µου ἐπ� ἐµέ, καὶ ἐµαχεσάµην πρὸς τοὺς ἐντίµους καὶ τοὺς ἄρχοντας καὶ 

εἶπα αὐτοῖς Ἀπαιτήσει ἀνὴρ τὸν ἀδελφὸν αὐτοῦ ὑµεῖς ἀπαιτεῖτε. καὶ ἔδωκα ἐπ� αὐτοὺς ἐκκλησίαν 

µεγάλην 8 καὶ εἶπα αὐτοῖς Ἡµεῖς κεκτήµεθα τοὺς ἀδελφοὺς ἡµῶν τοὺς Ιουδαίους τοὺς πωλουµένους 

τοῖς ἔθνεσιν ἐν ἑκουσίῳ ἡµῶν· καὶ ὑµεῖς πωλεῖτε τοὺς ἀδελφοὺς ὑµῶν; καὶ ἡσύχασαν καὶ οὐχ εὕροσαν 

λόγον. 9 καὶ εἶπα Οὐκ ἀγαθὸς ὁ λόγος, ὃν ὑµεῖς ποιεῖτε· οὐχ οὕτως, ἐν φόβῳ θεοῦ ἡµῶν ἀπελεύσεσθε 

ἀπὸ ὀνειδισµοῦ τῶν ἐθνῶν τῶν ἐχθρῶν ἡµῶν. 10 καὶ οἱ ἀδελφοί µου καὶ οἱ γνωστοί µου καὶ ἐγὼ 

ἐθήκαµεν ἐν αὐτοῖς ἀργύριον καὶ σῖτον· ἐγκαταλίπωµεν δὴ τὴν ἀπαίτησιν ταύτην. 11 ἐπιστρέψατε δὴ 

αὐτοῖς ὡς σήµερον ἀγροὺς αὐτῶν, ἀµπελῶνας αὐτῶν, ἐλαίας αὐτῶν καὶ οἰκίας αὐτῶν· καὶ ἀπὸ τοῦ 

ἀργυρίου τὸν σῖτον καὶ τὸν οἶνον καὶ τὸ ἔλαιον ἐξενέγκατε αὐτοῖς. 12 καὶ εἶπαν Ἀποδώσοµεν καὶ παρ� 

αὐτῶν οὐ ζητήσοµεν· οὕτως ποιήσοµεν, καθὼς σὺ λέγεις. καὶ ἐκάλεσα τοὺς ἱερεῖς καὶ ὥρκισα αὐτοὺς 

ποιῆσαι ὡς τὸ ῥῆµα τοῦτο. 13 καὶ τὴν ἀναβολήν µου ἐξετίναξα καὶ εἶπα Οὕτως ἐκτινάξαι ὁ θεὸς 

πάντα ἄνδρα, ὃς οὐ στήσει τὸν λόγον τοῦτον, ἐκ τοῦ οἴκου αὐτοῦ καὶ ἐκ κόπου αὐτοῦ, καὶ ἔσται οὕτως 

ἐκτετιναγµένος καὶ κενός. καὶ εἶπεν πᾶσα ἡ ἐκκλησία Αµην, καὶ ᾔνεσαν τὸν κύριον· καὶ ἐποίησεν ὁ 

λαὸς τὸ ῥῆµα τοῦτο. 14 Ἀπὸ τῆς ἡµέρας, ἧς ἐνετείλατό µοι εἶναι εἰς ἄρχοντα αὐτῶν ἐν γῇ Ιουδα, 

ἀπὸ ἔτους εἰκοστοῦ καὶ ἕως ἔτους τριακοστοῦ καὶ δευτέρου τῷ Αρθασασθα, ἔτη δώδεκα, ἐγὼ καὶ οἱ 

ἀδελφοί µου βίαν αὐτῶν οὐκ ἔφαγον· 15 καὶ τὰς βίας τὰς πρώτας, ἃς πρὸ ἐµοῦ ἐβάρυναν ἐπ� αὐτοὺς 

καὶ ἐλάβοσαν παρ� αὐτῶν ἐν ἄρτοις καὶ ἐν οἴνῳ ἔσχατον ἀργύριον, δίδραχµα τεσσαράκοντα, καὶ οἱ 

ἐκτετιναγµένοι αὐτῶν ἐξουσιάζονται ἐπὶ τὸν λαόν, καὶ ἐγὼ οὐκ ἐποίησα οὕτως ἀπὸ προσώπου φόβου 

θεοῦ. 16 καὶ ἐν ἔργῳ τοῦ τείχους τούτων οὐκ ἐκράτησα, ἀγρὸν οὐκ ἐκτησάµην· καὶ πάντες οἱ 

συνηγµένοι ἐκεῖ ἐπὶ τὸ ἔργον. 17 καὶ οἱ Ιουδαῖοι, ἑκατὸν καὶ πεντήκοντα ἄνδρες, καὶ οἱ ἐρχόµενοι πρὸς 

ἡµᾶς ἀπὸ τῶν ἐθνῶν τῶν κύκλῳ ἡµῶν ἐπὶ τράπεζάν µου. 18 καὶ ἦν γινόµενον εἰς ἡµέραν µίαν µόσχος 

εἷς καὶ πρόβατα ἓξ ἐκλεκτὰ καὶ χίµαρος ἐγίνοντό µοι καὶ ἀνὰ µέσον δέκα ἡµερῶν ἐν πᾶσιν οἶνος τῷ 

πλήθει· καὶ σὺν τούτοις ἄρτους τῆς βίας οὐκ ἐζήτησα, ὅτι βαρεῖα ἡ δουλεία ἐπὶ τὸν λαὸν τοῦτον. � 19 

µνήσθητί µου, ὁ θεός, εἰς ἀγαθὸν πάντα, ὅσα ἐποίησα τῷ λαῷ τούτῳ.  

Καὶ ἐγένετο καθὼς ἠκούσθη τῷ Σαναβαλλατ καὶ Τωβια καὶ τῷ Γησαµ τῷ Αραβι καὶ τοῖς 

καταλοίποις τῶν ἐχθρῶν ἡµῶν ὅτι ᾠκοδόµησα τὸ τεῖχος, καὶ οὐ κατελείφθη ἐν αὐτοῖς πνοή. ἕως τοῦ 

καιροῦ ἐκείνου θύρας οὐκ ἐπέστησα ἐν ταῖς πύλαις. 2 καὶ ἀπέστειλεν Σαναβαλλατ καὶ Γησαµ πρός 

µε λέγων ∆εῦρο καὶ συναχθῶµεν ἐπὶ τὸ αὐτὸ ἐν ταῖς κώµαις ἐν πεδίῳ Ωνω· καὶ αὐτοὶ λογιζόµενοι 

ποιῆσαί µοι πονηρίαν. 3 καὶ ἀπέστειλα ἐπ� αὐτοὺς ἀγγέλους λέγων Ἔργον µέγα ἐγὼ ποιῶ καὶ οὐ 

δυνήσοµαι καταβῆναι, µήποτε καταπαύσῃ τὸ ἔργον· ὡς ἂν τελειώσω αὐτό, καταβήσοµαι πρὸς ὑµᾶς. 

4 καὶ ἀπέστειλαν πρός µε ὡς τὸ ῥῆµα τοῦτο, καὶ ἀπέστειλα αὐτοῖς κατὰ ταῦτα. 5 καὶ ἀπέστειλεν 

πρός µε Σαναβαλλατ τὸν παῖδα αὐτοῦ καὶ ἐπιστολὴν ἀνεῳγµένην ἐν χειρὶ αὐτοῦ. 6 καὶ ἦν 

γεγραµµένον ἐν αὐτῇ Ἐν ἔθνεσιν ἠκούσθη ὅτι σὺ καὶ οἱ Ιουδαῖοι λογίζεσθε ἀποστατῆσαι, διὰ τοῦτο 

σὺ οἰκοδοµεῖς τὸ τεῖχος, καὶ σὺ γίνῃ αὐτοῖς εἰς βασιλέα· 7 καὶ πρὸς τούτοις προφήτας ἔστησας 

σεαυτῷ, ἵνα καθίσῃς ἐν Ιερουσαληµ εἰς βασιλέα ἐν Ιουδα· καὶ νῦν ἀπαγγελήσονται τῷ βασιλεῖ οἱ 

λόγοι οὗτοι· καὶ νῦν δεῦρο βουλευσώµεθα ἐπὶ τὸ αὐτό. 8 καὶ ἀπέστειλα πρὸς αὐτὸν λέγων Οὐκ 

ἐγενήθη ὡς οἱ λόγοι οὗτοι, οὓς σὺ λέγεις, ὅτι ἀπὸ καρδίας σου σὺ ψεύδῃ αὐτούς. 9 ὅτι πάντες 

φοβερίζουσιν ἡµᾶς λέγοντες Ἐκλυθήσονται αἱ χεῖρες αὐτῶν ἀπὸ τοῦ ἔργου τούτου, καὶ οὐ 

ποιηθήσεται· καὶ νῦν ἐκραταίωσα τὰς χεῖράς µου. 10 Καὶ ἐγὼ εἰσῆλθον εἰς οἶκον Σεµει υἱοῦ ∆αλαια 

υἱοῦ Μεηταβηλ � καὶ αὐτὸς συνεχόµενος � , καὶ εἶπεν Συναχθῶµεν εἰς οἶκον τοῦ θεοῦ ἐν µέσῳ αὐτοῦ 

καὶ κλείσωµεν τὰς θύρας αὐτοῦ, ὅτι ἔρχονται νυκτὸς φονεῦσαί σε. 11 καὶ εἶπα Τίς ἐστιν ὁ ἀνήρ, ὃς 

εἰσελεύσεται εἰς τὸν οἶκον καὶ ζήσεται; 12 καὶ ἐπέγνων καὶ ἰδοὺ ὁ θεὸς οὐκ ἀπέστειλεν αὐτόν, ὅτι ἡ 

προφητεία λόγος κατ� ἐµοῦ, καὶ Τωβιας καὶ Σαναβαλλατ ἐµισθώσαντο 13 ἐπ� ἐµὲ ὄχλον, ὅπως 

φοβηθῶ καὶ ποιήσω οὕτως καὶ ἁµάρτω καὶ γένωµαι αὐτοῖς εἰς ὄνοµα πονηρόν, ὅπως ὀνειδίσωσίν µε. 

� 14 µνήσθητι, ὁ θεός, τῷ Τωβια καὶ τῷ Σαναβαλλατ ὡς τὰ ποιήµατα αὐτοῦ ταῦτα καὶ τῷ 

Νωαδια τῷ προφήτῃ καὶ τοῖς καταλοίποις τῶν προφητῶν, οἳ ἦσαν φοβερίζοντές µε. 15 Καὶ ἐτελέσθη 

τὸ τεῖχος πέµπτῃ καὶ εἰκάδι τοῦ Ελουλ εἰς πεντήκοντα καὶ δύο ἡµέρας. 16 καὶ ἐγένετο ἡνίκα ἤκουσαν 

πάντες οἱ ἐχθροὶ ἡµῶν, καὶ ἐφοβήθησαν πάντα τὰ ἔθνη τὰ κύκλῳ ἡµῶν, καὶ ἐπέπεσεν φόβος σφόδρα 

ἐν ὀφθαλµοῖς αὐτῶν, καὶ ἔγνωσαν ὅτι παρὰ τοῦ θεοῦ ἡµῶν ἐγενήθη τελειωθῆναι τὸ ἔργον τοῦτο. � 

17 καὶ ἐν ταῖς ἡµέραις ἐκείναις ἀπὸ πολλῶν ἐντίµων Ιουδα ἐπιστολαὶ ἐπορεύοντο πρὸς Τωβιαν, καὶ αἱ 

Τωβια ἤρχοντο πρὸς αὐτούς, 18 ὅτι πολλοὶ ἐν Ιουδα ἔνορκοι ἦσαν αὐτῷ, ὅτι γαµβρὸς ἦν τοῦ Σεχενια 

υἱοῦ Ηραε, καὶ Ιωαναν υἱὸς αὐτοῦ ἔλαβεν τὴν θυγατέρα Μεσουλαµ υἱοῦ Βαραχια εἰς γυναῖκα. 19 καὶ 

τοὺς λόγους αὐτοῦ ἦσαν λέγοντες πρός µε καὶ λόγους µου ἦσαν ἐκφέροντες αὐτῷ, καὶ ἐπιστολὰς 

ἀπέστειλεν Τωβιας φοβερίσαι µε.  

Καὶ ἐγένετο ἡνίκα ᾠκοδοµήθη τὸ τεῖχος, καὶ ἔστησα τὰς θύρας, καὶ ἐπεσκέπησαν οἱ πυλωροὶ καὶ οἱ 

ᾄδοντες καὶ οἱ Λευῖται. 2 καὶ ἐνετειλάµην τῷ Ανανια ἀδελφῷ µου καὶ τῷ Ανανια ἄρχοντι τῆς βιρα 

ἐν Ιερουσαληµ, ὅτι αὐτὸς ὡς ἀνὴρ ἀληθὴς καὶ φοβούµενος τὸν θεὸν παρὰ πολλούς, 3 καὶ εἶπα αὐτοῖς 

Οὐκ ἀνοιγήσονται πύλαι Ιερουσαληµ ἕως ἅµα τῷ ἡλίῳ, καὶ ἔτι αὐτῶν γρηγορούντων κλειέσθωσαν αἱ 

θύραι καὶ σφηνούσθωσαν· καὶ στῆσον προφύλακας οἰκούντων ἐν Ιερουσαληµ, ἀνὴρ ἐν προφυλακῇ 

αὐτοῦ καὶ ἀνὴρ ἀπέναντι οἰκίας αὐτοῦ. 4 Καὶ ἡ πόλις πλατεῖα καὶ µεγάλη, καὶ ὁ λαὸς ὀλίγος ἐν 

αὐτῇ, καὶ οὐκ ἦσαν οἰκίαι ᾠκοδοµηµέναι. 5 καὶ ἔδωκεν ὁ θεὸς εἰς τὴν καρδίαν µου καὶ συνῆξα τοὺς 

ἐντίµους καὶ τοὺς ἄρχοντας καὶ τὸν λαὸν εἰς συνοδίας· καὶ εὗρον βιβλίον τῆς συνοδίας, οἳ ἀνέβησαν ἐν 

πρώτοις, καὶ εὗρον γεγραµµένον ἐν αὐτῷ 6 Καὶ οὗτοι υἱοὶ τῆς χώρας οἱ ἀναβάντες ἀπὸ αἰχµαλωσίας 

τῆς ἀποικίας, ἧς ἀπῴκισεν Ναβουχοδονοσορ βασιλεὺς Βαβυλῶνος καὶ ἐπέστρεψαν εἰς Ιερουσαληµ καὶ 

εἰς Ιουδα ἀνὴρ εἰς τὴν πόλιν αὐτοῦ 7 µετὰ Ζοροβαβελ καὶ Ἰησοῦ καὶ Νεεµια, Αζαρια, ∆αεµια, 

Ναεµανι, Μαρδοχαιος, Βαλσαν, Μασφαραθ, Εσδρα, Βαγοι, Ναουµ, Βαανα, Μασφαρ. ἄνδρες λαοῦ 

Ισραηλ· 8 υἱοὶ Φορος δισχίλιοι ἑκατὸν ἑβδοµήκοντα δύο. 9 υἱοὶ Σαφατια τριακόσιοι ἑβδοµήκοντα δύο. 

10 υἱοὶ Ηρα ἑξακόσιοι πεντήκοντα δύο. 11 υἱοὶ Φααθµωαβ τοῖς υἱοῖς Ἰησοῦ καὶ Ιωαβ δισχίλιοι 

ὀκτακόσιοι δέκα ὀκτώ. 12 υἱοὶ Αιλαµ χίλιοι διακόσιοι πεντήκοντα τέσσαρες. 13 υἱοὶ Ζαθουα 

ὀκτακόσιοι τεσσαράκοντα πέντε. 14 υἱοὶ Ζακχου ἑπτακόσιοι ἑξήκοντα. 15 υἱοὶ Βανουι ἑξακόσιοι 

τεσσαράκοντα ὀκτώ. 16 υἱοὶ Βηβι ἑξακόσιοι εἴκοσι ὀκτώ. 17 υἱοὶ Ασγαδ δισχίλιοι τριακόσιοι εἴκοσι 

δύο. 18 υἱοὶ Αδενικαµ ἑξακόσιοι ἑξήκοντα ἑπτά. 19 υἱοὶ Βαγοι δισχίλιοι ἑξήκοντα ἑπτά. 20 υἱοὶ Ηδιν 

ἑξακόσιοι πεντήκοντα πέντε. 21 υἱοὶ Ατηρ τῷ Εζεκια ἐνενήκοντα ὀκτώ. 22 υἱοὶ Ησαµ τριακόσιοι 

εἴκοσι ὀκτώ. 23 υἱοὶ Βεσι τριακόσιοι εἴκοσι τέσσαρες. 24 υἱοὶ Αριφ ἑκατὸν δώδεκα. 25 υἱοὶ Γαβαων 

ἐνενήκοντα πέντε. 26 υἱοὶ Βαιθλεεµ ἑκατὸν εἴκοσι τρεῖς. υἱοὶ Νετωφα πεντήκοντα ἕξ. 27 υἱοὶ Αναθωθ 

ἑκατὸν εἴκοσι ὀκτώ. 28 ἄνδρες Βηθασµωθ τεσσαράκοντα δύο. 29 ἄνδρες Καριαθιαριµ, Καφιρα καὶ 

Βηρωθ ἑπτακόσιοι τεσσαράκοντα τρεῖς. 30 ἄνδρες Αραµα καὶ Γαβαα ἑξακόσιοι εἴκοσι εἷς. 31 ἄνδρες 

Μαχεµας ἑκατὸν εἴκοσι δύο. 32 ἄνδρες Βηθηλ καὶ Αια ἑκατὸν εἴκοσι τρεῖς. 33 ἄνδρες Ναβι � ααρ 

πεντήκοντα δύο. 34 ἄνδρες Ηλαµ � ααρ χίλιοι διακόσιοι πεντήκοντα τέσσαρες. 35 υἱοὶ Ηραµ 

τριακόσιοι εἴκοσι. 36 υἱοὶ Ιεριχω τριακόσιοι τεσσαράκοντα πέντε. 37 υἱοὶ Λοδ, Αδιδ καὶ Ωνω 

ἑπτακόσιοι εἴκοσι εἷς. 38 υἱοὶ Σαναα τρισχίλιοι ἐννακόσιοι τριάκοντα. � 39 οἱ ἱερεῖς· υἱοὶ Ιωδαε εἰς 

οἶκον Ἰησοῦ ἐννακόσιοι ἑβδοµήκοντα τρεῖς. 40 υἱοὶ Εµµηρ χίλιοι πεντήκοντα δύο. 41 υἱοὶ Φασσουρ 

χίλιοι διακόσιοι τεσσαράκοντα ἑπτά. 42 υἱοὶ Ηραµ χίλιοι δέκα ἑπτά. � 43 οἱ Λευῖται· υἱοὶ Ἰησοῦ τῷ 

Καδµιηλ τοῖς υἱοῖς τοῦ Ουδουια ἑβδοµήκοντα τέσσαρες. 44 οἱ ᾄδοντες· υἱοὶ Ασαφ ἑκατὸν 

τεσσαράκοντα ὀκτώ. 45 οἱ πυλωροί· υἱοὶ Σαλουµ, υἱοὶ Ατηρ, υἱοὶ Τελµων, υἱοὶ Ακουβ, υἱοὶ Ατιτα, 

υἱοὶ Σαβι, ἑκατὸν τριάκοντα ὀκτώ. � 46 οἱ ναθινιµ· υἱοὶ Σηα, υἱοὶ Ασιφα, υἱοὶ Ταβαωθ, 47 υἱοὶ 

Κιρας, υἱοὶ Σουια, υἱοὶ Φαδων, 48 υἱοὶ Λαβανα, υἱοὶ Αγαβα, υἱοὶ Σαλαµι, 49 υἱοὶ Αναν, υἱοὶ Γαδηλ, 

υἱοὶ Γααρ, 50 υἱοὶ Ρααια, υἱοὶ Ρασων, υἱοὶ Νεκωδα, 51 υἱοὶ Γηζαµ, υἱοὶ Οζι, υἱοὶ Φεση, 52 υἱοὶ 

Βησι, υἱοὶ Μεινωµ, υἱοὶ Νεφωσασιµ, 53 υἱοὶ Βακβουκ, υἱοὶ Αχιφα, υἱοὶ Αρουρ, 54 υἱοὶ Βασαλωθ, 

υἱοὶ Μειδα, υἱοὶ Αδασαν, 55 υἱοὶ Βαρκους, υἱοὶ Σισαρα, υἱοὶ Θηµα, 56 υἱοὶ Νισια, υἱοὶ Ατιφα. 57 

υἱοὶ δούλων Σαλωµων· υἱοὶ Σουτι, υἱοὶ Σαφαραθ, υἱοὶ Φεριδα, 58 υἱοὶ Ιεαλη, υἱοὶ ∆ορκων, υἱοὶ 

Γαδηλ, 59 υἱοὶ Σαφατια, υἱοὶ Ετηλ, υἱοὶ Φαχαραθ, υἱοὶ Σαβαιµ, υἱοὶ Ηµιµ. 60 πάντες οἱ ναθινιµ 

καὶ υἱοὶ δούλων Σαλωµων τριακόσιοι ἐνενήκοντα δύο. � 61 καὶ οὗτοι ἀνέβησαν ἀπὸ Θελµελεθ, 

Αρησα, Χαρουβ, Ηρων, Ιεµηρ καὶ οὐκ ἠδυνάσθησαν ἀπαγγεῖλαι οἴκους πατριῶν αὐτῶν καὶ σπέρµα 

αὐτῶν εἰ ἀπὸ Ισραηλ εἰσίν· 62 υἱοὶ ∆αλαια, υἱοὶ Τωβια, υἱοὶ Νεκωδα, ἑξακόσιοι τεσσαράκοντα δύο. 

63 καὶ ἀπὸ τῶν ἱερέων· υἱοὶ Εβια, υἱοὶ Ακως, υἱοὶ Βερζελλι, ὅτι ἔλαβεν ἀπὸ θυγατέρων Βερζελλι τοῦ 

Γαλααδίτου γυναῖκας καὶ ἐκλήθη ἐπ� ὀνόµατι αὐτῶν· 64 οὗτοι ἐζήτησαν γραφὴν αὐτῶν τῆς συνοδίας, 

καὶ οὐχ εὑρέθη, καὶ ἠγχιστεύθησαν ἀπὸ τῆς ἱερατείας, 65 καὶ εἶπεν Αθερσαθα ἵνα µὴ φάγωσιν ἀπὸ 

τοῦ ἁγίου τῶν ἁγίων, ἕως ἀναστῇ ὁ ἱερεὺς φωτίσων. � 66 καὶ ἐγένετο πᾶσα ἡ ἐκκλησία ὡς εἷς, 

τέσσαρες µυριάδες δισχίλιοι τριακόσιοι ἑξήκοντα 67 πάρεξ δούλων αὐτῶν καὶ παιδισκῶν αὐτῶν, οὗτοι 

ἑπτακισχίλιοι τριακόσιοι τριάκοντα ἑπτά· καὶ ᾄδοντες καὶ ᾄδουσαι διακόσιοι τεσσαράκοντα πέντε· 68 

ἵπποι ἑπτακόσιοι τριάκοντα ἕξ, ἡµίονοι διακόσιοι τεσσαράκοντα πέντε, 69 κάµηλοι τετρακόσιοι 

τριάκοντα πέντε, ὄνοι ἑξακισχίλιοι ἑπτακόσιοι εἴκοσι. � 70 καὶ ἀπὸ µέρους ἀρχηγῶν τῶν πατριῶν 

ἔδωκαν εἰς τὸ ἔργον τῷ Νεεµια εἰς θησαυρὸν χρυσοῦς χιλίους, φιάλας πεντήκοντα καὶ χοθωνωθ τῶν 

ἱερέων τριάκοντα. 71 καὶ ἀπὸ ἀρχηγῶν τῶν πατριῶν ἔδωκαν εἰς θησαυρὸν τοῦ ἔργου χρυσίου δύο 

µυριάδας καὶ ἀργυρίου µνᾶς δισχιλίας διακοσίας, 72 καὶ ἔδωκαν οἱ κατάλοιποι τοῦ λαοῦ χρυσίου δύο 

µυριάδας καὶ ἀργυρίου µνᾶς δισχιλίας διακοσίας καὶ χοθωνωθ τῶν ἱερέων ἑξήκοντα ἑπτά. � 73 καὶ 

ἐκάθισαν οἱ ἱερεῖς καὶ οἱ Λευῖται καὶ οἱ πυλωροὶ καὶ οἱ ᾄδοντες καὶ οἱ ἀπὸ τοῦ λαοῦ καὶ οἱ ναθινιµ καὶ 

πᾶς Ισραηλ ἐν πόλεσιν αὐτῶν. Καὶ ἔφθασεν ὁ µὴν ὁ ἕβδοµος � καὶ οἱ υἱοὶ Ισραηλ ἐν πόλεσιν αὐτῶν �  

2Esdr 18:12Esdr 18:12Esdr 18:12Esdr 18:1    

καὶ συνήχθησαν πᾶς ὁ λαὸς ὡς ἀνὴρ εἷς εἰς τὸ πλάτος τὸ ἔµπροσθεν πύλης τοῦ ὕδατος. καὶ εἶπαν τῷ 

Εσδρα τῷ γραµµατεῖ ἐνέγκαι τὸ βιβλίον νόµου Μωυσῆ, ὃν ἐνετείλατο κύριος τῷ Ισραηλ. 2 καὶ 

ἤνεγκεν Εσδρας ὁ ἱερεὺς τὸν νόµον ἐνώπιον τῆς ἐκκλησίας ἀπὸ ἀνδρὸς καὶ ἕως γυναικὸς καὶ πᾶς ὁ 

συνίων ἀκούειν ἐν ἡµέρᾳ µιᾷ τοῦ µηνὸς τοῦ ἑβδόµου 3 καὶ ἀνέγνω ἐν αὐτῷ ἀπὸ τῆς ὥρας τοῦ 

διαφωτίσαι τὸν ἥλιον ἕως ἡµίσους τῆς ἡµέρας ἀπέναντι τῶν ἀνδρῶν καὶ τῶν γυναικῶν, καὶ αὐτοὶ 

συνιέντες, καὶ ὦτα παντὸς τοῦ λαοῦ εἰς τὸ βιβλίον τοῦ νόµου. 4 καὶ ἔστη Εσδρας ὁ γραµµατεὺς ἐπὶ 

βήµατος ξυλίνου, καὶ ἔστησαν ἐχόµενα αὐτοῦ Ματταθιας καὶ Σαµαιας καὶ Ανανιας καὶ Ουρια καὶ 

Ελκια καὶ Μαασαια ἐκ δεξιῶν αὐτοῦ, καὶ ἐξ ἀριστερῶν Φαδαιας καὶ Μισαηλ καὶ Μελχιας καὶ 

Ωσαµ καὶ Ασαβδανα καὶ Ζαχαριας καὶ Μοσολλαµ. 5 καὶ ἤνοιξεν Εσδρας τὸ βιβλίον ἐνώπιον παντὸς 

τοῦ λαοῦ � ὅτι αὐτὸς ἦν ἐπάνω τοῦ λαοῦ � καὶ ἐγένετο ἡνίκα ἤνοιξεν αὐτό, ἔστη πᾶς ὁ λαός. 6 καὶ 

ηὐλόγησεν Εσδρας κύριον τὸν θεὸν τὸν µέγαν, καὶ ἀπεκρίθη πᾶς ὁ λαὸς καὶ εἶπαν Αµην ἐπάραντες 

χεῖρας αὐτῶν καὶ ἔκυψαν καὶ προσεκύνησαν τῷ κυρίῳ ἐπὶ πρόσωπον ἐπὶ τὴν γῆν. 7 καὶ Ἰησοῦς καὶ 

Βαναιας καὶ Σαραβια ἦσαν συνετίζοντες τὸν λαὸν εἰς τὸν νόµον, καὶ ὁ λαὸς ἐν τῇ στάσει αὐτοῦ. 8 

καὶ ἀνέγνωσαν ἐν βιβλίῳ νόµου τοῦ θεοῦ, καὶ ἐδίδασκεν Εσδρας καὶ διέστελλεν ἐν ἐπιστήµῃ κυρίου, 

καὶ συνῆκεν ὁ λαὸς ἐν τῇ ἀναγνώσει. � 9 καὶ εἶπεν Νεεµιας καὶ Εσδρας ὁ ἱερεὺς καὶ γραµµατεὺς καὶ 

οἱ Λευῖται οἱ συνετίζοντες τὸν λαὸν καὶ εἶπαν παντὶ τῷ λαῷ Ἡ ἡµέρα ἁγία ἐστὶν τῷ κυρίῳ θεῷ 

ἡµῶν, µὴ πενθεῖτε µηδὲ κλαίετε· ὅτι ἔκλαιεν πᾶς ὁ λαός, ὡς ἤκουσαν τοὺς λόγους τοῦ νόµου. 10 καὶ 

εἶπεν αὐτοῖς Πορεύεσθε φάγετε λιπάσµατα καὶ πίετε γλυκάσµατα καὶ ἀποστείλατε µερίδας τοῖς µὴ 

ἔχουσιν, ὅτι ἁγία ἐστὶν ἡ ἡµέρα τῷ κυρίῳ ἡµῶν· καὶ µὴ διαπέσητε, ὅτι ἐστὶν ἰσχὺς ὑµῶν. 11 καὶ οἱ 

Λευῖται κατεσιώπων πάντα τὸν λαὸν λέγοντες Σιωπᾶτε, ὅτι ἡ ἡµέρα ἁγία, καὶ µὴ καταπίπτετε. 12 

καὶ ἀπῆλθεν πᾶς ὁ λαὸς φαγεῖν καὶ πιεῖν καὶ ἀποστέλλειν µερίδας καὶ ποιῆσαι εὐφροσύνην µεγάλην, 

ὅτι συνῆκαν ἐν τοῖς λόγοις, οἷς ἐγνώρισεν αὐτοῖς. 13 Καὶ ἐν τῇ ἡµέρᾳ τῇ δευτέρᾳ συνήχθησαν οἱ 

ἄρχοντες τῶν πατριῶν τῷ παντὶ λαῷ, οἱ ἱερεῖς καὶ οἱ Λευῖται πρὸς Εσδραν τὸν γραµµατέα ἐπιστῆσαι 

πρὸς πάντας τοὺς λόγους τοῦ νόµου. 14 καὶ εὕροσαν γεγραµµένον ἐν τῷ νόµῳ, ᾧ ἐνετείλατο κύριος τῷ 

Μωυσῇ, ὅπως κατοικήσωσιν οἱ υἱοὶ Ισραηλ ἐν σκηναῖς ἐν ἑορτῇ ἐν µηνὶ τῷ ἑβδόµῳ, 15 καὶ ὅπως 

σηµάνωσιν σάλπιγξιν ἐν πάσαις ταῖς πόλεσιν αὐτῶν καὶ ἐν Ιερουσαληµ. καὶ εἶπεν Εσδρας Ἐξέλθετε 

εἰς τὸ ὄρος καὶ ἐνέγκετε φύλλα ἐλαίας καὶ φύλλα ξύλων κυπαρισσίνων καὶ φύλλα µυρσίνης καὶ φύλλα 

φοινίκων καὶ φύλλα ξύλου δασέος ποιῆσαι σκηνὰς κατὰ τὸ γεγραµµένον. 16 καὶ ἐξῆλθεν ὁ λαὸς καὶ 

ἤνεγκαν καὶ ἐποίησαν ἑαυτοῖς σκηνὰς ἀνὴρ ἐπὶ τοῦ δώµατος αὐτοῦ καὶ ἐν ταῖς αὐλαῖς αὐτῶν καὶ ἐν 

ταῖς αὐλαῖς οἴκου τοῦ θεοῦ καὶ ἐν πλατείαις τῆς πόλεως καὶ ἕως πύλης Εφραιµ. 17 καὶ ἐποίησαν 

πᾶσα ἡ ἐκκλησία οἱ ἐπιστρέψαντες ἀπὸ τῆς αἰχµαλωσίας σκηνὰς καὶ ἐκάθισαν ἐν σκηναῖς· ὅτι οὐκ 

ἐποίησαν ἀπὸ ἡµερῶν Ἰησοῦ υἱοῦ Ναυη οὕτως οἱ υἱοὶ Ισραηλ ἕως τῆς ἡµέρας ἐκείνης· καὶ ἐγένετο 

εὐφροσύνη µεγάλη. 18 καὶ ἀνέγνω ἐν βιβλίῳ νόµου τοῦ θεοῦ ἡµέραν ἐν ἡµέρᾳ ἀπὸ τῆς ἡµέρας τῆς 

πρώτης ἕως τῆς ἡµέρας τῆς ἐσχάτης· καὶ ἐποίησαν ἑορτὴν ἑπτὰ ἡµέρας καὶ τῇ ἡµέρᾳ τῇ ὀγδόῃ 

ἐξόδιον κατὰ τὸ κρίµα.  

Καὶ ἐν ἡµέρᾳ εἰκοστῇ καὶ τετάρτῃ τοῦ µηνὸς τούτου συνήχθησαν οἱ υἱοὶ Ισραηλ ἐν νηστείᾳ καὶ ἐν 

σάκκοις. 2 καὶ ἐχωρίσθησαν οἱ υἱοὶ Ισραηλ ἀπὸ παντὸς υἱοῦ ἀλλοτρίου καὶ ἔστησαν καὶ ἐξηγόρευσαν 

τὰς ἁµαρτίας αὐτῶν καὶ τὰς ἀνοµίας τῶν πατέρων αὐτῶν. 3 καὶ ἔστησαν ἐπὶ στάσει αὐτῶν καὶ 

ἀνέγνωσαν ἐν βιβλίῳ νόµου κυρίου θεοῦ αὐτῶν καὶ ἦσαν ἐξαγορεύοντες τῷ κυρίῳ καὶ προσκυνοῦντες 

τῷ κυρίῳ θεῷ αὐτῶν. 4 καὶ ἔστη ἐπὶ ἀναβάσει τῶν Λευιτῶν Ἰησοῦς καὶ υἱοὶ Καδµιηλ, Σαχανια υἱὸς 

Σαραβια υἱοὶ Χανανι καὶ ἐβόησαν φωνῇ µεγάλῃ πρὸς κύριον τὸν θεὸν αὐτῶν. 5 καὶ εἴποσαν οἱ 

Λευῖται Ἰησοῦς καὶ Καδµιηλ Ἀνάστητε εὐλογεῖτε τὸν κύριον θεὸν ὑµῶν ἀπὸ τοῦ αἰῶνος καὶ ἕως τοῦ 

αἰῶνος, καὶ εὐλογήσουσιν ὄνοµα δόξης σου καὶ ὑψώσουσιν ἐπὶ πάσῃ εὐλογίᾳ καὶ αἰνέσει. 6 καὶ εἶπεν 

Εσδρας Σὺ εἶ αὐτὸς κύριος µόνος· σὺ ἐποίησας τὸν οὐρανὸν καὶ τὸν οὐρανὸν τοῦ οὐρανοῦ καὶ πᾶσαν 

τὴν στάσιν αὐτῶν, τὴν γῆν καὶ πάντα, ὅσα ἐστὶν ἐν αὐτῇ, τὰς θαλάσσας καὶ πάντα τὰ ἐν αὐταῖς, 

καὶ σὺ ζωοποιεῖς τὰ πάντα, καὶ σοὶ προσκυνοῦσιν αἱ στρατιαὶ τῶν οὐρανῶν. 7 σὺ εἶ κύριος ὁ θεός· σὺ 

ἐξελέξω ἐν Αβραµ καὶ ἐξήγαγες αὐτὸν ἐκ τῆς χώρας τῶν Χαλδαίων καὶ ἐπέθηκας αὐτῷ ὄνοµα 

Αβρααµ· 8 καὶ εὗρες τὴν καρδίαν αὐτοῦ πιστὴν ἐνώπιόν σου καὶ διέθου πρὸς αὐτὸν διαθήκην δοῦναι 

αὐτῷ τὴν γῆν τῶν Χαναναίων καὶ Χετταίων καὶ Αµορραίων καὶ Φερεζαίων καὶ Ιεβουσαίων καὶ 

Γεργεσαίων καὶ τῷ σπέρµατι αὐτοῦ· καὶ ἔστησας τοὺς λόγους σου, ὅτι δίκαιος σύ. 9 καὶ εἶδες τὴν 

ταπείνωσιν τῶν πατέρων ἡµῶν ἐν Αἰγύπτῳ καὶ τὴν κραυγὴν αὐτῶν ἤκουσας ἐπὶ θάλασσαν ἐρυθράν. 

10 καὶ ἔδωκας σηµεῖα ἐν Αἰγύπτῳ ἐν Φαραω καὶ ἐν πᾶσιν τοῖς παισὶν αὐτοῦ καὶ ἐν παντὶ τῷ λαῷ 

τῆς γῆς αὐτοῦ, ὅτι ἔγνως ὅτι ὑπερηφάνησαν ἐπ� αὐτούς, καὶ ἐποίησας σεαυτῷ ὄνοµα ὡς ἡ ἡµέρα 

αὕτη. 11 καὶ τὴν θάλασσαν ἔρρηξας ἐνώπιον αὐτῶν, καὶ παρήλθοσαν ἐν µέσῳ τῆς θαλάσσης ἐν 

ξηρασίᾳ, καὶ τοὺς καταδιώξαντας αὐτοὺς ἔρριψας εἰς βυθὸν ὡσεὶ λίθον ἐν ὕδατι σφοδρῷ. 12 καὶ ἐν 

στύλῳ νεφέλης ὡδήγησας αὐτοὺς ἡµέρας καὶ ἐν στύλῳ πυρὸς τὴν νύκτα τοῦ φωτίσαι αὐτοῖς τὴν ὁδόν, 

ἐν ᾗ πορεύσονται ἐν αὐτῇ. 13 καὶ ἐπὶ ὄρος Σινα κατέβης καὶ ἐλάλησας πρὸς αὐτοὺς ἐξ οὐρανοῦ καὶ 

ἔδωκας αὐτοῖς κρίµατα εὐθέα καὶ νόµους ἀληθείας, προστάγµατα καὶ ἐντολὰς ἀγαθάς. 14 καὶ τὸ 

σάββατόν σου τὸ ἅγιον ἐγνώρισας αὐτοῖς, ἐντολὰς καὶ προστάγµατα καὶ νόµον ἐνετείλω αὐτοῖς ἐν 

χειρὶ Μωυσῆ δούλου σου. 15 καὶ ἄρτον ἐξ οὐρανοῦ ἔδωκας αὐτοῖς εἰς σιτοδείαν αὐτῶν καὶ ὕδωρ ἐκ 

πέτρας ἐξήνεγκας αὐτοῖς εἰς δίψαν αὐτῶν. καὶ εἶπας αὐτοῖς εἰσελθεῖν κληρονοµῆσαι τὴν γῆν, ἐφ� ἣν 

ἐξέτεινας τὴν χεῖρά σου δοῦναι αὐτοῖς. 16 καὶ αὐτοὶ καὶ οἱ πατέρες ἡµῶν ὑπερηφανεύσαντο καὶ 

ἐσκλήρυναν τὸν τράχηλον αὐτῶν καὶ οὐκ ἤκουσαν τῶν ἐντολῶν σου· 17 καὶ ἀνένευσαν τοῦ εἰσακοῦσαι 

καὶ οὐκ ἐµνήσθησαν τῶν θαυµασίων σου, ὧν ἐποίησας µετ� αὐτῶν, καὶ ἐσκλήρυναν τὸν τράχηλον 

αὐτῶν καὶ ἔδωκαν ἀρχὴν ἐπιστρέψαι εἰς δουλείαν αὐτῶν ἐν Αἰγύπτῳ. καὶ σὺ θεὸς ἐλεήµων καὶ 

οἰκτίρµων, µακρόθυµος καὶ πολυέλεος, καὶ οὐκ ἐγκατέλιπες αὐτούς. 18 ἔτι δὲ καὶ ἐποίησαν ἑαυτοῖς 

µόσχον χωνευτὸν καὶ εἶπαν Οὗτοι οἱ θεοὶ οἱ ἐξαγαγόντες ἡµᾶς ἐξ Αἰγύπτου· καὶ ἐποίησαν 

παροργισµοὺς µεγάλους. 19 καὶ σὺ ἐν οἰκτιρµοῖς σου τοῖς πολλοῖς οὐκ ἐγκατέλιπες αὐτοὺς ἐν τῇ 

ἐρήµῳ· τὸν στῦλον τῆς νεφέλης οὐκ ἐξέκλινας ἀπ� αὐτῶν ἡµέρας ὁδηγῆσαι αὐτοὺς ἐν τῇ ὁδῷ καὶ τὸν 

στῦλον τοῦ πυρὸς τὴν νύκτα φωτίζειν αὐτοῖς τὴν ὁδόν, ἐν ᾗ πορεύσονται ἐν αὐτῇ. 20 καὶ τὸ πνεῦµά 

σου τὸ ἀγαθὸν ἔδωκας συνετίσαι αὐτοὺς καὶ τὸ µαννα σοῦ οὐκ ἀφυστέρησας ἀπὸ στόµατος αὐτῶν καὶ 

ὕδωρ ἔδωκας αὐτοῖς τῷ δίψει αὐτῶν. 21 καὶ τεσσαράκοντα ἔτη διέθρεψας αὐτοὺς ἐν τῇ ἐρήµῳ, οὐχ 

ὑστέρησαν· ἱµάτια αὐτῶν οὐκ ἐπαλαιώθησαν, καὶ πόδες αὐτῶν οὐ διερράγησαν. 22 καὶ ἔδωκας αὐτοῖς 

βασιλείας καὶ λαοὺς καὶ διεµέρισας αὐτοῖς, καὶ ἐκληρονόµησαν τὴν γῆν Σηων βασιλέως Εσεβων καὶ 

τὴν γῆν Ωγ βασιλέως τοῦ Βασαν. 23 καὶ τοὺς υἱοὺς αὐτῶν ἐπλήθυνας ὡς τοὺς ἀστέρας τοῦ οὐρανοῦ 

καὶ εἰσήγαγες αὐτοὺς εἰς τὴν γῆν, ἣν εἶπας τοῖς πατράσιν αὐτῶν, καὶ ἐκληρονόµησαν αὐτήν. 24 καὶ 

ἐξέτριψας ἐνώπιον αὐτῶν τοὺς κατοικοῦντας τὴν γῆν τῶν Χαναναίων καὶ ἔδωκας αὐτοὺς εἰς τὰς 

χεῖρας αὐτῶν καὶ τοὺς βασιλεῖς αὐτῶν καὶ τοὺς λαοὺς τῆς γῆς ποιῆσαι αὐτοῖς ὡς ἀρεστὸν ἐνώπιον 

αὐτῶν. 25 καὶ κατελάβοσαν πόλεις ὑψηλὰς καὶ ἐκληρονόµησαν οἰκίας πλήρεις πάντων ἀγαθῶν, 

λάκκους λελατοµηµένους, ἀµπελῶνας καὶ ἐλαιῶνας καὶ πᾶν ξύλον βρώσιµον εἰς πλῆθος· καὶ 

ἐφάγοσαν καὶ ἐνεπλήσθησαν καὶ ἐλιπάνθησαν καὶ ἐτρύφησαν ἐν ἀγαθωσύνῃ σου τῇ µεγάλῃ. 26 καὶ 

ἤλλαξαν καὶ ἀπέστησαν ἀπὸ σοῦ καὶ ἔρριψαν τὸν νόµον σου ὀπίσω σώµατος αὐτῶν καὶ τοὺς προφήτας 

σου ἀπέκτειναν, οἳ διεµαρτύραντο ἐν αὐτοῖς ἐπιστρέψαι αὐτοὺς πρὸς σέ, καὶ ἐποίησαν παροργισµοὺς 



 

 

- 21 - 

µεγάλους. 27 καὶ ἔδωκας αὐτοὺς ἐν χειρὶ θλιβόντων αὐτούς, καὶ ἔθλιψαν αὐτούς· καὶ ἀνεβόησαν πρὸς 

σὲ ἐν καιρῷ θλίψεως αὐτῶν, καὶ σὺ ἐξ οὐρανοῦ σου ἤκουσας καὶ ἐν οἰκτιρµοῖς σου τοῖς µεγάλοις 

ἔδωκας αὐτοῖς σωτῆρας καὶ ἔσωσας αὐτοὺς ἐκ χειρὸς θλιβόντων αὐτούς. 28 καὶ ὡς ἀνεπαύσαντο, 

ἐπέστρεψαν ποιῆσαι τὸ πονηρὸν ἐνώπιόν σου· καὶ ἐγκατέλιπες αὐτοὺς εἰς χεῖρας ἐχθρῶν αὐτῶν, καὶ 

κατῆρξαν ἐν αὐτοῖς. καὶ πάλιν ἀνεβόησαν πρὸς σέ, καὶ σὺ ἐξ οὐρανοῦ εἰσήκουσας καὶ ἐρρύσω αὐτοὺς 

ἐν οἰκτιρµοῖς σου πολλοῖς. 29 καὶ ἐπεµαρτύρω αὐτοῖς ἐπιστρέψαι αὐτοὺς εἰς τὸν νόµον σου, καὶ οὐκ 

ἤκουσαν, ἀλλὰ ἐν ταῖς ἐντολαῖς σου καὶ ἐν τοῖς κρίµασί σου ἡµάρτοσαν, ἃ ποιήσας αὐτὰ ἄνθρωπος 

ζήσεται ἐν αὐτοῖς· καὶ ἔδωκαν νῶτον ἀπειθοῦντα καὶ τράχηλον αὐτῶν ἐσκλήρυναν καὶ οὐκ ἤκουσαν. 

30 καὶ εἵλκυσας ἐπ� αὐτοὺς ἔτη πολλὰ καὶ ἐπεµαρτύρω αὐτοῖς ἐν πνεύµατί σου ἐν χειρὶ προφητῶν 

σου· καὶ οὐκ ἠνωτίσαντο, καὶ ἔδωκας αὐτοὺς ἐν χειρὶ λαῶν τῆς γῆς. 31 καὶ σὺ ἐν οἰκτιρµοῖς σου τοῖς 

πολλοῖς οὐκ ἐποίησας αὐτοὺς συντέλειαν καὶ οὐκ ἐγκατέλιπες αὐτούς, ὅτι ἰσχυρὸς εἶ καὶ ἐλεήµων καὶ 

οἰκτίρµων. 32 καὶ νῦν, ὁ θεὸς ἡµῶν ὁ ἰσχυρὸς ὁ µέγας ὁ κραταιὸς καὶ ὁ φοβερὸς φυλάσσων τὴν 

διαθήκην σου καὶ τὸ ἔλεός σου, µὴ ὀλιγωθήτω ἐνώπιόν σου πᾶς ὁ µόχθος, ὃς εὗρεν ἡµᾶς καὶ τοὺς 

βασιλεῖς ἡµῶν καὶ τοὺς ἄρχοντας ἡµῶν καὶ τοὺς ἱερεῖς ἡµῶν καὶ τοὺς προφήτας ἡµῶν καὶ τοὺς 

πατέρας ἡµῶν καὶ ἐν παντὶ τῷ λαῷ σου ἀπὸ ἡµερῶν βασιλέων Ασσουρ καὶ ἕως τῆς ἡµέρας ταύτης. 

33 καὶ σὺ δίκαιος ἐπὶ πᾶσι τοῖς ἐρχοµένοις ἐφ� ἡµᾶς, ὅτι ἀλήθειαν ἐποίησας, καὶ ἡµεῖς ἐξηµάρτοµεν. 

34 καὶ οἱ βασιλεῖς ἡµῶν καὶ οἱ ἄρχοντες ἡµῶν καὶ οἱ ἱερεῖς ἡµῶν καὶ οἱ πατέρες ἡµῶν οὐκ ἐποίησαν 

τὸν νόµον σου καὶ οὐ προσέσχον τῶν ἐντολῶν σου καὶ τὰ µαρτύριά σου, ἃ διεµαρτύρω αὐτοῖς. 35 καὶ 

αὐτοὶ ἐν βασιλείᾳ σου καὶ ἐν ἀγαθωσύνῃ σου τῇ πολλῇ, ᾗ ἔδωκας αὐτοῖς, καὶ ἐν τῇ γῇ τῇ πλατείᾳ 

καὶ λιπαρᾷ, ᾗ ἔδωκας ἐνώπιον αὐτῶν, οὐκ ἐδούλευσάν σοι καὶ οὐκ ἀπέστρεψαν ἀπὸ ἐπιτηδευµάτων 

αὐτῶν τῶν πονηρῶν. 36 ἰδού ἐσµεν σήµερον δοῦλοι, καὶ ἡ γῆ, ἣν ἔδωκας τοῖς πατράσιν ἡµῶν φαγεῖν 

τὸν καρπὸν αὐτῆς, 37 τοῖς βασιλεῦσιν, οἷς ἔδωκας ἐφ� ἡµᾶς ἐν ἁµαρτίαις ἡµῶν, καὶ ἐπὶ τὰ σώµατα 

ἡµῶν ἐξουσιάζουσιν καὶ ἐν κτήνεσιν ἡµῶν ὡς ἀρεστὸν αὐτοῖς, καὶ ἐν θλίψει µεγάλῃ ἐσµέν.  

καὶ ἐν πᾶσι τούτοις ἡµεῖς διατιθέµεθα πίστιν καὶ γράφοµεν, καὶ ἐπισφραγίζουσιν πάντες ἄρχοντες 

ἡµῶν, Λευῖται ἡµῶν, ἱερεῖς ἡµῶν. 2 Καὶ ἐπὶ τῶν σφραγιζόντων Νεεµιας υἱὸς Αχαλια καὶ Σεδεκιας 3 

υἱὸς Σαραια καὶ Αζαρια καὶ Ιερµια, 4 Φασουρ, Αµαρια, Μελχια, 5 Ατους, Σεβανι, Μαλουχ, 6 

Ιραµ, Μεραµωθ, Αβδια, 7 ∆ανιηλ, Γαναθων, Βαρουχ, 8 Μεσουλαµ, Αβια, Μιαµιν, 9 Μααζια, 

Βελγαι, Σαµαια, οὗτοι ἱερεῖς· 10 καὶ οἱ Λευῖται Ἰησοῦς υἱὸς Αζανια, Βαναιου ἀπὸ υἱῶν Ηναδαδ, 

Καδµιηλ 11 καὶ οἱ ἀδελφοὶ αὐτοῦ, Σαβανια, Ωδουια, Καλιτα, Φελεια, Αναν, 12 Μιχα, Ροωβ, 

Εσεβιας, 13 Ζαχωρ, Σαραβια, Σεβανια, 14 Ωδουια, υἱοὶ Βανουναι· 15 ἄρχοντες τοῦ λαοῦ Φορος, 

Φααθµωαβ, Ηλαµ, Ζαθουια, υἱοὶ 16 Βανι, Ασγαδ, Βηβαι, 17 Εδανια, Βαγοι, Ηδιν, 18 Ατηρ, 

Εζεκια, Αζουρ, 19 Οδουια, Ησαµ, Βησι, 20 Αριφ, Αναθωθ, Νωβαι, 21 Μαγαφης, Μεσουλαµ, 

Ηζιρ, 22 Μεσωζεβηλ, Σαδδουκ, Ιεδδουα, 23 Φαλτια, Αναν, Αναια, 24 Ωσηε, Ανανια, Ασουβ, 25 

Αλωης, Φαλαι, Σωβηκ, 26 Ραουµ, Εσαβανα, Μαασαια 27 καὶ Αια, Αιναν, Ηναν, 28 Μαλουχ, 

Ηραµ, Βαανα. 29 καὶ οἱ κατάλοιποι τοῦ λαοῦ, οἱ ἱερεῖς, οἱ Λευῖται, οἱ πυλωροί, οἱ ᾄδοντες, οἱ 

ναθινιµ καὶ πᾶς ὁ προσπορευόµενος ἀπὸ λαῶν τῆς γῆς πρὸς νόµον τοῦ θεοῦ, γυναῖκες αὐτῶν, υἱοὶ 

αὐτῶν, θυγατέρες αὐτῶν, πᾶς ὁ εἰδὼς καὶ συνίων, 30 ἐνίσχυον ἐπὶ τοὺς ἀδελφοὺς αὐτῶν, 

κατηράσαντο αὐτοὺς καὶ εἰσήλθοσαν ἐν ἀρᾷ καὶ ἐν ὅρκῳ τοῦ πορεύεσθαι ἐν νόµῳ τοῦ θεοῦ, ὃς ἐδόθη 

ἐν χειρὶ Μωυσῆ δούλου τοῦ θεοῦ, καὶ φυλάσσεσθαι καὶ ποιεῖν πάσας τὰς ἐντολὰς κυρίου ἡµῶν καὶ 

κρίµατα αὐτοῦ 31 καὶ τοῦ µὴ δοῦναι θυγατέρας ἡµῶν τοῖς λαοῖς τῆς γῆς, καὶ τὰς θυγατέρας αὐτῶν 

οὐ ληµψόµεθα τοῖς υἱοῖς ἡµῶν. 32 καὶ λαοὶ τῆς γῆς οἱ φέροντες τοὺς ἀγορασµοὺς καὶ πᾶσαν πρᾶσιν 

ἐν ἡµέρᾳ τοῦ σαββάτου ἀποδόσθαι, οὐκ ἀγορῶµεν παρ� αὐτῶν ἐν σαββάτῳ καὶ ἐν ἡµέρᾳ ἁγίᾳ. καὶ 

ἀνήσοµεν τὸ ἔτος τὸ ἕβδοµον καὶ ἀπαίτησιν πάσης χειρός. 33 καὶ στήσοµεν ἐφ� ἡµᾶς ἐντολὰς δοῦναι 

ἐφ� ἡµᾶς τρίτον τοῦ διδράχµου κατ� ἐνιαυτὸν εἰς δουλείαν οἴκου θεοῦ ἡµῶν 34 εἰς ἄρτους τοῦ 

προσώπου καὶ θυσίαν τοῦ ἐνδελεχισµοῦ καὶ εἰς ὁλοκαύτωµα τοῦ ἐνδελεχισµοῦ τῶν σαββάτων, τῶν 

νουµηνιῶν, εἰς τὰς ἑορτὰς καὶ εἰς τὰ ἅγια, καὶ τὰ περὶ ἁµαρτίας ἐξιλάσασθαι περὶ Ισραηλ, καὶ εἰς 

ἔργα οἴκου θεοῦ ἡµῶν. 35 καὶ κλήρους ἐβάλοµεν περὶ κλήρου ξυλοφορίας, οἱ ἱερεῖς καὶ οἱ Λευῖται καὶ 

ὁ λαός, ἐνέγκαι εἰς οἶκον θεοῦ ἡµῶν εἰς οἶκον πατριῶν ἡµῶν εἰς καιροὺς ἀπὸ χρόνων ἐνιαυτὸν κατ� 

ἐνιαυτόν, ἐκκαῦσαι ἐπὶ τὸ θυσιαστήριον κυρίου θεοῦ ἡµῶν, ὡς γέγραπται ἐν τῷ νόµῳ, 36 καὶ ἐνέγκαι 

τὰ πρωτογενήµατα τῆς γῆς ἡµῶν καὶ πρωτογενήµατα καρποῦ παντὸς ξύλου ἐνιαυτὸν κατ� ἐνιαυτὸν 

εἰς οἶκον κυρίου 37 καὶ τὰ πρωτότοκα υἱῶν ἡµῶν καὶ κτηνῶν ἡµῶν, ὡς γέγραπται ἐν τῷ νόµῳ, καὶ 

τὰ πρωτότοκα βοῶν ἡµῶν καὶ ποιµνίων ἡµῶν ἐνέγκαι εἰς οἶκον θεοῦ ἡµῶν τοῖς ἱερεῦσιν τοῖς 

λειτουργοῦσιν ἐν οἴκῳ θεοῦ ἡµῶν. 38 καὶ τὴν ἀπαρχὴν σίτων ἡµῶν καὶ τὸν καρπὸν παντὸς ξύλου, 

οἴνου καὶ ἐλαίου οἴσοµεν τοῖς ἱερεῦσιν εἰς γαζοφυλάκιον οἴκου τοῦ θεοῦ· καὶ δεκάτην γῆς ἡµῶν τοῖς 

Λευίταις. καὶ αὐτοὶ οἱ Λευῖται δεκατοῦντες ἐν πάσαις πόλεσιν δουλείας ἡµῶν, 39 καὶ ἔσται ὁ ἱερεὺς 

υἱὸς Ααρων µετὰ τοῦ Λευίτου ἐν τῇ δεκάτῃ τοῦ Λευίτου, καὶ οἱ Λευῖται ἀνοίσουσιν τὴν δεκάτην τῆς 

δεκάτης εἰς οἶκον θεοῦ ἡµῶν εἰς τὰ γαζοφυλάκια εἰς οἶκον τοῦ θεοῦ. 40 ὅτι εἰς τοὺς θησαυροὺς 

εἰσοίσουσιν οἱ υἱοὶ Ισραηλ καὶ οἱ υἱοὶ τοῦ Λευι τὰς ἀπαρχὰς τοῦ σίτου καὶ τοῦ οἴνου καὶ τοῦ ἐλαίου, 

καὶ ἐκεῖ σκεύη τὰ ἅγια καὶ οἱ ἱερεῖς οἱ λειτουργοὶ καὶ οἱ πυλωροὶ καὶ οἱ ᾄδοντες. καὶ οὐκ 

ἐγκαταλείψοµεν τὸν οἶκον τοῦ θεοῦ ἡµῶν.  

Καὶ ἐκάθισαν οἱ ἄρχοντες τοῦ λαοῦ ἐν Ιερουσαληµ, καὶ οἱ κατάλοιποι τοῦ λαοῦ ἐβάλοσαν κλήρους 

ἐνέγκαι ἕνα ἀπὸ τῶν δέκα καθίσαι ἐν Ιερουσαληµ πόλει τῇ ἁγίᾳ καὶ ἐννέα µέρη ἐν ταῖς πόλεσιν. 2 

καὶ εὐλόγησεν ὁ λαὸς τοὺς πάντας ἄνδρας τοὺς ἑκουσιαζοµένους καθίσαι ἐν Ιερουσαληµ. 3 Καὶ οὗτοι 

οἱ ἄρχοντες τῆς χώρας, οἳ ἐκάθισαν ἐν Ιερουσαληµ· καὶ ἐν πόλεσιν Ιουδα ἐκάθισαν ἀνὴρ ἐν 

κατασχέσει αὐτοῦ ἐν πόλεσιν αὐτῶν, Ισραηλ, οἱ ἱερεῖς καὶ οἱ Λευῖται καὶ οἱ ναθιναῖοι καὶ οἱ υἱοὶ 

δούλων Σαλωµων· 4 καὶ ἐν Ιερουσαληµ ἐκάθισαν ἀπὸ υἱῶν Ιουδα καὶ ἀπὸ υἱῶν Βενιαµιν. � ἀπὸ υἱῶν 

Ιουδα· Αθαια υἱὸς Αζαια υἱὸς Ζαχαρια υἱὸς Αµαρια υἱὸς Σαφατια υἱὸς Μαλεληλ καὶ ἀπὸ υἱῶν 

Φαρες. 5 καὶ Μαασια υἱὸς Βαρουχ υἱὸς Χαλαζα υἱὸς Οζια υἱὸς Αδαια υἱὸς Ιωριβ υἱὸς Θηζια υἱὸς τοῦ 

Σηλωνι. 6 πάντες υἱοὶ Φαρες οἱ καθήµενοι ἐν Ιερουσαληµ τετρακόσιοι ἑξήκοντα ὀκτὼ ἄνδρες 

δυνάµεως. � 7 καὶ οὗτοι υἱοὶ Βενιαµιν· Σηλω υἱὸς Μεσουλαµ υἱὸς Ιωαδ υἱὸς Φαδαια υἱὸς Κωλια υἱὸς 

Μασαια υἱὸς Αιθιηλ υἱὸς Ιεσια· 8 καὶ ὀπίσω αὐτοῦ Γηβι, Σηλι, ἐννακόσιοι εἴκοσι ὀκτώ. 9 καὶ Ιωηλ 

υἱὸς Ζεχρι ἐπίσκοπος ἐπ� αὐτούς, καὶ Ιουδας υἱὸς Ασανα ἐπὶ τῆς πόλεως δεύτερος. � 10 ἀπὸ τῶν 

ἱερέων· καὶ Ιαδια υἱὸς Ιωριβ, Ιαχιν, 11 Σαραια υἱὸς Ελκια υἱὸς Μεσουλαµ υἱὸς Σαδδουκ υἱὸς 

Μαριωθ υἱὸς Αιτωβ ἀπέναντι οἴκου τοῦ θεοῦ. 12 καὶ ἀδελφοὶ αὐτῶν ποιοῦντες τὸ ἔργον τοῦ οἴκου· 

Αµασι υἱὸς Ζαχαρια υἱὸς Φασσουρ υἱὸς Μελχια, 13 ἄρχοντες πατριῶν διακόσιοι τεσσαράκοντα δύο. 

καὶ Αµεσσαι υἱὸς Εσδριηλ, 14 καὶ ἀδελφοὶ αὐτοῦ δυνατοὶ παρατάξεως ἑκατὸν εἴκοσι ὀκτώ, καὶ 

ἐπίσκοπος ἐπ� αὐτῶν Βαδιηλ. � 15 καὶ ἀπὸ τῶν Λευιτῶν Σαµαια υἱὸς Ασουβ υἱὸς Εζρι 17 καὶ 

Μαθανια υἱὸς Μιχα καὶ Ωβηδ υἱὸς Σαµουι, 18 διακόσιοι ὀγδοήκοντα τέσσαρες. 19 καὶ οἱ πυλωροὶ 

Ακουβ, Τελαµιν, καὶ οἱ ἀδελφοὶ αὐτῶν ἑκατὸν ἑβδοµήκοντα δύο. 22 καὶ ἐπίσκοπος Λευιτῶν υἱὸς 

Βανι, Οζι υἱὸς Ασαβια υἱὸς Μιχα. ἀπὸ υἱῶν Ασαφ τῶν ᾀδόντων ἀπέναντι ἔργου οἴκου τοῦ θεοῦ· 23 

ὅτι ἐντολὴ τοῦ βασιλέως ἐπ� αὐτούς. 24 καὶ Παθαια υἱὸς Βασηζα πρὸς χεῖρα τοῦ βασιλέως εἰς πᾶν 

ῥῆµα τῷ λαῷ. � 25 καὶ πρὸς τὰς ἐπαύλεις ἐν ἀγρῷ αὐτῶν. καὶ ἀπὸ υἱῶν Ιουδα ἐκάθισαν ἐν 

Καριαθαρβοκ 26 καὶ ἐν Ιησου 27 καὶ ἐν Βεηρσαβεε, 30 καὶ ἐπαύλεις αὐτῶν, Λαχις καὶ ἀγροὶ αὐτῆς· 

καὶ παρενεβάλοσαν ἐν Βεηρσαβεε. 31 καὶ οἱ υἱοὶ Βενιαµιν ἀπὸ Γαβα, Μαχαµας. 36 καὶ ἀπὸ τῶν 

Λευιτῶν µερίδες Ιουδα τῷ Βενιαµιν.  

Καὶ οὗτοι οἱ ἱερεῖς καὶ οἱ Λευῖται οἱ ἀναβαίνοντες µετὰ Ζοροβαβελ υἱοῦ Σαλαθιηλ καὶ Ἰησοῦ· 

Σαραια, Ιερµια, Εσδρα, 2 Αµαρια, Μαλουχ, 3 Σεχενια· 7 οὗτοι ἄρχοντες τῶν ἱερέων καὶ ἀδελφοὶ 

αὐτῶν ἐν ἡµέραις Ἰησοῦ. � 8 καὶ οἱ Λευῖται· Ιησου, Βανουι, Καδµιηλ, Σαραβια, Ιουδα, Μαχανια· 

ἐπὶ τῶν χειρῶν αὐτὸς καὶ οἱ ἀδελφοὶ αὐτοῦ 9 εἰς τὰς ἐφηµερίας. 10 καὶ Ἰησοῦς ἐγέννησεν τὸν 

Ιωακιµ, καὶ Ιωακιµ ἐγέννησεν τὸν Ελιασιβ, καὶ Ελιασιβ τὸν Ιωδαε, 11 καὶ Ιωδαε ἐγέννησεν τὸν 

Ιωναθαν, καὶ Ιωναθαν ἐγέννησεν τὸν Ιαδου. 12 καὶ ἐν ἡµέραις Ιωακιµ ἀδελφοὶ αὐτοῦ οἱ ἱερεῖς καὶ οἱ 

ἄρχοντες τῶν πατριῶν· τῷ Σαραια Μαραια, τῷ Ιερµια Ανανια, 13 τῷ Εσδρα Μεσουλαµ, τῷ 

Αµαρια Ιωαναν, 14 τῷ Μαλουχ Ιωναθαν, τῷ Σεχενια Ιωσηφ, 15 τῷ Αρεµ Αδνας, τῷ Μαριωθ 

Ελκαι, 16 τῷ Αδδαι Ζαχαριας, τῷ Γαναθων Μοσολλαµ, 17 τῷ Αβια Ζεχρι, τῷ Βενιαµιν ἐν καιροῖς 

τῷ Φελητι, 18 τῷ Βαλγα Σαµουε, τῷ Σεµεια Ιωναθαν, 19 τῷ Ιωιαριβ Μαθθαναι, τῷ Ιδια Οζι, 20 

τῷ Σαλλαι Καλλαι, τῷ Αµουκ Αβεδ, 21 τῷ Ελκια Ασαβιας, τῷ Ιεδειου Ναθαναηλ. � 22 οἱ 

Λευῖται ἐν ἡµέραις Ελιασιβ, Ιωαδα καὶ Ιωαναν καὶ Ιδουα γεγραµµένοι ἄρχοντες πατριῶν, καὶ οἱ 

ἱερεῖς ἐν βασιλείᾳ ∆αρείου τοῦ Πέρσου· 23 υἱοὶ Λευι ἄρχοντες τῶν πατριῶν γεγραµµένοι ἐπὶ βιβλίῳ 

λόγων τῶν ἡµερῶν καὶ ἕως ἡµερῶν Ιωαναν υἱοῦ Ελισουβ. 24 καὶ ἄρχοντες τῶν Λευιτῶν· Ασαβια 

καὶ Σαραβια καὶ Ιησου καὶ υἱοὶ Καδµιηλ καὶ οἱ ἀδελφοὶ αὐτῶν κατεναντίον αὐτῶν εἰς ὑµνεῖν καὶ 

αἰνεῖν ἐν ἐντολῇ ∆αυιδ ἀνθρώπου τοῦ θεοῦ ἐφηµερία πρὸς ἐφηµερίαν 25 ἐν τῷ συναγαγεῖν µε τοὺς 

πυλωροὺς 26 ἐν ἡµέραις Ιωακιµ υἱοῦ Ἰησοῦ υἱοῦ Ιωσεδεκ καὶ ἐν ἡµέραις Νεεµια, καὶ Εσδρας ὁ ἱερεὺς 

ὁ γραµµατεύς. 27 Καὶ ἐν ἐγκαινίοις τείχους Ιερουσαληµ ἐζήτησαν τοὺς Λευίτας ἐν τοῖς τόποις αὐτῶν 

τοῦ ἐνέγκαι αὐτοὺς εἰς Ιερουσαληµ ποιῆσαι ἐγκαίνια καὶ εὐφροσύνην ἐν θωδαθα καὶ ἐν ᾠδαῖς, 

κυµβαλίζοντες καὶ ψαλτήρια καὶ κινύραι. 28 καὶ συνήχθησαν οἱ υἱοὶ τῶν ᾀδόντων καὶ ἀπὸ τῆς 

περιχώρου κυκλόθεν εἰς Ιερουσαληµ καὶ ἀπὸ ἐπαύλεων 29 καὶ ἀπὸ ἀγρῶν· ὅτι ἐπαύλεις ᾠκοδόµησαν 

ἑαυτοῖς οἱ ᾄδοντες ἐν Ιερουσαληµ. 30 καὶ ἐκαθαρίσθησαν οἱ ἱερεῖς καὶ οἱ Λευῖται καὶ ἐκαθάρισαν τὸν 

λαὸν καὶ τοὺς πυλωροὺς καὶ τὸ τεῖχος. 31 καὶ ἀνήνεγκα τοὺς ἄρχοντας Ιουδα ἐπάνω τοῦ τείχους καὶ 

ἔστησα δύο περὶ αἰνέσεως µεγάλους, καὶ διῆλθον ἐκ δεξιῶν ἐπάνω τοῦ τείχους τῆς κοπρίας, 32 καὶ 

ἐπορεύθη ὀπίσω αὐτῶν Ωσαια καὶ ἥµισυ ἀρχόντων Ιουδα 33 καὶ Αζαριας, Εσδρας καὶ Μεσουλαµ, 

34 Ιουδα καὶ Βενιαµιν καὶ Σαµαια καὶ Ιερµια 35 καὶ ἀπὸ υἱῶν τῶν ἱερέων ἐν σάλπιγξιν Ζαχαριας 

υἱὸς Ιωναθαν υἱὸς Σαµαια υἱὸς Μαθανια υἱὸς Μιχαια υἱὸς Ζακχουρ υἱὸς Ασαφ 36 καὶ ἀδελφοὶ αὐτοῦ 

Σαµαια καὶ Οζιηλ αἰνεῖν ἐν ᾠδαῖς ∆αυιδ ἀνθρώπου τοῦ θεοῦ, καὶ Εσδρας ὁ γραµµατεὺς ἔµπροσθεν 

αὐτῶν· 37 ἐπὶ πύλης τοῦ αιν κατέναντι αὐτῶν ἀνέβησαν ἐπὶ κλίµακας πόλεως ∆αυιδ ἐν ἀναβάσει τοῦ 

τείχους ἐπάνωθεν τοῦ οἴκου ∆αυιδ καὶ ἕως πύλης τοῦ ὕδατος κατὰ ἀνατολάς. � 38 καὶ περὶ αἰνέσεως 

ἡ δευτέρα ἐπορεύετο συναντῶσα αὐτοῖς, καὶ ἐγὼ ὀπίσω αὐτῆς, καὶ τὸ ἥµισυ τοῦ λαοῦ ἐπάνω τοῦ 

τείχους ὑπεράνω τοῦ πύργου τῶν θεννουριµ καὶ ἕως τοῦ τείχους τοῦ πλατέος 39 καὶ ὑπεράνω τῆς 

πύλης Εφραιµ καὶ ἐπὶ πύλην τῆς ισανα καὶ ἐπὶ πύλην τὴν ἰχθυηρὰν καὶ πύργῳ Ανανεηλ καὶ ἕως 

πύλης τῆς προβατικῆς καὶ ἔστησαν ἐν πύλῃ τῆς φυλακῆς. 40 καὶ ἔστησαν αἱ δύο τῆς αἰνέσεως ἐν 

οἴκῳ τοῦ θεοῦ, καὶ ἐγὼ καὶ τὸ ἥµισυ τῶν στρατηγῶν µετ� ἐµοῦ 41 καὶ οἱ ἱερεῖς Ελιακιµ, Μαασιας, 

Βενιαµιν, Μιχαιας, Ελιωηναι, Ζαχαριας, Ανανιας ἐν σάλπιγξιν 42 καὶ Μαασιας καὶ Σεµειας καὶ 

Ελεαζαρ καὶ Οζι καὶ Ιωαναν καὶ Μελχιας καὶ Αιλαµ καὶ Εζουρ, καὶ ἠκούσθησαν οἱ ᾄδοντες καὶ 

ἐπεσκέπησαν. 43 καὶ ἔθυσαν ἐν τῇ ἡµέρᾳ ἐκείνῃ θυσιάσµατα µεγάλα καὶ ηὐφράνθησαν, ὅτι ὁ θεὸς 

ηὔφρανεν αὐτοὺς µεγάλως· καὶ αἱ γυναῖκες αὐτῶν καὶ τὰ τέκνα αὐτῶν ηὐφράνθησαν, καὶ ἠκούσθη ἡ 

εὐφροσύνη ἐν Ιερουσαληµ ἀπὸ µακρόθεν. 44 Καὶ κατέστησαν ἐν τῇ ἡµέρᾳ ἐκείνῃ ἄνδρας ἐπὶ τῶν 

γαζοφυλακίων τοῖς θησαυροῖς, ταῖς ἀπαρχαῖς καὶ ταῖς δεκάταις καὶ τοῖς συνηγµένοις ἐν αὐτοῖς 

ἄρχουσιν τῶν πόλεων, µερίδας τοῖς ἱερεῦσι καὶ τοῖς Λευίταις, ὅτι εὐφροσύνη ἦν ἐν Ιουδα ἐπὶ τοὺς 

ἱερεῖς καὶ ἐπὶ τοὺς Λευίτας τοὺς ἑστῶτας. 45 καὶ ἐφύλαξαν φυλακὰς θεοῦ αὐτῶν καὶ φυλακὰς τοῦ 

καθαρισµοῦ καὶ τοὺς ᾄδοντας καὶ τοὺς πυλωροὺς ὡς ἐντολαὶ ∆αυιδ καὶ Σαλωµων υἱοῦ αὐτοῦ· 46 ὅτι 

ἐν ἡµέραις ∆αυιδ Ασαφ ἀπ� ἀρχῆς πρῶτος τῶν ᾀδόντων καὶ ὕµνον καὶ αἴνεσιν τῷ θεῷ, 47 καὶ πᾶς 

Ισραηλ ἐν ἡµέραις Ζοροβαβελ διδόντες µερίδας τῶν ᾀδόντων καὶ τῶν πυλωρῶν, λόγον ἡµέρας ἐν 

ἡµέρᾳ αὐτοῦ, καὶ ἁγιάζοντες τοῖς Λευίταις, καὶ οἱ Λευῖται ἁγιάζοντες τοῖς υἱοῖς Ααρων.  

Ἐν τῇ ἡµέρᾳ ἐκείνῃ ἀνεγνώσθη ἐν βιβλίῳ Μωυσῆ ἐν ὠσὶν τοῦ λαοῦ, καὶ εὑρέθη γεγραµµένον ἐν 

αὐτῷ ὅπως µὴ εἰσέλθωσιν Αµµανῖται καὶ Μωαβῖται ἐν ἐκκλησίᾳ θεοῦ ἕως αἰῶνος, 2 ὅτι οὐ 

συνήντησαν τοῖς υἱοῖς Ισραηλ ἐν ἄρτῳ καὶ ἐν ὕδατι καὶ ἐµισθώσαντο ἐπ� αὐτὸν τὸν Βαλααµ 

καταράσασθαι, καὶ ἔστρεψεν ὁ θεὸς ἡµῶν τὴν κατάραν εἰς εὐλογίαν. 3 καὶ ἐγένετο ὡς ἤκουσαν τὸν 

νόµον, καὶ ἐχωρίσθησαν πᾶς ἐπίµικτος ἐν Ισραηλ. 4 Καὶ πρὸ τούτου Ελιασιβ ὁ ἱερεὺς οἰκῶν ἐν 

γαζοφυλακίῳ οἴκου θεοῦ ἡµῶν ἐγγίων Τωβια 5 καὶ ἐποίησεν αὐτῷ γαζοφυλάκιον µέγα, καὶ ἐκεῖ ἦσαν 

πρότερον διδόντες τὴν µανααν καὶ τὸν λίβανον καὶ τὰ σκεύη καὶ τὴν δεκάτην τοῦ σίτου καὶ τοῦ οἴνου 

καὶ τοῦ ἐλαίου, ἐντολὴν τῶν Λευιτῶν καὶ τῶν ᾀδόντων καὶ τῶν πυλωρῶν, καὶ ἀπαρχὰς τῶν ἱερέων. 

6 καὶ ἐν παντὶ τούτῳ οὐκ ἤµην ἐν Ιερουσαληµ, ὅτι ἐν ἔτει τριακοστῷ καὶ δευτέρῳ τοῦ Αρθασασθα 

βασιλέως Βαβυλῶνος ἦλθον πρὸς τὸν βασιλέα. καὶ µετὰ τέλος ἡµερῶν ᾐτησάµην παρὰ τοῦ βασιλέως 

7 καὶ ἦλθον εἰς Ιερουσαληµ. καὶ συνῆκα ἐν τῇ πονηρίᾳ, ᾗ ἐποίησεν Ελισουβ τῷ Τωβια ποιῆσαι αὐτῷ 

γαζοφυλάκιον ἐν αὐλῇ οἴκου τοῦ θεοῦ. 8 καὶ πονηρόν µοι ἐφάνη σφόδρα, καὶ ἔρριψα πάντα τὰ σκεύη 

οἴκου Τωβια ἔξω ἀπὸ τοῦ γαζοφυλακίου· 9 καὶ εἶπα καὶ ἐκαθάρισαν τὰ γαζοφυλάκια, καὶ ἐπέστρεψα 

ἐκεῖ σκεύη οἴκου τοῦ θεοῦ, τὴν µαναα καὶ τὸν λίβανον. 10 Καὶ ἔγνων ὅτι µερίδες τῶν Λευιτῶν οὐκ 

ἐδόθησαν, καὶ ἐφύγοσαν ἀνὴρ εἰς ἀγρὸν αὐτοῦ οἱ Λευῖται καὶ οἱ ᾄδοντες ποιοῦντες τὸ ἔργον. 11 καὶ 

ἐµαχεσάµην τοῖς στρατηγοῖς καὶ εἶπα ∆ιὰ τί ἐγκατελείφθη ὁ οἶκος τοῦ θεοῦ; καὶ συνήγαγον αὐτοὺς 

καὶ ἔστησα αὐτοὺς ἐπὶ τῇ στάσει αὐτῶν. 12 καὶ πᾶς Ιουδα ἤνεγκαν δεκάτην τοῦ πυροῦ καὶ τοῦ οἴνου 

καὶ τοῦ ἐλαίου εἰς τοὺς θησαυροὺς 13 ἐπὶ χεῖρα Σελεµια τοῦ ἱερέως καὶ Σαδδουκ τοῦ γραµµατέως καὶ 

Φαδαια ἀπὸ τῶν Λευιτῶν, καὶ ἐπὶ χεῖρα αὐτῶν Αναν υἱὸς Ζακχουρ υἱὸς Μαθανια, ὅτι πιστοὶ 

ἐλογίσθησαν ἐπ� αὐτοὺς µερίζειν τοῖς ἀδελφοῖς αὐτῶν. 14 µνήσθητί µου, ὁ θεός, ἐν ταύτῃ, καὶ µὴ 

ἐξαλειφθήτω ἔλεός µου, ὃ ἐποίησα ἐν οἴκῳ κυρίου τοῦ θεοῦ. 15 Ἐν ταῖς ἡµέραις ἐκείναις εἶδον ἐν 

Ιουδα πατοῦντας ληνοὺς ἐν τῷ σαββάτῳ καὶ φέροντας δράγµατα καὶ ἐπιγεµίζοντας ἐπὶ τοὺς ὄνους καὶ 

οἶνον καὶ σταφυλὴν καὶ σῦκα καὶ πᾶν βάσταγµα καὶ φέροντας εἰς Ιερουσαληµ ἐν ἡµέρᾳ τοῦ 

σαββάτου· καὶ ἐπεµαρτυράµην ἐν ἡµέρᾳ πράσεως αὐτῶν. 16 καὶ ἐκάθισαν ἐν αὐτῇ φέροντες ἰχθὺν καὶ 

πᾶσαν πρᾶσιν πωλοῦντες ἐν τῷ σαββάτῳ τοῖς υἱοῖς Ιουδα καὶ ἐν Ιερουσαληµ. 17 καὶ ἐµαχεσάµην 

τοῖς υἱοῖς Ιουδα τοῖς ἐλευθέροις καὶ εἶπα αὐτοῖς Τίς ὁ λόγος οὗτος ὁ πονηρός, ὃν ὑµεῖς ποιεῖτε καὶ 

βεβηλοῦτε τὴν ἡµέραν τοῦ σαββάτου; 18 οὐχὶ οὕτως ἐποίησαν οἱ πατέρες ὑµῶν; καὶ ἤνεγκεν ἐπ� 

αὐτοὺς ὁ θεὸς ἡµῶν καὶ ἐφ� ἡµᾶς πάντα τὰ κακὰ ταῦτα καὶ ἐπὶ τὴν πόλιν ταύτην· καὶ ὑµεῖς 

προστίθετε ὀργὴν ἐπὶ Ισραηλ βεβηλῶσαι τὸ σάββατον. 19 καὶ ἐγένετο ἡνίκα κατέστησαν πύλαι 

Ιερουσαληµ πρὸ τοῦ σαββάτου, καὶ εἶπα καὶ ἔκλεισαν τὰς πύλας, καὶ εἶπα ὥστε µὴ ἀνοιγῆναι αὐτὰς 

ἕως ὀπίσω τοῦ σαββάτου· καὶ ἐκ τῶν παιδαρίων µου ἔστησα ἐπὶ τὰς πύλας ὥστε µὴ αἴρειν 

βαστάγµατα ἐν ἡµέρᾳ τοῦ σαββάτου. 20 καὶ ηὐλίσθησαν πάντες καὶ ἐποίησαν πρᾶσιν ἔξω 

Ιερουσαληµ ἅπαξ καὶ δίς. 21 καὶ διεµαρτυράµην ἐν αὐτοῖς καὶ εἶπα πρὸς αὐτούς ∆ιὰ τί ὑµεῖς 

αὐλίζεσθε ἀπέναντι τοῦ τείχους; ἐὰν δευτερώσητε, ἐκτενῶ τὴν χεῖρά µου ἐν ὑµῖν. ἀπὸ τοῦ καιροῦ 

ἐκείνου οὐκ ἤλθοσαν ἐν σαββάτῳ. 22 καὶ εἶπα τοῖς Λευίταις, οἳ ἦσαν καθαριζόµενοι καὶ ἐρχόµενοι 

φυλάσσοντες τὰς πύλας, ἁγιάζειν τὴν ἡµέραν τοῦ σαββάτου. πρὸς ταῦτα µνήσθητί µου, ὁ θεός, καὶ 

φεῖσαί µου κατὰ τὸ πλῆθος τοῦ ἐλέους σου. 23 Καὶ ἐν ταῖς ἡµέραις ἐκείναις εἶδον τοὺς Ιουδαίους, οἳ 

ἐκάθισαν γυναῖκας Ἀζωτίας, Αµµανίτιδας, Μωαβίτιδας 24 καὶ οἱ υἱοὶ αὐτῶν ἥµισυ λαλοῦντες 

Ἀζωτιστὶ καὶ οὔκ εἰσιν ἐπιγινώσκοντες λαλεῖν Ιουδαιστί, 25 καὶ ἐµαχεσάµην µετ� αὐτῶν καὶ 

κατηρασάµην αὐτοὺς καὶ ἐπάταξα ἐν αὐτοῖς ἄνδρας καὶ ἐµαδάρωσα αὐτοὺς καὶ ὥρκισα αὐτοὺς ἐν τῷ 

θεῷ Ἐὰν δῶτε τὰς θυγετέρας ὑµῶν τοῖς υἱοῖς αὐτῶν, καὶ ἐὰν λάβητε ἀπὸ τῶν θυγατέρων αὐτῶν τοῖς 

υἱοῖς ὑµῶν. 26 οὐχ οὕτως ἥµαρτεν Σαλωµων βασιλεὺς Ισραηλ; καὶ ἐν ἔθνεσιν πολλοῖς οὐκ ἦν 

βασιλεὺς ὅµοιος αὐτῷ· καὶ ἀγαπώµενος τῷ θεῷ ἦν, καὶ ἔδωκεν αὐτὸν ὁ θεὸς εἰς βασιλέα ἐπὶ πάντα 

Ισραηλ. καὶ τοῦτον ἐξέκλιναν αἱ γυναῖκες αἱ ἀλλότριαι. 27 καὶ ὑµῶν µὴ ἀκουσόµεθα ποιῆσαι τὴν 

πᾶσαν πονηρίαν ταύτην ἀσυνθετῆσαι ἐν τῷ θεῷ ἡµῶν καθίσαι γυναῖκας ἀλλοτρίας; � 28 καὶ ἀπὸ 

υἱῶν Ιωαδα τοῦ Ελισουβ τοῦ ἱερέως τοῦ µεγάλου νυµφίου τοῦ Σαναβαλλατ τοῦ Ωρωνίτου καὶ 

ἐξέβρασα αὐτὸν ἀπ� ἐµοῦ. 29 µνήσθητι αὐτοῖς, ὁ θεός, ἐπὶ ἀγχιστείᾳ τῆς ἱερατείας καὶ διαθήκης τῆς 

ἱερατείας καὶ τοὺς Λευίτας. � 30 καὶ ἐκαθάρισα αὐτοὺς ἀπὸ πάσης ἀλλοτριώσεως καὶ ἔστησα 

ἐφηµερίας τοῖς ἱερεῦσιν καὶ τοῖς Λευίταις, ἀνὴρ ὡς τὸ ἔργον αὐτοῦ, 31 καὶ τὸ δῶρον τῶν ξυλοφόρων 

ἐν καιροῖς ἀπὸ χρόνων καὶ ἐν τοῖς βακχουρίοις. µνήσθητί µου, ὁ θεὸς ἡµῶν, εἰς ἀγαθωσύνην.  

